
Монгол Улсын Их Хурлын 2019 оны намрын ээлжит чуулганы

2020 оны 01 дүгээр сарын 10-ны өдөр /Баасан гараг/-ийн нэгдсэн 

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 11 цаг 47 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ж.Ганбаатар, Б.Наранхүү, Л.Оюун-Эрдэнэ, Ө.Энхтүвшин, Ж.Эрдэнэбат;


Эмнэлгийн чөлөөтэй: Т.Аюурсайхан, С.Батболд, Ц.Гарамжав, Я.Санжмятав, О.Содбилэг, Д.Тэрбишдагва, Ж.Энхбаяр; 


Тасалсан: Ё.Баатарбилэг, Н.Номтойбаяр, Д.Хаянхярваа, Ч.Хүрэлбаатар;


Хоцорсон: Н.Амарзаяа- 10 минут, Б.Бат-Эрдэнэ-20 минут, Ж.Батзандан- 2 цаг 38 минут, М.Билэгт- 15 минут, Л.Болд- 2 цаг 38 минут, С.Жавхлан- 2 цаг 35 минут, Ц.Мөнх-Оргил- 2 цаг 35 минут, Д.Сумъяабазар- 1 цаг 10 минут, А.Ундраа- 20 минут.

Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Г.Тэмүүлэнд Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.


Нэг.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Болорчулуун нарын 24 гишүүнээс 2019.10.11-ний өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, мөн яамны Хууль зүйн бодлогын газрын дарга П.Сайнзориг, Улсын дээд шүүхийн шүүгч Б.Батцэрэн, Улсын ерөнхий прокурорын орлогч М.Чинбат, Цагдаагийн ерөнхий газрын Хуулийн хэлтсийн дарга Л.Нямдаваа, Тагнуулын ерөнхий газрын ахлах мэргэжилтэн Д.Цогбаяр, Санхүүгийн зохицуулах хорооны Захиргаа, удирдлагын газрын дарга Б.Батзориг нар оролцов.


Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, референт Г.Гантулга нар байлцав.  
Хэлэлцэх асуудалтай холбогдуулан Улсын Их Хурлын гишүүн Ж.Мөнхбат үг хэлэв.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүн Ж.Мөнхбат, Д.Лүндээжанцан, Л.Мөнхбаатар, О.Баасанхүү, Б.Пүрэвдорж, А.Сүхбат, Л.Энх-Амгалан, Л.Элдэв-Очир, Ж.Бат-Эрдэнэ, Б.Бат-Эрдэнэ, З.Нарантуяа нарын тавьсан асуултад Хууль зүйн байнгын хорооны дарга Х.Нямбаатар, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын дээд шүүхийн шүүгч Б.Батцэрэн, Улсын ерөнхий прокурорын орлогч М.Чинбат нар хариулж, тайлбар хийв.

Эрүүгийн хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.



Хууль зүйн байнгын хорооны дэмжсэн санал:


Г.Занданшатар: 1.Улсын Их Хурлын гишүүн С.Бямбацогт, Б.Дэлгэрсайхан, Б.Пүрэвдорж, Н.Учрал, Л.Энхболд /Цаашид “Ажлын хэсэг” гэх/ нарын гаргасан, Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Эрүүгийн хуулийн 17.12 дугаар зүйлийн 2 дахь хэсгийг доор дурдсанаар өөрчлөн найруулсугай.


2.Энэ гэмт хэргийг:



2.1.олон тооны мал хулгайлж;


2.2.бүлэглэж;


2.3.улсын хилээр нэвтрүүлж;


2.4.машин механизм ашиглаж;


2.5.гойд ашиг шимт малыг хулгайлж үйлдсэн бол хоёр жилээс найман жил хүртэл хугацаагаар хорих ял шийтгэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:

30

Татгалзсан:

16

Бүгд:


46

65.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Н.Энхболд, Ж.Мөнхбат, М.Билэгт, Х.Болорчулуун, Ц.Даваасүрэн нар үг хэлэв.

Улсын Их Хурлын дарга Г.Занданшатар дээрх саналыг эцсийн хэлэлцүүлэгт бэлтгэхдээ анхаарахыг Хууль зүйн байнгын хороонд чиглэл болгов.

2.Ажлын хэсгийн гаргасан, Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл.Эрүүгийн хуулийн 17.12 дугаар зүйлийн тайлбарын хоёр дахь хэсгийн “хорин дөрвөн бог, найман бодоос дээш” гэснийг “найман бог, хоёр бод, түүнээс дээш” гэж, “нэг бодыг гурван богоор” гэснийг “нэг бодыг дөрвөн богоор” гэж тус тус өөрчилсүгэй гэсэн саналыг дэмжье гэсэн санал хураалт явуулъя.

Зөвшөөрсөн:

29

Татгалзсан:

17

Бүгд:


46

63.0 хувийн саналаар дэмжигдлээ.

3.Ажлын хэсгийн гаргасан, Төслийн 4 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

28

Татгалзсан:

18

Бүгд:


46

60.9 хувийн саналаар дэмжигдлээ.

Зөрчлийн тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Хууль зүйн байнгын хорооны дэмжсэн санал:

Г.Занданшатар: 1.Ажлын хэсгийн гаргасан, Төслийн 1 дүгээр зүйлийн “худалдаалсан” гэснийг “борлуулсан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

32

Татгалзсан:

12

Бүгд:


44

72.7 хувийн саналаар дэмжигдлээ.

2.Ажлын хэсгийн гаргасан, Төслийн 2 дугаар зүйлийн “хууль батлагдсан өдрөөс эхлэн дагаж мөрдсүгэй.” гэснийг “хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

31

Татгалзсан:

13

Бүгд:


44

70.5 хувийн саналаар дэмжигдлээ.

Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
Уг асуудлыг 13 цаг 32 минутад хэлэлцэж дуусав.

Хоёр.Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай,  Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай  хуулийн төслүүд болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, мөн яамны Хууль зүйн бодлогын газрын дарга П.Сайнзориг, мэргэжилтэн Т.Нарантунгалаг, Улсын дээд шүүхийн шүүгч Б.Батцэрэн, Улсын ерөнхий прокурорын орлогч М.Чинбат, ахлах прокурор Л.Бадралт, Цагдаагийн ерөнхий газрын Хуулийн хэлтсийн дарга Л.Нямдаваа, Тагнуулын ерөнхий газрын ахлах мэргэжилтэн Д.Цогбаяр, Санхүүгийн зохицуулах хорооны Захиргаа, удирдлагын газрын дарга Б.Батзориг, Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн Д.Сандаг, Гаалийн ерөнхий газрын Хэрэг бүртгэх албаны дарга Ч.Эрдэнэбат, Нийгмийн даатгалын ерөнхий газрын Хяналт шалгалтын газрын дарга Д.Ганзориг, Монголын өмгөөлөгчдийн холбооны Удирдах зөвлөлийн гишүүн, өмгөөлөгч Д.Батсүх нар оролцов.


Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, референт Г.Гантулга нар байлцав.  

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Д.Ганболд танилцуулав.
Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Эрүүгийн хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу/

Г.Занданшатар: 1.Төслийн 5 дугаар зүйлийн “17.12 дугаар зүйлийн 1 дэх хэсгийн “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл” гэснийг” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

23

Татгалзсан:

18

Бүгд:


41

56.1 хувийн саналаар дэмжигдлээ.

2.Төслийн 4 дүгээр зүйлийн “19.12 дугаар зүйлийн” гэсний өмнө “19.12 дугаар зүйлийн 1 дэх хэсгийн “нууцыг” гэснийг “маш нууцад хамаарах мэдээ, баримт бичиг, эд зүйлийг” гэж, 19.13 дугаар зүйлийн 1 дэх хэсгийн “нууцад” гэснийг “маш нууцад” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

25

Татгалзсан:

17

Бүгд:


42

59.5 хувийн саналаар дэмжигдлээ.

3.Төслийн 4 дүгээр зүйлийн “дугаарыг “5” гэж” гэсний дараа “20.12 дугаар зүйлийн 1 дэх хэсгийн “түгээсэн” гэснийг “түгээснээс хүний эрүүл мэндэд хүндэвтэр хохирол учирсан, эсхүл үлэмж хэмжээний хохирол учирсан” гэж, гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

25

Татгалзсан:

17

Бүгд:


42

59.5 хувийн саналаар дэмжигдлээ.

Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан  зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу/

Г.Занданшатар: 1.Төслийн 3 дугаар зүйлд доор дурдсан агуулгатай 10 дахь заалт нэмэх:


10/31.13 дугаар зүйлийн 1 дэх хэсэг:

“1.Гэмт хэрэг үйлдсэнээс хойш Эрүүгийн хуулийн 1.10 дугаар зүйлийн 1 дэх хэсэгт заасан тухайн хэргийг хөөн хэлэлцэх хугацааг хоёр дахин нэмэгдүүлсэнтэй тэнцэх хугацаа өнгөрсөн бол мөрдөн байцаалтын хугацааг сунгаж болохгүй. Энэ хуулийн 31.14 дүгээр зүйлийн 1-т заасны дагуу мөрдөн байцаалтыг түдгэлзүүлсэн, эсхүл хэргийг прокурорт шилжүүлсэн бол мөрдөн байцаалтын хугацааг зогсооно. Түдгэлзүүлсэн хэргийг сэргээсэн, эсхүл хэрэгт нэмэлт ажиллагаа хийлгэхээр прокуророос мөрдөгчид хэргийг буцааснаас эхлэн мөрдөн байцаалтын хугацааг үргэлжлүүлэн тоолно.” гэсэн саналыг дэмжье гэсэн санал хураалт явуулъя.

Зөвшөөрсөн:

24

Татгалзсан:

15
Бүгд:


39
61.5 хувийн саналаар дэмжигдлээ.

2.Төслийн 2 дугаар зүйлийн “5.5 дугаар зүйлийн 4 дэх хэсэг,” гэснийг “5.3 дугаар зүйлийн 4 дэх хэсэг, 5.4 дүгээр зүйлийн 2 дахь хэсэг, 5.5 дугаар зүйлийн 4 дэх хэсэг,” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

26

Татгалзсан:

13

Бүгд:


39

66.7 хувийн саналаар дэмжигдлээ.

3.Төслийн 4 дүгээр зүйлийн “тухай хуулийн” гэсний дараа “6.1 дүгээр зүйлийн 1.2 дахь заалтын “зүйлд” гэснийг “зүйл,  20.7 дугаар зүйлийн 3.3 дахь заалтад” гэж, гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

23

Татгалзсан:

16

Бүгд:


39

59.0 хувийн саналаар дэмжигдлээ.

Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу/

Г.Занданшатар: 1.Төслийн 1 дүгээр зүйлийн 2 дахь заалт, 9 дэх заалтын “,цагаачлах” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

24

Татгалзсан:

15

Бүгд:


39

61.5 хувийн саналаар дэмжигдлээ.

2.Төслийн 4 дүгээр зүйлийн “газар, хэлтэс” гэж, гэсний дараа “164 дүгээр зүйлийн 164.5 дахь хэсэг, 224 дүгээр зүйлийн 224.2 дахь хэсэг, 225 дугаар зүйлийн 225.2 дахь хэсэг, 242 дугаар зүйлийн 242.2.1 дэх заалт, 263 дугаар зүйлийн 263.1.1 дэх заалт” гэж, мөн зүйлийн “268 дугаар зүйлийн” гэсний дараа “268.1.1 дэх заалтын “албыг” гэснийг “газар, хэлтсийг” гэж, мөн зүйлийн” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

23

Татгалзсан:

16

Бүгд:


39

66.7 хувийн саналаар дэмжигдлээ.

Зөрчлийн тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу/

Г.Занданшатар: 1.Төслийн 1 дүгээр зүйлийн 12 дахь заалтын 1 дэх хэсгийг доор дурдсанаар өөрчлөн найруулж 1, 2 дахь хэсэг болгох:
“1.Стандартад нийцсэн утааны шүүлтүүргүй дизель хөдөлгүүртэй автобус, ачааны машиныг замын хөдөлгөөнд оролцуулсан бол зөрчлийг арилгуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.

2.Агаарын бохирдлоос хамгаалах, урьдчилан сэргийлэх зорилгоор тодорхой нутаг дэвсгэрт хориглолт тогтоосон захиргааны хэм хэмжээний актыг зөрчсөн, хориглосон бүсэд түүхий нүүрс зөвшөөрөлгүй тээвэрлэсэн, эсхүл нэвтрүүлсэн бол зөрчилтэй эд зүйлийг хурааж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.

Зөвшөөрсөн:

24
Татгалзсан:

14
Бүгд:


38
63.2 хувийн саналаар дэмжигдлээ.

2.Төслийн 1 дүгээр зүйлийн 24 дэх заалтыг доор дурдсанаар өөрчлөн найруулах:


“24/11.21 дүгээр зүйлийн тайлбар:

“Энэ зүйлийн 18 дахь хэсэгт заасан гаалийн болон бусад татварыг хугацаанд нь төлөөгүй бол төлөгдөөгүй татварын дүнгээс тооцон хугацаа хожимдуулсан хоног тутам 0,3 хувийн хүү ногдуулах ба уг хүүний хэмжээ нөхөн төлүүлэх татварын дүнгийн 50 хувиас хэтрэхгүй байна. Энэ тайлбарт заасан “хүү” нь Иргэний хуульд заасан “анз”-д хамаарахгүй”” гэсэн саналыг дэмжье гэсэн санал хураалт явуулъя.

Зөвшөөрсөн:

23

Татгалзсан:

15

Бүгд:


38

60.5 хувийн саналаар дэмжигдлээ.

3.Төслийн 2 дугаар зүйлийн “13.5 дугаар зүйлийн 1.1 дэх заалтын “тээвэрлэсэн” гэсний дараа “худалдан борлуулсан” гэж,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

24
Татгалзсан:

14

Бүгд:


38
63.2 хувийн саналаар дэмжигдлээ.

4.Төслийн 3 дугаар зүйлийн 9 дэх заалтын 3 дахь хэсгийн “дутуу төлсөн, эсхүл хугацаанд нь” гэснийг “эрх бүхий байгууллагын тогтоосон хугацаанд” гэж өөрчилж, мөн зүйлийн 7 дахь заалтын 6.20 дугаар зүйлийн тайлбар, 18 дахь заалтын 4 дэх хэсгийн “талаар хуульд заасан” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:

24
Татгалзсан:

14
Бүгд:


38

63.2 хувийн саналаар дэмжигдлээ.

5.Төслийн 7 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:

23
Татгалзсан:

15
Бүгд:


38
60.5 хувийн саналаар дэмжигдлээ.

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу/

Г.Занданшатар: 1.Төслийн 1 дүгээр зүйлийн 10 дахь заалтын 13 дахь хэсгийн “Улсын дээд шүүхийн ерөнхий шүүгч” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

25

Татгалзсан:

13

Бүгд:


38

65.8 хувийн саналаар дэмжигдлээ.

2.Төслийн 1 дүгээр зүйлийн 15 дахь заалтын 5 дахь хэсэг, 3 дугаар зүйлийн 3 дахь заалтын “5.19 дүгээр” гэснийг “6.26 дугаар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

25

Татгалзсан:

13

Бүгд:


38

65.8 хувийн саналаар дэмжигдлээ.

3.Төслийн 2 дугаар зүйлийн “5.19 дүгээр зүйлийн 1 дэх хэсэг” гэснийг “6.20 дугаар зүйлийн 6 дахь хэсэг, 6.26 дугаар зүйл” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:

26

Татгалзсан:

12

Бүгд:


38

68.4 хувийн саналаар дэмжигдлээ.

4.Төслийн 2 дугаар зүйлийн “тус тус” гэсний өмнө “,9.1 дүгээр зүйлийн 1 дэх хэсгийн “8.6” гэсний өмнө “6.20 дугаар зүйлийн 6 дахь хэсэг, 6.26 дугаар зүйл” гэж” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

26

Татгалзсан:

14

Бүгд:


40

65.0 хувийн саналаар дэмжигдлээ.

5.Төслийн 3 дугаар зүйлд доор дурдсан агуулгатай 4 дэх заалт нэмэх:


“4/1.8 дугаар зүйлийн 9 дэх хэсэг:

“9.Энэ зүйлийн 7 дахь хэсэгт заасан Зөрчлийн тухай хуулийн 6.20 дугаар зүйлийн 6 дахь хэсгийн зөрчлийн хэрэг бүртгэлтийг ахлах шийдвэр гүйцэтгэгч, энэ хэсэгт заасан бусад зөрчлийн хэрэг бүртгэлтийг цагдаагийн байгууллага гүйцэтгэнэ.”” гэсэн саналыг дэмжье гэсэн санал хураалт явуулъя.

Зөвшөөрсөн:

27

Татгалзсан:

13

Бүгд:


40

67.5 хувийн саналаар дэмжигдлээ.

6.Төслийн 5 дугаар зүйлийн ““,3” гэснийг” гэсний дараа “9.1 дүгээр зүйлийн 1, 7, 9, 11, 12, 13 дахь хэсгийн “Цагдаагийн байгууллагын” гэснийг тус тус” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:

23

Татгалзсан:

17

Бүгд:


40

57.5 хувийн саналаар дэмжигдлээ.

Зарчмын зөрүүтэй саналуудаар санал хурааж дууслаа.

Г.Занданшатар: 1.Эрүүгийн хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.
Зөвшөөрсөн:

28

Татгалзсан:

12

Бүгд:


40

70.0 хувийн саналаар хууль батлагдлаа.

2.Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

13

Бүгд:


40

67.5 хувийн саналаар хууль батлагдлаа.

3.Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

25

Татгалзсан:

15

Бүгд:


40

62.5 хувийн саналаар хууль батлагдлаа.

4.Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

13

Бүгд:


40

67.5 хувийн саналаар хууль батлагдлаа.

5.Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

28

Татгалзсан:

12

Бүгд:


40

70.0 хувийн саналаар хууль батлагдлаа.

6.Усан замын тээврийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

13

Бүгд:


40

67.5 хувийн саналаар хууль батлагдлаа.

7.Төрийн болон албаны нууцын тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

28

Татгалзсан:

12

Бүгд:


40

70.0 хувийн саналаар хууль батлагдлаа.

8.Хог хаягдлын тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

26

Татгалзсан:

14

Бүгд:


40

65.0 хувийн саналаар хууль батлагдлаа.

9.Гаалийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

26

Татгалзсан:

14

Бүгд:


40

65.0 хувийн саналаар хууль батлагдлаа.

10.Нийгмийн даатгалын тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

28

Татгалзсан:

13

Бүгд:


41

68.3 хувийн саналаар хууль батлагдлаа.

11.Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

25

Татгалзсан:

16

Бүгд:


41

61.0 хувийн саналаар хууль батлагдлаа.

12.Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

14

Бүгд:


41

65.9 хувийн саналаар хууль батлагдлаа.

13.Нөхөрлөлийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

26

Татгалзсан:

15

Бүгд:


41

63.4 хувийн саналаар хууль батлагдлаа.

14.Шүүхийн шинжилгээний тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

29

Татгалзсан:

12

Бүгд:


41
70.7 хувийн саналаар хууль батлагдлаа.

15.Цагдаагийн албаны тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

26

Татгалзсан:

15

Бүгд:


41

63.4 хувийн саналаар хууль батлагдлаа.

16.Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

30

Татгалзсан:

11

Бүгд:


41

73.2 хувийн саналаар хууль батлагдлаа.

17.Банкны тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

26

Татгалзсан:

15
Бүгд:


41
63.4 хувийн саналаар хууль батлагдлаа.

18.Монгол Улсын шүүхийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

28

Татгалзсан:

13

Бүгд:


41

68.3 хувийн саналаар хууль батлагдлаа.

19.Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

14

Бүгд:


41

65.9 хувийн саналаар хууль батлагдлаа.

Уг асуудлыг 14 цаг 05 минутад хэлэлцэж дуусав.

Гурав.Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, мөн яамны Хууль зүйн бодлогын газрын дарга П.Сайнзориг, мэргэжилтэн Т.Нарантунгалаг, Улсын дээд шүүхийн шүүгч Б.Батцэрэн, Улсын ерөнхий прокурорын орлогч М.Чинбат, ахлах прокурор Л.Бадралт, Цагдаагийн ерөнхий газрын Хуулийн хэлтсийн дарга Л.Нямдаваа, Тагнуулын ерөнхий газрын ахлах мэргэжилтэн Д.Цогбаяр, Санхүүгийн зохицуулах хорооны Захиргаа, удирдлагын газрын дарга Б.Батзориг, Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн Д.Сандаг, Гаалийн ерөнхий газрын Хэрэг бүртгэх албаны дарга Ч.Эрдэнэбат, Монголын өмгөөлөгчдийн холбооны Удирдах зөвлөлийн гишүүн, өмгөөлөгч Д.Батсүх нар оролцов.


Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, референт Г.Гантулга нар байлцав.  

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Ганболд танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүн О.Баасанхүү, Б.Бат-Эрдэнэ, Ц.Нямдорж нарын тавьсан асуултад Хууль зүйн байнгын хорооны дарга Х.Нямбаатар, Улсын ерөнхий прокурорын орлогч М.Чинбат, Улсын дээд шүүхийн шүүгч Б.Батцэрэн нар хариулж, тайлбар хийв.

Г.Занданшатар: Байнгын хорооноос гаргасан, Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг анхны хэлэлцүүлгээр батлах горимын саналыг дэмжье гэсэн санал хураалт явуулъя.
Зөвшөөрсөн:

29

Татгалзсан:

13

Бүгд:


42

69.0 хувийн саналаар горимын санал дэмжигдлээ.

Г.Занданшатар: Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь батлах санал хураалт явуулъя.

Зөвшөөрсөн:

25

Татгалзсан:

17

Бүгд:


42

59.5 хувийн саналаар хууль батлагдлаа.

Уг асуудлыг 14 цаг 32 минутад хэлэлцэж дуусав.

Дөрөв.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2020.01.06-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр, Сангийн яамны Санхүүгийн бодлогын газрын дарга Ц.Зоригтбат, Монголбанкны  Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг, Нийгмийн даатгалын ерөнхий газрын Санхүү, бүртгэлийн газрын дарга Б.Даваахүү, Санхүүгийн зохицуулах хорооны Ажлын албаны дарга Т.Жамбаажамц, Хөгжлийн банкны Тэргүүн дэд захирал Ч.Энхбат, “Эрдэнэс Монгол” ХХК-ийн Санхүү хариуцсан дэд захирал Г.Ганболд, мөн компанийн Хууль, эрх зүйн газрын дарга Б.Сүндэрьяа нар оролцов.
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Нийгмийн бодлого, боловсрол, соёл, шинжлэх ухааны байнгын хорооны ажлын албаны референт А.Болортуяа нар байлцав.

Төслийг эцсийн хэлэлцүүлэгт бэлтгэсэн тухай Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын хамтарсан хуралдаанаас гаргасан танилцуулгыг Улсын Их Хурлын гишүүн Я.Содбаатар танилцуулав.

Танилцуулгатай холбогдуулан Улсын Их Хурлын гишүүн О.Баасанхүү, С.Чинзориг нарын тавьсан асуултад ажлын хэсгийн ахлагч, Улсын Их Хурлын гишүүн Д.Оюунхорол хариулж, тайлбар хийв. 
Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төслийн талаар Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодоос гаргасан зарчмын зөрүүтэй саналын томьёоллоор санал хураалт явуулав.
Нэг.Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын дэмжсэн санал:

Г.Занданшатар: 1.Төслийн 5.1 дэх хэсгийг доор дурдсанаар өөрчлөн найруулах:
“5.1.Эрдэнэс Монгол ХХК өөрийн охин компанийн эзэмшлийн Салхитын мөнгө, алтны ордыг эдийн засгийн эргэлтэд оруулсан орлогоос төрд ногдох өгөөжийг барьцаалан үнэт цаас гаргах замаар иргэний тэтгэвэр барьцаалсан зээлийн тодорхой хэсгийг төлнө.” гэсэн саналыг дэмжье гэсэн санал хураалт явуулъя.
Зөвшөөрсөн:

31

Татгалзсан:

11

Бүгд:


42

73.8 хувийн саналаар дэмжигдлээ.

2.Төслийн 4 дүгээр зүйлийн 4.2 дахь хэсгийг доор дурдсанаар өөрчлөн найруулах:

“4.2.Нас барсан иргэний тэтгэвэр барьцаалсан зээл 2019 оны 12 дугаар сарын 31-ний өдрөөр үлдэгдэлтэй бол энэ хуулийн үйлчлэлд хамрагдана.” гэсэн саналыг дэмжье гэсэн санал хураалт явуулъя.

Зөвшөөрсөн:

35

Татгалзсан:

  8

Бүгд:


43

81.4 хувийн саналаар дэмжигдлээ.

3.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

“6.2.Банк нь тэтгэвэр авагчтай зээлийн үлдэгдэл төлбөрийн тооцоог баталгаажуулан нийгмийн даатгалын асуудал хариуцсан төрийн захиргааны байгууллагад хүргүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:

35

Татгалзсан:

  9

Бүгд:


44

79.5 хувийн саналаар дэмжигдлээ.

4.Төслийн 7 дугаар зүйлийн 7.1 дэх хэсгийг доор дурдсанаар өөрчлөн найруулах:


“7.1.Энэ хуулийн хэрэгжилтийг Монгол Улсын Засгийн газар 2020 оны хаврын ээлжит чуулганы хугацаанд багтаан Улсын Их Хуралд танилцуулна.” гэсэн саналыг дэмжье гэсэн санал хураалт явуулъя.

Зөвшөөрсөн:

33

Татгалзсан:

11


Бүгд:


44

         


75.0 хувийн саналаар дэмжигдлээ.


5.Төслийн 8 дугаар зүйлийн 8.1 дэх хэсгийг доор дурдсанаар өөрчлөн найруулах:

“8.1.Энэ хуулийг 2020 оны 01 дүгээр сарын 10-ны өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:

34

Татгалзсан:

10


Бүгд:


44

         


77.3 хувийн саналаар дэмжигдлээ.

Хоёр.Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын дэмжээгүй санал:


Г.Занданшатар: Төслийн 5 дугаар зүйлийн 5.6 дахь хэсгийг бүхэлд нь хасах гэсэн саналыг дэмжье гэсэн санал хураалт явуулъя.

Зөвшөөрсөн:

31

Татгалзсан:

13


Бүгд:


44

         


70.5 хувийн саналаар дэмжигдлээ.


Г.Занданшатар: Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төслийг бүхэлд нь батлах санал хураалт явуулъя.
Зөвшөөрсөн:

35

Татгалзсан:

  9


Бүгд:


44

         


79.5 хувийн саналаар хууль батлагдлаа.

Г.Занданшатар: Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

36

Татгалзсан:

  8


Бүгд:


44

         


81.8 хувийн саналаар хууль батлагдлаа.


Уг асуудлыг 15 цаг 00 минутад хэлэлцэж дуусав.

Тав.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай  хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр, Сангийн яамны Санхүүгийн бодлогын газрын дарга Ц.Зоригтбат, Монголбанкны  Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг, Нийгмийн даатгалын ерөнхий газрын Санхүү, бүртгэлийн газрын дарга Б.Даваахүү, Санхүүгийн зохицуулах хорооны Ажлын албаны дарга Т.Жамбаажамц, Хөгжлийн банкны Тэргүүн дэд захирал Ч.Энхбат, “Эрдэнэс Монгол” ХХК-ийн Санхүү хариуцсан дэд захирал Г.Ганболд, мөн компанийн Хууль, эрх зүйн газрын дарга Б.Сүндэрьяа нар оролцов.
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Нийгмийн бодлого, боловсрол, соёл, шинжлэх ухааны байнгын хорооны ажлын албаны референт А.Болортуяа нар байлцав.

Төслийг анхны хэлэлцүүлэгт бэлтгэсэн талаар Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын хамтарсан хуралдаанаас гаргасан санал, дүгнэлтийг Улсын Их Хурлын гишүүн Я.Содбаатар танилцуулав.

Байнгын хороодын санал, дүгнэлттэй холбогдуулан Улсын Их Хурлын гишүүн Б.Бат-Эрдэнийн тавьсан асуултад, ажлын хэсгийн ахлагч, Улсын Их Хурлын гишүүн Д.Оюунхорол хариулж, тайлбар хийв.
Г.Занданшатар: Байнгын хороодоос гаргасан Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай  хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя.
Зөвшөөрсөн:

27

Татгалзсан:

16


Бүгд:


43

         


62.8 хувийн саналаар горимын санал дэмжигдлээ.

Г.Занданшатар: Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай  хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

16


Бүгд:


43

         


62.8 хувийн саналаар хууль батлагдлаа.

Г.Занданшатар: “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:

15


Бүгд:


42

         


64.3 хувийн саналаар тогтоол батлагдлаа.


Уг асуудлыг 15 цаг 08 минутад хэлэлцэж дуусав.


Зургаа.“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төсөл /Засгийн газар 2019.11.11-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Э.Сансарбаяр, мөн газрын ахлах мэргэжилтэн Г.Энхмөнх, Ой, ус, тусгай хамгаалалттай газрын кадастрын хэлтсийн мэргэжилтэн С.Бадарчин, Уул уурхай, хүнд үйлдвэрийн яамны Геологийн хэлтсийн ахлах мэргэжилтэн Х.Баярхангай, мөн яамны Газрын тосны хэлтсийн ахлах мэргэжилтэн П.Хүрэлхүү, судлаач, доктор А.Намхай нар оролцов.

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны зөвлөх Д.Нарантуяа, референт Ц.Рэнцэнтогтох нар байлцав.


Төслийн үзэл баримтлалын талаар илтгэлийг Байгаль орчин, аялал жуулчлалын сайд Н.Цэрэнбат, тогтоолын төслийн хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Б.Бат-Эрдэнэ нар танилцуулав.
Улсын Их Хурлын дэд дарга Л.Энх-Амгалан 15 цаг 18 минутаас хуралдааныг даргалав.


Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Элдэв-Очир, Л.Мөнхбаатар, Б.Баттөмөр, Б.Саранчимэг, Л.Энх-Амгалан, Ш.Раднаасэд, А.Сүхбат, Г.Мөнхцэцэг, Д.Дамба-Очир, Ж.Бат-Эрдэнэ, Я.Содбаатар нарын тавьсан асуултад Байгаль орчин, аялал жуулчлалын сайд Н.Цэрэнбат, Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга Х.Болорчулуун, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Э.Сансарбаяр, мөн газрын ахлах мэргэжилтэн Г.Энхмөнх нар хариулж, тайлбар хийв.

Л.Энх-Амгалан: Байнгын хорооны саналаар “Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:

20

Татгалзсан:

19

Бүгд:


39

         


51.3 хувийн саналаар Байнгын хорооны санал дэмжигдлээ.

Улсын Их Хурлын гишүүн Б.Саранчимэг, Я.Содбаатар, О.Батнасан нарын дэмжсэн санал техникийн саатлын улмаас эсрэг гарсан учир дэмжсэнээр тооцож протоколд тэмдэглүүлэх санал гаргав.


“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын  төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 16 цаг 23 минутад хэлэлцэж дуусав.


Улсын Их Хурлын дэд дарга Л.Энх-Амгалан дараах хууль, тогтоолын эцсийн найруулгыг танилцуулав.

 1.“Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх, түүнтэй холбогдуулан авах арга хэмжээний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./16:24/

2.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:24/


3.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/


4.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./16:25/


5.“Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./16:26/


6.“Хуулийн төсөл буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./16:26/ 

Улсын Их Хурлын гишүүн Ж.Батзандан, Л.Болд нар Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөлтэй холбогдуулан иргэдээс авсан саналыг индэрт гарч танилцуулав.

Бусад: Улсын Их Хурлын гишүүн Л.Энх-Амгалангийн урилгаар Хөвсгөл аймгийн Мөрөн сумын “Титэм”, “Дэлгэрмөрөн” цогцолбор сургуулийн багш нарын төлөөлөл, Улсын Их Хурлын гишүүн М.Энхболдын урилгаар Төв аймгийн Ерөнхий боловсролын сургуулийн захирлуудын төлөөлөл, Улсын Их Хурлын гишүүн Ц.Цогзолмаагийн урилгаар Сүхбаатар дүүргийн 18 дугаар хорооны иргэдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав.

  Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав. 

Хуралдаан 4 цаг 40 минут үргэлжилж, 75 гишүүнээс 38 гишүүн ирж, 50.7 хувийн ирцтэйгээр 16 цаг 27 минутад өндөрлөв.  

   
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

  

   
Тэмдэглэл хөтөлсөн:

ПРОТОКОЛЫН АЛБАНЫ



ШИНЖЭЭЧ






П.ОЮУНГЭРЭЛ
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ
2020 ОНЫ 01 ДҮГЭЭР САРЫН 10-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Г.Занданшатар: Улсын Их Хурлын гишүүдийн өдрийн амгаланг айлтгая. Гишүүдийн ирц бүрдсэн байна. 52,7 хувьтай.
Улсын Их Хурлын 2019 оны намрын ээлжит чуулганы 2020 оны 01 дүгээр сарын 10-ны өдрийн нэгдсэн хуралдаан нээснийг мэдэгдье.

Чуулганы нэгдсэн хуралдаанаар хэлэлцэх асуудлыг танилцуулъя.

1.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл


2.Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн бусад хуулийн төслүүд


3.Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл


4.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төсөл


5.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төсөл


6.“Зарим газар нутгийг улсын тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төсөл


7.“Прокурорын байгууллагын 90 жилийн ойн баярыг тэмдэглэх тухай” Улсын Их Хурлын тогтоолын төсөл


Үдээс хойш асуулгын хариу сонсоно.

Хэлэлцэх асуудалтай холбогдуулан саналтай гишүүн байна уу.


Алга байна. Хэлэлцэх асуудалдаа оръё.


Хэлэлцэх асуудлаа танилцуулж дууслаа. Хэлэлцэх асуудалдаа орно. Хэлэлцэх асуудлаа танилцуулчихсан. 


Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг явуулна.


За, Мөнхбат гишүүн.


Ж.Мөнхбат: Өнөөдрийн чуулганы хэлэлцэх асуудал батлагдаж байгаа юм байна. Энэ 1 дүгээр асуудал бол малын хулгайтай холбоотой асуудал байгаа. Тэгэхээр 2 Байнгын хороо зэрэгцэж хуралдаж байгаа юм байна. 2 Байнгын хорооны хуралдааныг дуусахаар эхний асуудлаа хэлэлцээд явъя гэсэн ийм саналыг гаргаж байна. Энэ бас хөдөө орон нутаг, малчдын зүгээс хүсэлт тавьж байгаа, их хүлээж байгаа чухал хууль учраас үүнийг 2 Байнгын хороодын гишүүдийг оролцуулж байгаад шийдье гэсэн ийм саналтай байна.


Г.Занданшатар: Хэлэлцэх асуудлаа үргэлжлүүлнэ. Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн, Хууль зүйн байнгын хорооны дарга Хишгээгийн Нямбаатар гишүүн танилцуулна. Нямбаатар гишүүнийг индэрт урьж байна.

Х.Нямбаатар: Улсын Их Хурлын дарга, эрхэм гишүүд ээ. Монгол Улсын Их хурлын гишүүн Болорчулуун нарын 24 гишүүнээс 2019 оны 10 дугаар сарын 11-ний өдөр Улсын Их Хуралд өргөн мэдүүлсэн Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг хэлэлцэх эсэх асуудлыг Улсын Их Хурал 2019 оны 10 дугаар сарын 24-ний өдрийн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 

Хууль зүйн байнгын хорооны 2019 оны 15 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг бүрдүүлэх, ажлын хэсгийн ахлагчаар Улсын Их Хурлын гишүүн Бямбацогт, бүрэлдэхүүнд Дэлгэрсайхан, Пүрэвдорж, Учрал, Л.Энхболд болон холбогдох бусад албан тушаалтнууд орж ажиллалаа.

Хууль зүйн байнгын хороо 2020 оны 1 дүгээр сарын 09-ний өдрийн хуралдаанаар Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг явуулсан бөгөөд хэлэлцүүлгийн үед Улсын Их Хурлын гишүүн Раднаасэд хуулийн төсөлд 1 бодыг 3 богоор гэснийг ямар үндэслэлээр өөрчилж байгаа талаар асуулт асууж, хариулт авсан болно.


Монгол Улсын Засгийн газраас 2019 оны 9 дүгээр сарын 17-ны өдөр Эрүүгийн хуульд нэмэлт, өөрчлөлт оруулах тухай хуулийн төслийг Улсын Их Хуралд өргөн мэдүүлсэн бөгөөд төсөлд Эрүүгийн хуулийн 17.12 дугаар зүйлтэй холбоотой зохицуулалт тусгагдсан байсан тул Улсын Их Хурлын чуулганы хуралдааны дэгийн тухай хуулийн 16.4-т заасны дагуу хууль санаачлагчид танилцуулж, зөвшөөрөл авсны үндсэн дээр анхны хэлэлцүүлгийн шатанд нэгтгэн нэг төсөл болголоо.

Сүүлийн жилүүдэд малын хулгайн гэмт хэрэг тасралтгүй өсөж байгаа төдийгүй энэ төрлийн гэмт хэрэг үйлдсэн этгээдэд нийгэмд тустай ажил хийлгэх ял оногдуулж байгаа нь өөрийн үйлдсэн гэмт хэргийн нийгмийн хор аюулыг ухаарах боломж олгохгүй байна гэж үзэн тус ялын төрлийг хасах, олон тооны мал гэдэгт 24 бог, 8 бодоор тооцож ял хүндрүүлж байгаа нь учир дутагдалтай байгаа тул 8 бог, 2 бод байхаар зарчмын зөрүүтэй саналыг бэлтгэлээ.


Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Байнгын хорооны санал, дүгнэлт, зарчмын зөрүүтэй саналыг нэгтгэн томьёолж Та бүхэнд тараасан болно.

Улсын Их Хурлын эрхэм гишүүд ээ, Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэж шийдвэрлэж өгөхийг Та бүхнээсээ хүсье. Анхаарал тавьсанд баярлалаа.


Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу. 

Жамъянгийн Мөнхбат гишүүн асуултаа асууна.


Ж.Мөнхбат: За гишүүдэд өдрийн мэнд хүргэе. Тэгэхээр энэ малын хулгайн Эрүүгийн хуулийн зүйл заалттай холбоотой энэ хууль бол их чухал хууль аа. Улсын Их Хурлын Болорчулуун нарын Улсын Их Хурлын гишүүд, Бат-Эрдэнэ, Нарантуяа нарын Улсын Их Хурлын гишүүд өргөн барьсан, нэгтгээд хэлэлцээд явъя гэдэг ийм зарчмын байр суурь дээр нэгдсэн учраас энэ ажлын хэсэг дээр санал нэгтгэгдээд явж байгаа гэж ойлгож байгаа.


Би Нямбаатар даргаас асуух уу, одоо. Хууль зүйн байнгын хорооны даргаас асууя. Энэ малын хулгайн зүйл заалтыг ингээд Зөрчлийн хуулиар шийтгэдэг болсон. Шүүх нь буруу зөрүү, худлаа үнэн тайлбарлаад, дунд нь ял завшаад байгаа ийм асуудал орон нутагт их гарч байгаа. Тийм учраас үүнд манай малчид туйлын их сэтгэл дундуур байдаг. Тэгэхээр малчдын зовлонг бид нар бас ойлгомоор байгаа юм. 4 цагийн эргэлтэд цас бороотой тулж, өдөр шөнөгүй нойр хоолгүй зүтгэж байж 5 малаа өсгөөд авдаг. Түүнийг нь хулгайч нар машин машинаар нь ачиж авчраад ингээд орон нутгийн цагдаа, шүүхтэйгээ ч юм уу, прокурортойгоо ч юм уу хуйвалддаг ч юм уу, хуйвалддаггүй ч юм уу, ял завшаад байна. Хэдэн төгрөг өгөөд ялаас мултраад байна гэдэг гомдол их гарч байгаа юм.


Жишээлбэл, Архангай аймагт сая оны өмнөхөн Монгол Улсад 21 аймгаас анх удаагаа бүх сумдаасаа 50 малчдыг урьж авчирч, Архангай аймгийн малчдын зөвлөгөөнийг Төрийн ордны Их танхимд хийсэн. Энэ зөвлөгөөн дээр Улсын Их Хурлын дарга Занданшатар дарга өөрийн биеэр оролцож мэндчилгээ дэвшүүлж, үг хэлсэн. Энэ дээр яригдаж байгаа нэг чухал асуудал бол малын хулгайн ялыг чангатгаж өгөөч ээ, өнчин ишиг хулгай хийсэн ч өндөр хатуу ял авдаг ийм зүйл заалттай болгож өгөөч ээ гэсэн ийм хүсэлтийг малчид тавьж байгаа юм.


Тэгэхээр одоо бид нарын хэлэлцэж байгаа энэ Эрүүгийн хуулийн өөрчлөлтөөр 2 бодоос дээш бод хулгай хийсэн нөхцөлд бол хүндрүүлэх ялтай байна гэсэн ийм зүйл яриад байгаа юм. Тэгэхээр наад хулгайч нар чинь яг үүнд нь тохируулаад хулгай хийгээд явчих юм биш үү. 2 бодоос дээш гэх юм бол 1 бод, 8 богоос дээш гэх юм бол 6, 7 бог хулгайлаад л ингээд жижиглэнгийн хулгай олон олноор гараад газар авч гаарсан, ийм хууль болчих вий гэдэг дээр малчид эмзэглэж байгаа. Өнчин ишиг хулгай хийсэн ч гэсэн хуулийн чанга хатуу ял авдаг ийм байх ёстой. Тэгэхээр энэ бол Монгол Улсын Их Хурал, Монголын төр малчдаа дэмжиж байгаа, малчдынхаа хөдөлмөрийг үнэлж, хамгаалж байгаа ийм бодлогыг энэ Эрүүгийн хуулийн өөрчлөлтөөр хийж өгөх ёстой гэж миний хувьд бодож байгаа юм. Тийм учраас энэ дээр нэг мөр тодорхой хариулт авмаар байна. Одоо жишээлбэл 1 бог хулгай хийвэл энэ хуулийн заалтаар яг ямар ял эдлэх юм, 1 бод, 2 бог, 1 бог хулгай хийвэл яах юм. 2 бодоос дээшээ гэнгүүт одоо 1 бод хулгай хийгээд, 6 юм уу 8 богоос дээшээ гэх юм бол 2, 3 бог, 4, 5 богт нь тааруулсан ийм жижиглэнгийн хулгай, жижиг бүлэглэлүүдийн хулгай газар авч гаарах юм биш үү гэсэн ийм болгоомжлол байна л даа. Тэгэхээр энэ асуудлыг Хууль зүйн байнгын хорооны дарга хууль санаачлагчаас нэг мөр тайлбар 1 дүгээрт авмаар байна.

2 дугаарт, ер нь бид нар энэ хууль дээр ялын чанга бодлогыг суулгаж өгөх хэрэгтэй. Өнчин ишиг хулгай хийсэн ч өндөр чанга хатуу ял авдаг ийм ялын бодлого үйлчлэх ёстой гэсэн ийм зарчмын байр суурьтай байгаа. Тэгэхээр энэ яг орж байгаа юу гэдгийг, тэгээд тодруулга авъя.


Г.Занданшатар: Нямбаатар дарга асуултад хариулна.


Х.Нямбаатар: Баярлалаа. 1 дүгээрт энэ гишүүдэд хэлэхэд Эрүүгийн хуулийн тусгай ангийн 17.12-т мал хулгайлах гэдэг гэмт хэргийг томьёолсон байгаа. Энэ одоо хүчин төгөлдөр үйлчилж байгаа хуулиар ерөөсөө тэр хүний, бусдын малыг хулгайлсан бол тоо харгалзахгүйгээр 6 сараас 5 жил хүртэл хугацаагаар зөвхөн хорих ялтай болгож оруулж ирж байгаа. Мөнхбат гишүүний ярьж байгаачлан бусдын малыг хулгайлаад Зөрчлийн тухай хуулиар хариуцлага хүлээж байгаа ийм тогтолцоо манайд байхгүй. Үнэхээр тийм Зөрчлийн хуулиар хариуцлага хүлээлгэж байгаа асуудал байгаа бол тэр албан тушаалтнуудад бид нар хариуцлага тооцох ёстой. Одоогийн энэ өөрчлөлтөөр 2 төрлийн сонгох ялаас зөвхөн хорих ялтай болгож байгаа юм. 

Нийтэд тустай ажил хийлгэх гэдэг ял оногдуулах боломж байсан. Үүнийг энэ удаагийн өөрчлөлтөөр хасаж хаяад өнчин ишиг хулгайлсан байсан ч 6 сараас 5 жил хүртэл хугацаагаар хорих ялтай болж байгаа юм.


Бусдын малыг олон тооны мал хулгайлсан, эсхүл бүлэглэж үйлдсэн улсын хилээр нэвтрүүлсэн, мал хулгайлахдаа машин механизм ашигласан, гойд ашиг шимтэй мал хулгайлсан бол 2-8 жилийн ялтай ийм хүндрүүлэх бүрэлдэхүүнтэй оруулж ирж байгаа. Өөрөөр хэлбэл одоо 1 бод хулгайлахдаа машин механизм ашигласан юм уу эсхүл хоёулаа бүлэглэж үйлдсэн бол 2-8 жилийн хорих ялтай болж байгаа юм.


Ганцаараа хулгайлсан тохиолдолд 6 сараас 5 жил хүртэл хугацааны хорих ялтай. Өөр төрлийн тэр нийтэд тустай ажил хийлгэх гэсэн ийм ойлголт байхгүй. Зорчих эрхийг хязгаарлах ял бол 2021 оноос үйлчилнэ ээ гээд хуулийг нь хойшлуулсан байгаа. Манайхан магадгүй энэ зорчих эрхийг хязгаарлах ялыг хэрэгжүүлэх техник эдийн засгийн бүрдүүлэлтээ яаралтай хийх шаардлага байгаа. Манай Эрүүгийн хууль маань ингээд доголон ажиллаад байгаа гэдгийг хэлье.   

Г.Занданшатар: Маш тодорхой хариуллаа. Мөнхбат гишүүн 1 минут тодруулъя.


Ж.Мөнхбат: Энэ 1 бод хулгай хийсэн ч 2 бог хулгай хийсэн ч 5 сараас 5 жилийн ял авна аа гэж тайлбарлаж байна, зөв үү. Үүнийг тодруулаад асуучихмаар байна. Бүлэглэн хийгээгүй, машин тэрэг оролцуулаагүй ашиглаагүй байсан ч гэсэн ийм л авах юм байна. Эрүүгийн чанга ялтай болж байгаа гэж ойлгож байна, 1 дүгээрт. 

2 дугаарт бол малчдын хүсэн хүлээж байгаа юм бол тэр байгаа юм аа. 300 гаран малчны чинь. Хөдөлмөрөөрөө өөрсдөө зүтгэж өөрөөр хэлэх юм бол өдөр шөнөгүй, нойр хоолгүй зүтгэж өсгөсөн хэдэн малаа хулгайд алдчихдаг, түүнийгээ хамгаалуулах ийм бодлогыг л төрөөс хүсэж байгаа юм л даа. Тэгэхээр энэ бол бүрэн утгаараа сууж өгсөн гэж ойлгож болох уу.


Г.Занданшатар: Ажлын хэсгийн гишүүдийг танилцуулъя.

Батцэрэн Улсын дээд шүүхийн шүүгч, Чинбат Улсын ерөнхий прокурорын орлогч, Элбэгсайхан Хууль зүй, дотоод хэргийн дэд сайд, Сайнзориг Хууль зүй дотоод хэргийн яамны Хууль зүйн бодлогын газрын дарга, Батзориг Санхүүгийн зохицуулах хорооны Захиргаа удирдлагын газрын дарга, Нямдаваа Цагдаагийн ерөнхий газрын Хуулийн хэлтсийн дарга, цагдаагийн хурандаа, Цогбаяр Тагнуулын ерөнхий газрын ахлах ажилтан.


Энэ 7 хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье. 1 дүгээр сарын 10-ны өдөр Улсын Их Хурлын гишүүн Ганзоригийн Тэмүүлэн төржээ. Улсын Их Хурлын гишүүдийнхээ нэрийн өмнөөс Ганзоригийн Тэмүүлэн гишүүндээ төрсөн өдрийн мэнд хүргэж, эрүүл энх аз жаргал сайн сайхныг хүсэн ерөөе.


Ганзоригийн Тэмүүлэн гишүүн асуулт асууна.


Г.Тэмүүлэн: За баярлалаа. Та бүхэндээ энэ өдрийн мэндийг хүргэе. Бид нарын хувьд ер нь энэ Эрүүгийн хуульд өөрчлөлт оруулж байгаа хуулийн төсөлтэй холбогдуулаад гол бид бүхний зорьж байгаа зүйл маань бол хуучин Эрүүгийн тухай хуулийн 17.12-ын тайлбар хэсэгт байсан 8-аас дээш бод, 24-өөс дээш бог мал хулгайлсан тохиолдолд хүндрүүлэх нөхцөл гэж үзээд хэрэв юу гэдгийн тухайн тохиолдолд 20 хонь хулгайлсан байхад хөнгөн гэмт хэрэг гэж үздэг энэ хуулийн зувчуулсан юу гэдгийн асуудлыг цэгцлэх л гол зорилго байгаад байгаа юм.

Өнөөдөр нийгэмд та бүхэн бүгдээрээ ойлгож байгаа байх. Ерөөсөө малчдын маань хувьд хамгийн их санаа зовж байгаа асуудал маань бол энэ байгаад байдаг. Үнэхээр тухайн тэр мал хулгайлдаг, магадгүй тэр 20-оос доош тооны юу гэдгийн хонь хулгайлсан байвал нөгөө хулгайч бол маргааш нь юу гэдгийн ямар нэг эрүүгийн ял үүрэхгүйгээр тухайн хоригдох саатагдах зүйл байхгүйгээр ингээд явж байгаа юм. Тэгэхээр энэ дээр малчдын зүгээс дургүйцэлтэй байгаа. Үүнийг дэмжихгүй байгаад байгаа юм. Үүнийг өөрчилж өгөөч ээ, эрх зүйн орчныг бий болгож өгөөч ээ. Энэ ч үүднээсээ бид нарын Их Хурлын гишүүдийн зүгээс яг захиргааны хариуцлага ноогдуулахын оронд ямар ч хэдэн ч тооны мал хулгайлсан эрүүгийн хариуцлага ноогдуулдаг байх энэ хуулийн өөрчлөлт, энэ эрх зүйн орчныг бид нар хүсээд байгаа юм. 

Тэгэхээр ерөнхийдөө гол зүйл бол саяын тэр захиргааны хариуцлага ноогдуулдаг, хуучин эрүүгийн хариуцлага хүлээлгэхгүйгээр 240-250 хүртэл цаг хугацаагаар нийтэд тустай ажил хийлгэх гэдэг юм уу, энэ асуудлыг ерөөсөө болиулах асуудал маань гол болчхоод байгаа юм аа. Тэгэхээр энэ хийдлийг Зөрчлийн тухай хууль болоод Эрүүгийн тухай хууль дээр орсон, ялгавартайгаар ял оногдуулдаг энэ асуудлыг болиулж өгөөч ээ гэдэг хүсэл байгаад байгаа. Бид нар эхнээсээ 2 хуулийн төслийг өргөн бариад явахдаа бол нийлүүлээд гол зарчмыг нь энэ хийдлийг байхгүй болгож зохицуулж өгье гэдэг зүйл байгаад байгаа. Тэгэхээр энэ дээр бол та дахиж Хууль зүйн байнгын хорооны дарга тодорхой хариулт хэлж өгөөч ээ. Гишүүдийн санаачилсан хуулийн төсөл дээр оруулсан энэ зүйл заалт бол хэвээрээ явж байгаа гэж.


2 дахь нь мал хулгайлсан тохиолдолд тухайлбал тэр мал хулгайлахад ашигласан техник, тоног төхөөрөмжийг бид нар шууд улсын өмч болгож хураахаар ингээд хуулийн төсөл дээр оруулж өгч байсан. Энэ зүйл заалт бол өөрчлөгдөөгүй хэвээрээ явж байгаа гэсэн ойлголттой байгаа. Энэ дээр та тайлбар өгөөч гэж хэлэх байна.

Цаашдаа бид нар ер нь энэ малын хулгайн гэмт хэргийг зогсоохын тулд зөвхөн ялын бодлогыг чангатгахаас гадна хөдөө аж ахуйнхаа бодлогын хүрээнд бид нар малчдын нөхөрлөл сүлжээг бий болгох, үндэсний мэдээллийн баазыг өргөтгөх, тэгж байж ерөнхийдөө том хэмжээгээр малын хулгайг байхгүй болгох ийм шаардлага байгаа. Тэгэхээр бусад холбогдох яам, газрын зүгээс бас энэ дээр анхаарч үзээрэй л гэж хэлэх гээд байгаа юм.

Г.Занданшатар: Нямбаатар дарга асуултад хариулна.


Х.Нямбаатар: Энэ мал хулгайлах гэмт хэрэг Эрүүгийн хуульд тусгагдсанаараа 3 бүрэлдэхүүнтэй байгаа. 1 дүгээрт ердийн бүрэлдэхүүн, 2 дугаарт хүндрүүлэх бүрэлдэхүүн, 3 дугаарт онц хүндрүүлэх бүрэлдэхүүн гэж байгаа.

Ердийн бүрэлдэхүүн гэдэг бол ямар нэгэн машин механизм техник ашиглаагүй, олон тооны мал хулгайлаагүй, бүлэглээгүй, улсын хилээр нэвтрүүлээгүй, гойд ашиг шимтэй мал хулгайлаагүй энэ тохиолдолд өнчин ишиг хулгайлсан ч гэсэн 6 сараас 5 жилийн хорих ялтай. Өөр төрлийн сонгох ялгүй болж байгаа юм.


Саяын Тэмүүлэн гишүүний асууж байгаа тэр олон тооны мал гэдэг бол хүндрүүлэх бүрэлдэхүүн болж байгаа юм. Энэ бол 2 бод хулгайлбал олон тооны мал хулгайлсандаа тооцогдоно. 

8 бог хулгайлбал мөн олон тооны мал хулгайлсандаа тооцогдоод мөн 2-8 жилийн хорих ялтай, өөр сонгох санкцгүй болж байгаа юм. Энэ тохиолдолд би түрүүн хэлсэн өнчин ишиг хулгайлахдаа портероо ашиглаад л хулгайлсан бол машин механизм ашигласан гэдгээрээ энэ хүндрүүлэх бүрэлдэхүүн буюу 2-8 жилийн хорих ялтай болж байгаа. 


Гойд ашиг шимтэй мал гэдэг бол Улсын дээд шүүхийн тайлбартай. Онцгой тийм ашиг шимтэй малын талаар заасан байгаа ийм 1 мал хулгайлсан ч гэсэн энэ 2-8 жилийн хорих ялтай болж байгаа юм. Энэ гэмт хэргийг байнга үйлдэж амьдралын эх үүсвэр болгосон цаашлаад зохион байгуулалттай гэмт бүлэг үйлдсэн бол 5 жилээс 12 жилийн хүртэл хугацаагаар хорих ялтай болж байгаа юм. Энэ бол мал хулгайлах гэмт хэрэг анх Эрүүгийн хуульд 2004 онд 123-ын штрих гэдэг зүйл заалт болж нэмэлтээр орж ирснээс хойш өнөөдөр энэ бол нэлээн тийм ялын бодлого хатуурсан ийм зохицуулалттай байгаа гэдгийг бас манай гишүүд ойлгох хэрэгтэй. Малчид ч гэсэн ойлгох хэрэгтэй. 


Тэр Мөнхбат гишүүний ярианд гарч байгаа шиг мал хулгайлаад Зөрчлийн тухай хуулиар арга хэмжээ авагдсан тохиолдол ерөөсөө байх ёсгүй. Тийм арга хэмжээ авагдсан тохиолдолд бол тэр арга хэмжээ авсан хүмүүс маань өөрөө хууль буруу хэрэглэж гэмт хэрэг үйлдэж байна аа л гэсэн ойлголт. Энэ төрлийн мэдээлэл байвал Хууль зүй, дотоод хэргийн яам болон бусад холбогдох байгууллагуудад ирүүлэх ёстой.

Зөрчлийн тухай хуульд ямар өөрчлөлт орж байгаа вэ гэвэл худалдаалсан гэдэг үгийг борлуулсан гэдэг утгаар нэмэлт, өөрчлөлт оруулж байгаа. Энэ тохиолдолд нөгөө хулгайн малыг худалдан борлуулсан хүмүүст бас хариуцлага ноогдуулах ийм давхар зохицуулалтыг нэр томьёоны хувьд өөрчилж оруулж ирж байгаа гэдгийг хэлье.


Машин тоног төхөөрөмжийг хураана. 


Г.Занданшатар: Данзангийн Лүндээжанцан гишүүн асуулт асууна.


Д.Лүндээжанцан: Би тэсэлгүй л одоо энэ Эрүүгийн хууль дээр асуулт асуугаад үг хэлэхээс аргагүй л байдаг юм. Ер нь бол хэцүү хууль аа. Тэгээд жор үзсэн ламаас зовлон үзсэн чавганц гэж энэ олон жил энэ Эрүүгийн хуулийн асуудлаар хүмүүсийн асуулт, гомдол, санал, энэ бүхэнтэй сонсож байгаагийн хувьд бид бас олон нийтийн дунд яригдаж байгаа зүйлүүдийг бол асууж ярьж, анхааруулахаас л аргагүй байгаа юм аа.

Тийм учраас ярьж байгаа юм. Түүнээс биш энэ чинь нарийн мэргэжил шаардсан л ийм зүйл байдаг юм шиг л байна л даа. Би одоогоос нэлээн хэдэн жилийн өмнө гарсан 2 жишээг хэлье гэж бодож байгаа юм.

1 дүгээрт хөдөө очсон чинь 1 хүүхэд угж хөхчихсөн байж байсан, 16, 17-той банди. Яагаад угж хөхөөд байж байгаа гэсэн чинь мөрдөнгөөс тураалд орчхоод гарсан гэж. Их гомдолтой, 1 хонь хулгайлсан хэрэгт сэрдэгдсэн, тэгээд 2 хүүхэд хоригдсон, эгч нь эцгийг нь болохоор нуун дарагдуулснаар барих болсон чинь бамбай булчирхайтай эгч нь араас нь очоод зүрх нь хаагдаад нас барсан. Дараагаар нь тэр хонь хулгайлсан нь тогтоогдоогүй. Ингээд тэр айлын амьдралд маш их хэцүү байдал бий болсон. Тийм учраас энэ малын хулгайн гэмт хэргийг мөрдөн шалгах ажиллагаанд хүртэл ийм доголдол гарч байсан учраас тухайн үед нь би цагдаагийн байгууллага руу гомдол саналуудыг нь бичээд явуулж байсан. 

2 дахь нь бол 2 морь хулгай хийгээд баригдаад тэгээд ногтыг нь тэр эзэнд нь өгсөн. Дараагаар нь таслан сэргийлэх арга хэмжээ авч мөрдөнд орсон. Гараад ирэхдээ сар гаруй суугаад гараад ирэхдээ би хулгай хийгээгүй өөр хүн хулгай хийсэн гээд. Өөрөө ногтыг нь өгчхөөд. Тэгсэн чинь яасан гэсэн чинь тэр мөрдөнд сууж байсан 100 гаруй бодын хэрэгтэй хүнд ацаглачихсан байна. Нөгөө 2 морио. Иймэрхүү маягтай мөрдөн шалгах ажиллагаа явагдаж байсан 2 одоо нэг нь хийгээгүй хэрэг, нөгөөдөх нь хийсэн хэрэг ингээд гардаг. Үүнээс болоод иргэд хохирдог. Малын хулгай гэдэг чинь тэгээд, ингэхээр бол энэ хуультай холбоогүй, үйл ажиллагаатай холбоотой болоод байгаа юм. Тийм учраас процессын үйл ажиллагаа, мөн процесс болоод мөрдөн шалгах ажиллагаанд тавих дотоодын хяналт гээд маш олон юм цогцоороо энэ малын хулгайтай тэмцэх асуудал дээр иж бүрэн байх ёстой юм шиг байгаа юм.

2-т нь бол бид өнөөдөр малын хулгайг ярьж байна. Амьжиргаанаас нь салгаж байна. Тэтгэврийн хүнийг Нямбаатар даргаас асууя. Тэтгэврийн ядарсан хөгшний 50 мянган төгрөгийг энэ зах дээр, цагаан сарын өмнө 50 мянган төгрөгөө хулгайд алдчихаад уйлаад байна л даа, тэр. Яг олох гэж байхад. Тэгэхээр тэр 50 мянган төгрөг бол бас одоо малтай адилхан тэр хүний амьжиргааны бас л тийм үү зүйл нь болоод байгаа учраас үүний зүйлчлэл ямар байдаг юм бэ гэдгийг би бас асуумаар байгаа юм.

Ер нь бол яах вэ тэр малын юмыг, ашиг шимийн мал гэж байна. Бас л орохоос л аргагүй байдаг. Улсын наадамд түрүүлсэн даага тэр оройдоо алга болсон чинь маргааш нь хиамны цехэд ороод, нядлагдаад хиам болчихсон, эзэн нь сэтгэлээр унаад тэгээд хавдартай хүн байгаад түргэслээ гээд гомдлоороо орж ирж байх жишээний. Иймэрхүү маягтай хулгай зэлгий бол иймэрхүү маягтай явагдаж байгаа юм.

Тийм учраас бид бүхэн энэ малын хулгайтай тэмцэх асуудал бол Эрүүгийн хууль чангарч байгаа нь бол 1 л асуудал. 

 
Г.Занданшатар: Лүндээжанцан гишүүн 1 минут

Д.Лүндээжанцан: Эрүүгийн хуулийн энэ заалт чангарч байгаа нь бол нэг асуудал юм. Криминологи гэж бас тусгай шинжлэх ухаан байгаа юм. Тэгэхээр энэ гэмт хэргээс урьдчилан сэргийлэх нэг бүрчилсэн арга хэмжээ, тусгай арга хэмжээ, нийтлэг арга хэмжээ гээд тэр аяараа шинжлэх ухааны үндэстэй ийм урьдчилан сэргийлэх цогц зүйлийг хийж байж сая хийхгүй бол цагдаагийн байгууллага тэмцээд л байна, тэмцээд байна, ганцхан түүгээр бол ажил явахгүй ээ. Тийм учраас энэ асуудлыг ээмэгтэй юу билээ чиптэй болгож байгаа, бүртгэл янз бүрийн юмтай болгож байгаа гээд их олон малын хулгайгаас урьдчилан сэргийлэх хууль байгаа. Үүнийхээ үр нөлөөг эргэж харах цаг болсон юм биш үү гэдэг ийм зүйлийг Нямбаатар даргаас асууж байна.


Г.Занданшатар: Нямбаатар гишүүн асуултад хариулна.


Х.Нямбаатар: Лүндээжанцан дарга, та криминологийн асуудал хөндөж ярилаа л даа. Энэ гэмт хэргээс урьдчилан сэргийлэх, энэ гэмт явдлыг таслан зогсоох гэдэг бол зөвхөн Эрүүгийн хуульд заасан ялын бодлогыг чангатгах төдийхнөөр шийдэгддэг ийм асуудал биш ээ. Энэ цогц асуудал. Бид өнгөрсөн чуулганаар Гэмт хэрэг эрх зүйн зөрчлөөс урьдчилан сэргийлэх тухай хуулийг батлан гаргасан. Улсын Их Хурлаас батлан гаргасан хууль тогтоомжийн хэрэгжилтийг хангуулах үүрэг нь Засгийн газрын үндсэн чиг үүрэг. Тэгэхээр энэ малын хулгайн гэмт хэрэг улсын хэмжээнд оны эхний 11 сарын байдлаар бараг 1800 гаруй тохиолдол бүртгэгдээд байгаа. Тэгэхээр энэ дээр бид нар Засгийн газар энэ Гэмт хэрэг, эрх зүйн зөрчлөөс урьдчилан сэргийлэх тухай хуулийнхаа хэрэгжилтийг хангуулах талаар дорвитой ажил хийх энэ гэмт хэргээс урьдчилан сэргийлэх ажлыг зохицуулах зөвлөлүүд тухай бүртээ энэ малын хулгайн гэмт хэргийн гаралтыг бууруулах урьдчилан сэргийлэх соён гэгээрүүлэх чиглэлээр тодорхой ажлууд хийхгүй бол өнөөдөр бид нар механикаар ингээд өнөөдөр малын хулгайн гэмт хэргийн ялыг чангатгаад шийдчихэж байна. Энэ бол зөвхөн л нэг арга хэрэгсэл нь. Энэ гэмт хэрэг гарахаас яаж урьдчилан сэргийлэх вэ, хөршийн холбоодыг яаж үүсгэх вэ, аж ахуйн нэгж байгууллагууд гэмт хэргээс урьдчилан сэргийлэх чиглэлээр хүлээсэн үүргээ яаж биелүүлэх вэ, иргэд гэмт хэргийн талаарх мэдээ, мэдээллийг цагдаагийн байгууллага, холбогдох байгууллагуудад яаралтай яаж гаргах вэ, энэ гэмт хэрэг үйлдэж болзошгүй хүмүүстээ энэ зөвлөлүүд хэрхэн хамтарч ажиллах вэ гэсэн ийм цогц ажлуудыг хийж байж энэ гэмт хэргийн гаралтыг бууруулах талаар ажил илүү үр дүнтэй болох байх аа. Түүнээс биш ялыг нь чангатгаад хэдэн залуучууд амьдралынхаа тэр сайхан цаг үеийг мөрдөнгийн өрөөнд мөрдөн шалгах цаг хугацаанд захирагдаад, хоригдоод ингэснээр энэ асуудал шийдэгдэхгүй. Сүүлийн үед залуучууд маань илүү амар хялбар амьдрахын тулд л энэ малын хулгай, энэ чиглэл рүүгээ илүүтэй халтирч орж байгаа гэж бас криминологийн чиглэлийн судлаачид илүү ярьж байгаа. 

Тийм учраас малын хулгайн гэмт хэрэг дээр Засгийн газар соён гэгээрүүлэх, урьдчилан сэргийлэх энэ чиг үүргээ илүүтэй хэрэгжүүлж ажиллаасай гэдгийг бас энэ дашрамд хэлье. 


Г.Занданшатар: Лхагвын Мөнхбаатар гишүүн асуулт асууна.

Л.Мөнхбаатар: Эрүүгийн хуульд нэмэлт, өөрчлөлт оруулах төслийг хэлэлцэж байгаа. Малын хулгай бол сүүлийн жилүүдэд жил бүр тасралтгүй нэмэгдэж байгаа. Ийм гэмт хэрэг байгаа. Ийм болохоор энэ Улсын Их Хурлын гишүүн Болорчулуун нарын бидний хэдэн гишүүд нийлээд малын хулгайн гэмт хэрэгтэй холбогдуулах ял шийтгэлийг чангатгах, хуулийн хийдэл гаргуулахгүй байх үүднээс Эрүүгийн хуульд нэмэлт, өөрчлөлт оруулах тухай мөн Зөрчлийн хуульд нэмэлт, өөрчлөлт оруулах тухай хуулийн төслүүдийг санаачилж, өргөн бариад ингээд хэлэлцээд явж байгаа юм.

Энэ дээр бол Их Хурлаас ажлын хэсэг гарч ажилласан байна. Энэ дээр зарчмын зөрүүтэй саналуудыг ажлын хэсэг гаргасан байгаа юм байна. Энд бол хууль санаачлагч бидний концепцтэй ерөнхийдөө нийцэж байгаа учраас хол зөрүүтэй биш учраас дэмжих боломжтой гэж үзэж байна. Гэхдээ 2, 3 зүйлийг бас тодруулчихъя гэж бодож байна. 


Энд мал хулгайлах гэмт хэрэгтэй холбогдуулах ял шийтгэл дээр бол хүндрүүлэх нөхцөл 5 нөхцөл байдлыг зааж өгсөн. Үүний дотор олон тооны мал гэдэг ийм 17.12-т байгаа энэ тодорхойлолт байгаа. Энэ тодорхойлолтоор одоогийн хуулиар бол 24 бог, 8 бодоос дээш тооны малыг ойлгохоор байгаа юм. Гэхдээ бид бол хууль санаачлагчид 5 бог, 1 бодоос дээш тооны малыг олон тооны мал гэж үзэхээр тусгасан байсан. Ажлын хэсгээс үүнийг 8 бог, 2 бод түүнээс дээш гэж өөрчилж оруулж ирсэн байгаа юм байна аа. Тэгэхээр олон тооны мал гэдгийг хэрхэн тодорхойлсноор энэ ялын хүндрүүлэх нөхцөл байдал маань хэр түвшинд очих юм, хэрхэн ял шийтгэл оногдуулах вэ гэдэг зүйл маань тодорхойлогдоно. Тэгэхээр энэ ажлын хэсгээс бидний өргөн барьснаас бага зэрэг хөнгөрүүлээд буюу 3 богийн зөрүүтэйгээр ингээд томьёолсон байна л даа. Ингэж өөрчилсөн үндэслэл нь юу юм бэ гэдгийг 1 дүгээрт тодруулж асууя.


2 дугаарт, эхний энэ асуулттай холбогдуулаад уялдуулаад үзэхэд бодыг богт шилжүүлэхдээ холбоотой дараагийн томьёолол яригдаж таарна. 1 бодыг 5 богоор тооцох санал оруулсан. Эрүүгийн хуулийн одоогийн заалт нь 3 богоор тооцож байгаа. Ажлын хэсэг болохоороо 4 бог гээд дундуур нь оруулаад ирсэн байна л даа. Тэгэхээр бод малын эдийн засгийн үнэлгээ талаасаа энэ бодыг 4 богоор тооцоод байгаа юм уу, энэ нь зөв гэж үзсэн юм уу, үүний үндэслэл тооцоонууд нь юу юм бэ гэдгийг ажлын хэсгээс мөн тодруулъя.

Харин энэ хууль санаачлагчдын хувьд хүндрүүлэх нөхцөл байдал буюу диспозизын хувьд бол бид нэлээн хэд хэдэн зүйлүүдийг нэмж нөхцөл байдлуудыг нэмж оруулсан. Үүн дээр бол малын хулгайг хүндрүүлэх нөхцөлтэй гэмт хэрэг дээр улсын хилээр нэвтрүүлж мал хулгайлах гэмт хэрэг үйлдсэн бол хүндрүүлэхээр өөрчлөлт орж байгаа. Энэ бол их чухал заалт аа гэж бодож байна. 

Мал хулгайлах гэмт хэрэг ялангуяа хилийн малын хулгай бол манай Хөвсгөл, Завхан, Увс аймгаар ихэвчлэн гардаг. Ингээд гарсан алдагдсан малыг тогтоосон боловч хохирол нь төлөгддөггүй ийм нөхцөл байдал байдаг. Одоо ер нь хөдөө орон нутагт ажиллаж байхад ч гэсэн малчид маань малаа алдчихдаг, тэр нь хил гараад явчихсан нь тодорхой болдог, түүнийг нь Монголын хууль, хяналтын байгууллага тогтоодог. Зарим нь ОХУ-д эзэн холбогдогч нь тогтоосон байдаг. Ингээд тэндээ ял шийтгэл авсан мөртөө хохирол нь төлөгдөж орж ирдэггүй. Нөгөө тухайн иргэндээ. Энэ нөхцөл байдлын талаар бас манай ажлын хэсэг тодорхой хариулт өгөөч ээ. Хэдэн ийм хэрэг байна, хэдий тооны хохиролтой хэрэг байна, хэдэн иргэн хохирлоо нөхөн төлүүлж аваад байна вэ гэдэг талаар тодорхой мэдээлэл өгөөч ээ. Ер нь энэ чиглэлээр ямархуу ажлуудыг Хууль зүйн яам, манай цагдаагийн байгууллага, шүүхийн шийдвэр гүйцэтгэх байгууллагынхан хийж байгаа вэ гэдэг, ямархуу ажлууд хийж байгаа талаараа товчхон танилцуулга авъя гэж бодож байна. 

Ер нь энэ хуулийн нэг гол өөрчлөлт бол манай малчдын хамгийн их шүүмжлээд байсан малын хулгайн гэмт хэрэг


Г.Занданшатар: Ажлын хэсэг. Цагдаагийн ерөнхий газрын Отгонжаргал дэд дарга байгаа юу. Хэн хариулах юм. Сайнзориг Хууль зүйн яамны Хууль зүйн бодлогын газрын дарга. Ажлын хэсгийн 83 дугаар микрофон.


П.Сайнзориг: 2018 ондоо улсын хэмжээнд бүртгэгдсэн нийт гэмт хэргээс 1096 гэмт хэрэг нь малын хулгайтай байсан. Малын хулгайн гэмт хэрэг бүртгэгдэж байсан бол энэ онд жоохон малын хулгай нэлээн өсөлттэй буюу 1809 гэмт хэрэгт 1200 хүн холбогдсон байдалтайгаар шалгагдаж байна. Үндсэндээ малын хулгай дээр бас улсын хилээр дамжуулж үйлдэх, нэвтрүүлж үйлдэх асуудлууд бас хил орчмын аймгуудад, хил орчмын бүстэй сумуудад нэлээн гарч байгаа. Үүнтэй холбоотойгоор хүндрүүлэх бүрэлдэхүүн дээр авч хэлэлцэж үүнийг тагнуулын байгууллага бас шалгах бололцоотойгоор оруулж ирж байгаа.


Түүнчлэн бодыг, олон тооны мал гэдэг ойлголт дээр бол ажлын хэсэг дээр ярьсан. Засгийн газраас өргөн барьсан болоод гишүүдээс өргөн барьсан төсөл дээр нэгтгээд үндсэндээ олон тооны малыг 8 бог, 2 бод, түүнээс дээш гэсэн томьёоллоор оруулж ирсэн байгаа. За яах вэ зүгээр шилжүүлэх асуудал дээр үндсэндээ бас тухайн тэр малын ашиг шим, эдийн засгийн агуулгыг нь харъя. Өөрөөр хэлэх юм бол зах зээл дээр үхэр, адуу 600-аас нэг сая төгрөгийн хооронд байхад хонь 100 мянгатай байхад бас яг энэ дүйцүүлэхэд хэтэрхий эдийн засгийн агуулга талаасаа зөрүү гараад байна аа гэж байгаа учраас үүнийг нь жоохон ойртуулах байдлаар 1 бод дээр 4 богоор тооцож байгаа. Өөрөөр хэлэх юм бол хонийг дундажлаад зах зээлийн ханшаараа бодоход 1 хонийг 100 мянга гээд тооцоход 400 мянга, за үхэр бол үндсэндээ зах зээл дээр бол 600 мянгаас дээш гэж байж байгаа. Тэгэхээр бас яг энэ шилжүүлэх асуудал дээр эдийн засгийн ийм том зөрүү гараад байгаа учраас үүнийг ойртуулах байдлаар ажлын хэсэг дээр ярилцаж ингэж шийдэгдсэн байгаа.


Г.Занданшатар: Зочид танилцуулъя. Улсын Их Хурлын гишүүн Лувсанцэрэнгийн Энх-Амгалангийн урилгаар Хөвсгөл аймгийн “Дэлгэрмөрөн”, “Титэм” цогцолбор сургуулийн багш нар Улсын Их Хурлын үйл ажиллагаа, Төрийн ордонтой танилцаж байна. Багш нартаа Улсын Их Хурлын гишүүдийн нэрийн өмнөөс эрдэм номын их ажилд нь өндөр амжилтыг хүсэн ерөөе.


Октябрийн Баасанхүү гишүүн


О.Баасанхүү: Би ингэж бодоод байгаа юм аа. Энэ малын хулгай гээд л ярихаар нэг юу гэх юм мал хулгайлаад байгаа хулгайчтай тэмцэх гээд байгаа юм шиг юм яриад байгаа. Би бол энэ Монгол ахуйгаа авч үлдэх тухай асуудал л яриад байгаа юм л даа. Бид чинь бэлчээрийн мал аж ахуйтай. Бэлчээрийн гэдэг чинь өглөө гараад л орой нөгөө мал нь бэлчээртээ яваад л хүрч ирдэг. Малчид нь өнөөдөр амар тайван амгалан байж байдаг. Тэр бэлчээрийн дагуу хүн малаа хараад л яваад байдаг ямар хүн байх вэ. Гэтэл үүнийг нь хүрч ирээд л нэг дурын хүн нь очоод л цохиод өөрсдийнхөө юу гэдгийн хулгай дээрэм амьдралын эх үүсвэр янз бүрийн юм болгоод байдаг. 

Энэ хуулийн өөрчлөлт гээд ингээд явахаар сая манай гишүүд нарыг харахаар 2 бод 3 бог, 4 бод, 2 бод 3 бод нь 2 бог ч гэх шиг ерөөсөө ингээд ойлгомжгүй нэг тоо яриад байх юм. Мал ярьж байгаа юм уу, тоо ярьж байгаа юм уу. Тэгээд 2 бог гэхэд юм уу 2 бод гэхээрээ ямар ч ашигтай юм, 4 бог гэхээрээ 1 бодтойгоо ямар холбоотой юм. Эсхүл бог, бодуудыг хооронд нь нийлүүлэхээрээ юу гэдгийн хэмжээ нь томроод жижгэрээд байгаа юм уу. Хууль гэдэг чинь арай өөр баймаар байгаа юм л даа. 


Би АНУ-ыг жишээ авч үзэх гээд байгаа юм. Тэнд бол уншдаг ч байна уу уншдаггүй ч байна уу гадаа сонин нь хэвтэж байдаг. Хэн ч очоод тэрийг нь аваад явчихдаггүй. Тэгээд сониныг нь аваад явчихвал яахын гэхээр Шуудангийн тухай хууль гээд маш аюултай хууль байдаг. Энэ хуулиар энэ гэмт хэрэг гэдгийг ард түмэн нь цус махандаа шингэтэл ойлгосон учраас тэр хүний сониныг аваад явчихдаггүй л гэж байгаа байхгүй юу. Тэгэхээр өнөөдөр энэ улс орон болгон өөрийн онцлог байгаа учраас миний асуух гээд байгаа зүйл бол тоо тавихгүйгээр байж болдоггүй юм уу. Хуучин бол миний ойлгож байгаа Эрүүгийн хууль дээр 10 саяас дээш бол онц их, доошоо бол юу гэдэг ч юм хөнгөн, хүндэвтэр гээд байсан. Түүнийгээ байхгүй болгочихсон учраас ингээд яриад байдаг. Хэрвээ ингэж байгаа бол орон байрны хулгай гээд аваад үзвэл бас хөргөгч авбал тийм, хивс авбал тийм, юу байдаг юм бөгж авбал тийм гээд ярьдаггүй биз дээ. Эсхүл одоо банкны хулгай гээд үзэх юм бол банкны дээрэм ч гэдэг юм уу хулгай гээд үзэх юм бол тэр дотор мөнгө байсан уу, мөнгө байгаагүй юу, 100 мянган төгрөг авбал банкнаас 100 мянган төгрөг хулгайлбал тийм, 100 сая төгрөг хулгайлбал тийм гэж заалт байдаггүй шүү дээ.
Тэгэхээр шууд энэ үйлдлээр нь шийдчихэж болдоггүй юм уу. Үйл явдлаар нь. Тэр алдсан хүн 10 тамтай, авсан хүн1 тамтай гэгчээр хулгайд ганц доголон ч байна уу сохор ч байна уу эсхүл туранхай ч байна уу өөрийнх нь эд хөрөнгө нь алдсан бол араас нь хайна, явна, гүйнэ. Тэгээд бид нар энэ сүүлийн үед гэмт хэргийн бодлогоор хулгайчдаа хайртай болчихсон бүгдээрээ. Хохирогчдыг ерөөсөө бодохоо больсон. Хүн алсан байсан ч гэсэн тэр алуурчныг л шоронд нь гоё байлгах тухай л яриад байдаг. Түүнээс биш нөгөө үхсэн нас барсан хохирогч нарын тухай хэн ч ярихгүй. Одоо энэ бас хулгайлсан хулгайч нарыгаа болохоор хөөрхий залуу юм, шоронгоор дүүрчхээд байна, тэр залуучууд нь бас ингэж шоронг дүүргэмээргүй байна гээд, хулгайлахаа л больчих л доо. Хүний юмыг авахаа л больчих л доо. Хүн тайван өглөө тугалаа бэлчээгээд үхрээ бэлчээгээд адуугаа юу гэдгийн бэлчээрт нь явуулчхаад оройдоо тэр нь өөрсдөө хүрээд ирнэ дээ гэсэн байдлаар тайван амгалан амьдармаар байна шүү дээ. Энэ малын хулгайн хуулийг зохицуулснаар хулгайг зохицуулах гэхээсээ илүү ахуйн тэр одоо амар тайвныг яаж зохицуулах вэ гэдэг дээр яаж анхаарсан бэ гэдгийг мэдмээр байна л даа. Түүнээс биш 1 тугалыг авбал яах вэ, 5 тугалыг албал яах вэ гээд ингээд тоо яриад байх юм. 70 сая малтай дотор бол жижиг асуудал юм шиг боловч Монгол ахуйд өөр байна л даа. 
Г.Занданшатар: Асуултад хариулах уу. Нямбаатар гишүүн асуултад хариулна.
Х.Нямбаатар: Би Баасанхүү гишүүний асуултад хариулъя. Баасанхүү гишүүн бол энэ ердийн бүрэлдэхүүн хүндрүүлэх бүрэлдэхүүн, онц хүндрүүлэх бүрэлдэхүүнгүйгээр малын хулгай бол малын хулгай гээд 1 тийм бүрэлдэхүүнтэй байлгаж болдоггүй юм уу гэдэг ийм асуулт тавьж байна гэж ойлголоо. Бид нар Эрүүгийн хуулийн 1.3 дугаар зүйлд шударга ёсны зарчим гэж хуульчилсан. Энд юу гэж заасан бэ гэвэл эрүүгийн хариуцлага нь тухайн хүн хуулийн этгээдийн үйлдсэн гэмт хэрэг, гэмт хэргийн нийгмийн хор аюулын шинж чанар, хэр хэмжээ, гэм буруугүйн хэлбэрт нь тохирсон байна аа гэж байгаа юм. Өөрөөр хэлбэл, 1 өнчин ишиг хулгайлбал 1 ялгамжтай ял, олон бод хулгайлбал бас 1 ялгамжтай ял, улсын хилээр хил дамнуулж мал хулгайлбал бас нэг ялгамжтай ял, бүлэглэж үйлдвэл бас нэг ялгамжтай ял эсхүл мал хулгайлах гэмт хэргийг бүр амьдралын эх үүсвэр болгосон эсхүл зохион байгуулалттай гэмт хэрэг бүлэглэл үйлдэж байгаа тохиолдолд үүнээс илүү ялгамжтай нийгмийн хор аюулынх нь шинж чанарыг тооцож байж ял өгөх нь энэ Эрүүгийн хуулийн шударга ёсны зарчим гэдэг энэ зарчимтай нийцэх учраас Эрүүгийн хуулийн тусгай ангийг ингэж бүхэлд нь ердийн бүрэлдэхүүн, хүндрүүлэх бүрэлдэхүүн, онц хүндрүүлэх бүрэлдэхүүн гэж системчилсэн.
Сая Баасанхүү гишүүн, энэ бид нар Эрүүгийн хуулиасаа гэмт хэргийн ангилалтыг байхгүй болгосон биз дээ гэж хэлэх шиг боллоо. Ийм зүйл байхгүй, Баасанхүү гишүүн ээ. Эрүүгийн хуулийн 2.6-д гэмт хэргийн ангилалт байгаа. Энд юу гэж ангилсан бэ гэвэл гэмт хэрэг болгоныг хөнгөн гэмт хэрэг, хүнд гэмт хэрэг гэсэн ийм 2 ангилалтаар ялгаж өгч байгаа. Энэ нь саяны Эрүүгийн хуулийн 1.3-т заасан шударга ёсныхоо зарчимтай уялдаж ял шийтгэлийн бодлогоо оногдуулж байгаа гэдгийг хэлье.
Г.Занданшатар: Бөхчулууны Пүрэвдорж гишүүн асуулт асууна.
Б.Пүрэвдорж: Ер нь бол яах вэ, Эрүүгийн хууль ялангуяа малын хулгайтай холбоотой нэлээн асуудлууд байгаа. Энэ дээр бас нарийн тоонуудыг сайн хэлэхгүй юм аа. Ялангуяа малын хулгайтай холбоотой нийт хохирол ямар байгаа юм, ямар статистик баримттай байгаа юм гэдгийг ярихгүй байна аа. Тийм учраас би нэг тодорхой тоонуудыг хэлье гэж бодож байна. Би 2019 оны бүх нарийвчилсан тоог хэлж өгье.

Ер нь нэг л их малын хулгай л яриад байгаа болохоос нарийн тоо ярихгүй байна. Тэгэхээр өнгөрсөн 2019 онд нийтдээ 1809 малын хулгайн гэмт хэрэг гарсан юм аа. Үүнээс 379-ийг шүүхээр шийдсэн байгаа. Өөрөөр хэлбэл 5 хэргийн 1-ийг нь л шийдсэн гэсэн үг. Ойролцоогоор 2800 орчим хүн энэ малын хулгайн гэмт хэрэгт холбогдож байна. Үүний 1208 нь цагдаа, тэр прокурор шүүхийн шатанд хэрэг нь очиж хэлэлцэгдэж байна. Үүнээс 2800 хүнээс дөнгөж 592 хүн нь эрүүгийн хариуцлага хүлээж байгаа юм. 592 хүн. Энэ 592 хүнээс 373 хүн тэнсэн харгалзах ял авч байна, нийтэд тустай хөдөлмөр эрхэлж байна, торгох ял авч байна. 
Тэгээд нийт 2800 хүнээс 219 хүн л хорих ял эдэлж байгаа байхгүй юу, өөрөөр хэлбэл шоронд хоригдож байна гэсэн үг. Тэгэхээр эндээс ямар зүйл харагдаж байна гэхээр ер нь малын хулгайг бүлэглэж хийдэг, олуулаа хийдэг. Тэгээд нэгэндээ ацагладаг. Өөрөөр хэлбэл малын хулгайг 3-4 хүн дунджаар бүлэглэж хийж байна. Тэгээд нэгэндээ хууль хяналтын байгууллагад баригдахдаа нэгэндээ ацагладаг. Яагаад гэвэл бүлэглэж хийсэн бол улам нөгөө хүндрүүлэх ялтай учраас нэгэндээ ацагладаг. Тэгээд нөгөө хүн нь хэргээ даагаад эцсийн хариуцлагаа хүлээгээд явдаг. Үлдсэн юу байдгийн 219-өөс үлдсэн 8 хүний 1 нь л одоо ял авч байна шүү дээ. Тэгэхээр 2500, 500-аад хулгайч хүн бидний дунд үлдээд байгаа байхгүй юу. Тийм учраас тэр хүмүүс нь дахиад хулгай хийдэг, дахиж бүлэглэж хийдэг. Иймэрхүү байдлаар ингээд нөгөө урд нь янз янзын эрүүгийн хариуцлага хүлээчихсэн хүн нь болохоор дараагийн хулгай дээрээ хойшоо үлдчихдэг, нөгөө хүмүүс нь хэргээ даадаг ийм л зүйл болоод байгаа юм. 

Тэгэхээр цаашдаа бол малын хулгай их өснө өө. Малын үнэ өсөж байгаа. Малын үнэ өссөнтэй холбоотойгоор малын хулгай өсөж байгаа. Тэгэхдээ сүүлийн үед жоохон буурч байгаа, яагаад гэвэл Улаан сайдаас болоод буурч байгаа юм. Малын үнийг өнгөрсөн намрын үнээс бүх төрөл дээр нь 30 мянган төгрөгөөр, бог дээр 30 мянга, бод дээр 200 мянган төгрөгөөр унагаасан байхгүй юу. Тийм учраас малын хулгай бол жоохон багасаж магадгүй. Тэгэхдээ ер нь цаашдаа Улаан сайд огцроод малын үнэ өсөх дээр малын хулгай улам гаарна. Тийм учраас болгоомжтой байх хэрэгтэй.
Ийм учраас энэ Эрүүгийн хуулийг чангаруулах шийдлийг энэ ажлын хэсэг хуралдаад Засгийн газраас дээрээс нь хэд хэдэн Их Хурлын гишүүдээс оруулж ирсэн хуулиудыг нэгтгээд хэлэлцээд явж байгаа. Малын хулгай дээр нэлээн чангаруулж байгаа. Өнчин ишиг хулгайлсан ч одоо хорих ял авна. Тэгэхдээ Нямбаатар аа бас нэг буруу юм хэлээд байна. Бүгдээрээ хорих ял авна гэж нийтэд ойлгуулж болохгүй. Ерөнхий ангиараа үүнийг чинь бас ялыг нь хөнгөрүүлэх, тэнсэх ийм ялууд байж байгаа. Энэ дээр хамгийн гол нь нийтэд тустай хөдөлмөр эрхлэх гэдгээр ихэнх хүмүүсийг

Г.Занданшатар: Нямбаатар гишүүн асуултад хариулъя. Хариулсны дараа 1 минут тодруулах дэгтэй шүү дээ.
Х.Нямбаатар: Баярлалаа. Пүрэвдорж гишүүний саяын хэлж байгаа энэ мөрдөн шалгах ажиллагааны явцад хүмүүс бие биетэйгээ ял наймаацаж байгаа, бүлэглэж үйлдээд нэгэндээ үүрүүлж байгаа гэдэг ийм асуудлуудын талаар Хууль зүйн байнгын хороонд олон өргөдөл гомдлууд иргэдээс ирсэн. Ялангуяа хохирогчдоос ирсэн. Тэгэхээр энэ бол Их Хурлын өөрийнх нь үндсэн чиг үүрэг бол хууль батлан гаргах түүний батлан гаргасан хуулийг Засгийн газар хэрэгжүүлэх хууль хяналтын байгууллага хэрэглэх ийм үндсэн чиг үүрэгтэй. Эрүүгийн хэрэг хянан шийдвэрлэх тухай хуулийн 1.6-д эрүүгийн хэрэг хянан шийдвэрлэх ажиллагаа хууль ёсны байх гэдэг ийм зарчим тусгагдсан. Мөн дээр нь Эрүүгийн хэрэг хянан шийдвэрлэх тухай хуулийн 1.7-д хэргийн бодит байдлыг тогтоох гэдэг ийм зарчмууд байгаа. Тэгэхээр энэ хүрээндээ манай хууль хяналтын байгууллагууд ажиллах ёстой. Мөрдөгч, прокурор нотлох баримтыг тал бүрээс нь бодитойгоор шалгаж хянасны үндсэн дээр хэргийн бодит үнэнийг тогтоох үүрэгтэй. Хэргийн бодит байдлыг нотлохын тулд мөрдөгч, прокурор хуульд заасан бүх арга хэмжээг авч яллагдагч, шүүгдэгчийг яллах, цагаатгах, ял хүндрүүлэх, хөнгөрүүлэх нөхцөл байдлыг эргэлзээгүй тогтооно гэж хуульчилсан. Ийм төрлийн гомдлууд гарч байгаа. Бид нар өнгөрсөн жилүүдэд хууль хяналтын байгууллагын удирдлагуудыг солих, хууль хяналтын байгууллагын ялангуяа шүүхийн байгууллагад шинэчлэл явуулах ажлуудыг тал бүрээс нь эрчимжүүлье л гэдэг ийм байдалтай явж байгаа. Шинэ Үндсэн хууль батлагдаад Шүүхийн тухай хууль цогцоороо шинэчлэгдэх ийм ажил Хууль зүйн яаман дээр бичилт нь хийгдээд явж байгаа. Тэгэхээр бид нар энэ гэмт хэргийн бодит үнэнийг тал бүрээс нь тогтоох тал дээр тал талаасаа энэ хууль хяналтын байгууллагуудтай шахаж ажиллах шаардлага зүй ёсоор гарч байгаа.
Тэр олон тооны хүмүүс ял завшиж байгаа бие биедээ ял үүрүүлж байгаа ийм зүйлүүдийн талаар гомдлууд тасрахгүй байгаа гэдэгтэй санал нэг байна.

Г.Занданшатар: Зочид танилцуулъя. Улсын Их Хурлын гишүүн Миеэгомбын Энхболдын урилгаар Төв аймгийн Ерөнхий боловсролын сургуулиудын захирлууд Улсын Их Хурлын үйл ажиллагаа, Төрийн ордонтой танилцаж байна. Захирал багш нартаа эрдэм номынх нь их ажил үйлст өндөр амжилтыг хүсэн ерөөе.

Агваансамдангийн Сүхбат гишүүн асуулт асууна.

А.Сүхбат: За баярлалаа. Монгол Улсын хэмжээнд орон нутагт малын хулгай гэдэг бол үнэхээрийн айдас болсон иймэрхүү асуудал болчхоод байгаа. Нэг шар үхрийг малчин хүн хэдэн жилийн дотор бий болгодог юм бэ гэхээр хүн эрчимтэй үйл ажиллагааныхаа үр дүнд 10 гаруй жил болж байж 1 шар үхрийг бий болгож байгаа юм аа. Гэтэл үүнийг нь ганцхан шөнө бүлэг хулгайчууд ирээд буудаад аваад явчихдаг. Тэр ариун цагаан хөдөлмөрийг тэгээд талаар болгочхож байгаа юм. Мэдээж орон нутагт амьдарч байгаа малчин айл гэдэг бол тоолдог, урдаа барьдаг ганц төлбөрийн хэрэгсэл нь мал л байдаг. Тэгэхээр энэ бол айдас хүйдэс үнэхээр амьдрах итгэл урмыг хугалсан ийм бузар булай үйлдлүүд олон жил явж байгаа шүү. Үүнийг шийдэх, ялыг чангатгах, цаашлаад олон ажил авч хэрэгжүүлэх байх. Тэгэхээр энэ хуулийн төслийг дэмжиж байгаа. 
Монголчууд малаа муулахдаа нэг арга байдаг шүү дээ. Ардын уламжлалт арга байна. Өөрсдийн бас нутаг нутгийн онцлог байна. Тийм юм бол одоо байхгүй болсон. Одоо бол буудаж унагаачхаад л хулгайн анчин шиг, гэдсийг нь гаргаж хаячхаад л 2 хэсэг болгоод л аваад зугтаачихдаг. Та бүхэн малын хулгайтай тэмцэх тасгийг, тэр нөхцөл байдалтай танилцаарай. Түүнээс ч аймаар юмнууд байгаа юм. Сүүлийн үед бол малын хулгайчууд төрийн цагдаатайгаа нийлж хуйвалдаж хулгай хийдэг болчихлоо гэсэн ийм хардлага гарч ирсэн. Яагаад вэ гэхээр тэр хулгайчийг нь малчин ард иргэд бариад өгдөг, эргээд нөгөөдөх нь сарын дараа гараад явж байдаг. Тэдэн тооны бог, тэдэн тооны бод хулгай хийсэн энэ гэдсийг нь гаргаад хаячихсан ийм байна шүү дээ, тийм дугаартай машинаар портероор тэгж аваад ингэсэн шүү дээ гэхэд тэгээд тавиад явуулчихдаг. Тэгэхээр энэ тал дээр бол бие биедээ ялаа шилжүүлэх, тэгээд хамтарч хулгай хийх юм чинь бүр нарийн сүлжээтэй болчихсон байна. 
Нийтдээ 1800 гаруй малын хулгай гарсан гэж байна. Үүний цаад талд баригдаагүй хэдэн мянга байгаа бол. Ядарсан итгэл алдарсан хүмүүс бас хэл ам хийгээд хэрүүл тэмцэл хийгээд явж чадахгүй байгаа. 1 цагдаад, хэсгийн төлөөлөгчид очоод бүртгүүлдэг тэгээд тэр нь замхардаг, мэдэхгүй гэдэг. Ийм байдалтай байгаа. Тэгэхээр энэ малын хулгайг таслан зогсоох талаар бид бүхэн яаралтай бөгөөд дорвитой арга хэмжээг зайлшгүй авах ийм шаардлага нөхцөл тулчхаад байгаа юм аа. 
Ер нь төвийн аймгууд болон баруун аймгуудаар малын хулгай их байсан. Одоо гэтэл Монголд бол хавтгайгаараа зүүн аймгууд хулгайтай болчихсон. Баруун аймгийн нөхдүүд зүүн аймагт шилжээд оччихсон. Тэгээд нөгөө хулгай гэдэг чинь хавтгай. Хэзээ Сүхбаатар аймаг, Дорнод аймагт малын хулгай байсан юм бэ. Одоо хонио хариулдаг болчихсон байна шүү дээ. Хуулийн төсөл дээр 2 бод 8 бог хулгайлсан тохиолдолд ялыг хүндрүүлнэ гэсэн ийм зүйл заалт орж ирээд байгаа юм аа. Тэгэхээр өнчин ишиг хулгайлсан ч ялтай байдаг юм бол бүхэл бүтэн 2 бод хулгай хийлгүүлж байгаад 1 шийдэх нь байна шүү дээ. Гэтэл 1 бод хийгээд, 1 бод хулгай хийгээд яваад байх иймэрхүү хийдэл үүсэх вий. Тэгэхээр 1 бод ч бай, 1 бог ч бай хүний баялгийг, хүний өмч хөрөнгийг улаан цайм дээрэмдэж хулгайлж байна шүү дээ. Үүнийг л одоо таслан зогсооё л доо. Үүнийг бүр байхгүй болгоё л доо. Цаашдаа олон арга хэмжээ хийгдэх байх аа. Малчин ард иргэд
Г.Занданшатар: Ерөнхий прокурорын орлогч Чинбат. 82 дугаар микрофон.

М.Чинбат: Мал хулгайлах Эрүүгийн хуулийн тусгай ангийн 17.12 дугаар зүйл гээд. Энэ дээр бол сая Сүхбат гишүүний ярьдгаар тэгж бас ойлгож болохгүй байх л даа. Үндсэн нэг дэх хэсэгт бол бусдын малыг хулгайлсан бол гээд 2, 3 дахь хэсэгт заасан шинж нь байхгүй бол үндсэн энэ бүрэлдэхүүнээрээ ял шийтгэл оногдуулаад хэрэг зүйлчлэлээ шүүхээр шийдвэрлэх боломжтой, ийм хуульчилж өгсөн байгаа. Үүнээс гадна олон тооны мал болон бүлэглэж эсхүл улсын хилээр нэвтрүүлж машин механизм ашиглаж гойд ашиг шимт малыг хулгайлсан бол гээд энэ нь бол оногдуулах ял хариуцлагыг хүндрүүлэх байдлаар тусгайд нь 2 дахь 3 дахь хэсэг болгож ингэж зүйлчлэхээр ингэж тогтоож өгсөн. Ер нь бол 24 бог 8 бод гээд малын хулгайг тусгайд нь зүйлчилж эхэлсэн 2000 оноос хойш энэ тоогоор жишиг ингэж явж ирсэн. Энэ хуулийн өөрчлөлтөөр тооны хувьд бол ялын шийтгэлийн бодлогыг чангаруулах үүднээс олон тооны мал гэдэгт бол тоог чухалчилж авч үзэж ажлын хэсэг дээр 1 бодыг 4 богоор тооцохоор хуульчилж төсөл оруулж ирсэн байгаа.
Г.Занданшатар: Ерөнхий прокурор ажилдаа орсон байгаа юу. Эрүүгийн хэрэг хянан шийдвэрлэх тухай хуулиар бүх эрх мэдэл прокурорт шилжсэн байгаа шүү. Олон хэрэг гацдаг саатдаг олон асуудлууд прокурортой холбоотой гэж гүйцэтгэх эрх мэдлийн байгууллагууд дэс дараалан шүүмжлэн сонин хэвлэлээр зарлаад байгааг анзаарч байгаа байлгүй. 
Ерөнхий прокурор ажилд орохгүй, одоо энэ прокурорын 80 жилийн ойг тэмдэглэх тогтоол хэлэлцэхгүй сар боллоо. Прокурорын ажлын тайлан хэлэлцэх ёстой, одоо эрүүгийн нөхцөл байдлын талаар хэлэлцэх ёстой одоо болтол байхгүй. 
За, Сүхбат гишүүн 1 минут тодруулъя.

А.Сүхбат: Энэ хуулийг хэлэлцэж байх явцад бас ард иргэдийн асуугаад байгаа зүйл байгаа. Юу вэ гэхээр сурталчилгаа таниулга муу байна уу даа гэж хараад байгаа юм. 2 бод 8 бог хулгай хийсэн тохиолдолд эрүү үүсэх юм байна аа гэж ингэж ард иргэд ойлгоод байгаа шүү. Тэгэхээр өнчин ишиг хулгайлсан ч гэсэн ялтай. 2 бод 8 бог хулгай хийсэн тохиолдолд ял хүндрэх иймэрхүү санкцтай л байгаа юм байна. Энэ сурталчилгаа таниулгаа та нөхдүүд ард иргэдэд сайн явуулж өгөөрэй.
Г.Занданшатар: Лувсанцэрэнгийн Энх-Амгалан гишүүн.
Л.Энх-Амгалан: Би хууль санаачлагчийн бас нэг ээ. Болорчулуун гишүүнтэй хамтарч хууль санаачилж байгаа юм. Ер нь бол алдсан хүн 10 тамтай гэж хэлдэг, тэгээд 1 ишиг ч бай 10 ишиг ч бай хулгай л бол хулгай л даа. Өмнө нь өнөөдөр хүртэл мөрдөгдөж ирж байгаа хууль бол угаасаа энэ малын хулгайг өөгшүүлчихсэн ийм эрх зүйн зохицуулалтууд байсан юм байна лээ. Манай Пүрэвдорж гишүүн түрүүн нэлээн хэдэн статистикууд хэллээ. Үүнийг би үргэлжлүүлээд статистикийг хэлье гэж бодоод байгаа юм. 
Монгол Улс бол 165 мянган малчин өрхтэй. Өнөөдөр малын хулгайгаас гарч байгаа хохирлыг яг мөнгөн дүнд шилжүүлсэн тооцоо байна. Мөнгөн дүнд шилжүүлсэн. Тэгэхээр энэ 2018 оны тооцоо байгаа байхгүй юу. Тэгэхээр 2018 онд 1000 гаруй л хэрэг гарч байсан байгаа шүү дээ. 1000 гаруй тийм ээ. Тэгэхэд энэ 5,9 тэрбум төгрөгтэй тэнцэх хэмжээний ийм бодитой хохирол үүсчихсэн байна аа гэж байгаа.

 Гэтэл 2019 онд одоо 2019 оноор үзэхэд 1809 хэрэг гэж та хэлсэн. Үүнийг чинь ингээд 80 хувиар өсчихсөн гээд бодох юм бол үндсэндээ 11 тэрбумтай тэнцэх хэмжээний бодитой хохирол үүсчхээд байна аа. Үнэхээр энэ 1 өнчин ишгээ алдсан хүн ч гэсэн хөрөнгөөрөө л алдаж хохирч дуусаж байгаа. Дээшээ тэнгэр хол, доошоо газар хатуу гэдэг ийм л үлгэр болчхоод байж байгаа. 

Тэгэхээр цаашдаа ганцхан ийм ялын бодлогоо чангалаад дуусах биш хохирлыг нь, үүссэн бодит хохирлыг төлүүлэх энэ чиглэл рүү бид нар энэ асуудлуудыг жоохон төр өөрөө анхаарлаа хандуулах ёстой юм байна аа. Ер нь энэ малын хулгай гэдэг бол бас Монголын онцлогтой гэмт хэрэг байгаад байгаа шүү дээ. 70 сая гаруй малтай улс болчихсон. Үүнийг эдийн засгийн нийт утгаар нь мөнгөөр шилжүүлж үзэхэд бол 14 их наядын ийм том зах зээл байгаад байдаг. Үүнийг чинь ийм том зах зээл байхад том зах зээлийг дагасан дандаа хулгайнууд явагддаг шүү дээ. Тэгэхээр өнөөдөр малын хулгайн гэмт хэрэг гэдэг бол ямар онцлогтой гэмт хэрэг юм бэ. Гараад байгаа шалтгаан нь юу юм бэ гэдгийг бид нар нэлээн олж тогтоож бодлогын арга хэмжээ авах ёстой. 
Өөр нэг асуудал бол үндсэндээ юу гэдгийн, жишээ нь 2019 оны байдлаар гэхэд л 1809 гэмт хэрэг бүртгэгдэж шүүхээр шийдэгдсэн нь дөнгөж 300 гаруй гэмт хэрэг шийдэгдэж байгаа байхгүй юу. Гэтэл өөр 1 судалгаагаар харахаар нийт малын хулгайн хэргийн 68 хувь нь л бүртгэгдэж байна гэж байгаа. Прокурорууд аа. Одоо хууль хяналтын байгууллагынхан байх шиг байна. Нийт гарсан малын хулгайгийн 68 хувь нь бүртгэгдэж байна гэж байгаа байхгүй юу. Тэр бид үндсэндээ бол 7 хэрэг нь бүртгэгдээд цаана нь 3 хэрэг нь огт бүртгэгдэхгүй үлдэж байна гэсэн үг байгаа юм. Хулгайч нар цаана нь бүртгэгдэхгүй ямар нэгэн ял хүлээхгүй ямар нэгэн хохирлыг бүртгэхгүйгээр цаана чинь бараг үндсэндээ гарч байгаа хэргийн чинь 30-40 хувь нь анхаарлын, хууль хяналтын байгууллагын анхаарлын гадна байна гэсэн ийм судалгаа байгаад байна шүү дээ. 
Энэ рүү бид нар хуулийнхаа эрх зүйн зохицуулалтуудыг хандуулахгүй бол энэ бол маш том тоо байгаа байхгүй юу. Бараг үндсэндээ малын хулгайгаар амьдардаг том арми бий болчхоод байж байна шүү дээ. Маш зохион байгуулалттай. Яг хулгайчаасаа авхуулаад гарал үүслийн гэрчилгээг хүртэл хуурамчаар өгдөг ийм малын эмч нар хүртэл гарсан байгаа шүү дээ. Тийм байгаа биз дээ өнөөдөр, бодитой тийм нөхцөл байдал байгаа шүү дээ амьдрал дээр. Тэгээд хулгайлдаг, зуучилдаг, зардаг, буцаагаад ашгаа хуваадаг ийм том бүхэл бүтэн зохион байгуулалттай сүлжээ өнөөдөр үүсчихсэн байж байна, Монгол Улсад. Энэ талаас нь бид нар харахгүй бол зөвхөн нэг гэмт хэрэг, гэмт хэрэг гээд нэг ийм малынх нь юу гэдгийн 4 бод, 8 бог гээд ийм тоогоор хөөцөлдөөд байж болохгүй юм аа. Үүнийг хамгийн том үүсэж байгаа өнөөдөр малын хулгай үүсээд байгаа энэ шалтгаан энэ бүх нөхцөл байдлыг бид нар нэлээн тийм ултай суурьтай далайцтай харж байж ийм ялын бодлогоо чангатгах, ганцхан ялын бодлогоо чангатгаад орхих биш цаашдаа энэ малын хулгайгаас бид нар яаж урьдчилан сэргийлэх ёстой юм. Малчдын бодитой үүссэн энэ хохирлыг яаж төлүүлэх ёстой юм гэдэг энэ чиглэл рүү бид нар бас энэ зохицуулалтыг хийж өгөх ёстой л гэж би ойлгоод байгаа юм.

Г.Занданшатар: 80 дугаар микрофон. Дээд шүүх. Батцэрэн.

Б.Батцэрэн: Тэгэхээр энэ Эрүүгийн хэрэг хянан шийдвэрлэх тухай хуулийн нэг чухал зорилт бол хохирлыг нөхөн төлүүлэх, зөрчигдсөн эрхийг сэргээн эдлүүлэх асуудал байгаа юм аа. Тийм учраас энэ эрүүгийн процесс ажиллагааны тухай хуулийн 17 дугаар бүлэгт томоохон өөрчлөлтүүд оруулж байгаа юм. Өөрөөр хэлбэл гэмт хэрэг үйлдсэнээ сайн дураар хүлээн зөвшөөрсөн, хохирлоо нөхөн төлсөн эсхүл хохирлоо нөхөн төлөхөө бодитой илэрхийлж нотолж чадсан ийм тохиолдолд түүнд хуульд заасан хөнгөлөлтийг эдлүүлэх энэ талаар прокурор гэмт хэрэг үйлдсэн яллагдагчтай ялын талаар, төрөл хэмжээний талаар тохиролцоо хийх, тэр нөхцөл байдалд тогтоогдсон тохиолдолд шүүх баталгаажуулж ял шийтгэл оногдуулах ийм зохицуулалт орж ирж байгаа. Энэ нэмэлт, өөрчлөлт батлагдсан тохиолдолд хохирлыг нөхөн төлүүлэх бодитой нөхөн төлүүлэх боломж бас нэмэгдэх юм аа гэж бид харж байгаа юм.
Г.Занданшатар: Зочид танилцуулъя. Улсын Их Хурлын гишүүн Цэдэнбалын Цогзолмаагийн урилгаар Сүхбаатар дүүргийн 18 дугаар хорооны иргэдийн төлөөлөл Улсын Их Хурлын үйл ажиллагаа Төрийн ордонтой танилцаж байна. Та бүхэндээ эрүүл энх сайн сайхныг хүсэн ерөөе.
Лхагвын Элдэв-Очир гишүүн асуулт асууна.

Л.Элдэв-Очир: Бид чинь Үндсэн хуульдаа их том заалт оруулчихсан. Үндсэн хуулийн 5 дугаар зүйлийн 5 дээр мал сүрэг бол үндэсний баялаг мөн бөгөөд төрийн хамгаалалтад байна аа гэсэн ийм том заалттай. Мал сүрэг бол хөдөө аж ахуйн салбар бол Монгол Улсыг олон жилийн туршид үндсэндээ үеийн үед цаашид ч гэсэн тэжээж явах манай эдийн засгийн суурь гол салбарын нэг. Сүүлийн жилүүдэд мал хулгайлах гэмт хэргийн асуудал нэлээд муу үзүүлэлтийг харуулж байгаа. Жишээлбэл, 2018 оныг 2019 онтой харьцуулаад үзэхээр нийтдээ мал хулгайлах гэмт хэргийн хувь хэмжээ 71,6 хувиар өссөн гэсэн ийм таагүй мэдээ. Урд жилүүдийн ч гэсэн дараа дараа жилүүдтэй харьцуулаад үзэхээр энэ малын хулгайн гэмт хэрэг бол өссөн үзүүлэлттэй байгаад байгаа юм. Тийм учраас Болорчулуун гишүүн бид хэд санаачилж энэ хуулийн зүйл, заалтад нэмэлт оруулж, санкцийг нь чангаруулж өгч байгаа. Гишүүд маань энэ хуулийн төсөлтэй холбогдуулаад зүйл, заалт дээр нь ялангуяа энэ Зөрчлийн хуулиар арга хэмжээ аваад өнгөрдөг болох нь гэсэн буруу ойлголтууд байгаад байсан нь одоо харин нэг мөр болж байх шиг байна. Хуучин үйлчилж байсан 2017 онд үйлчилж байсан хуулиар бол түрүүний бидний яриад байгаа нэг тооны мал хулгайлахад Эрүүгийн хуулийн 2-8 жил хорих ялын санкц нь хэвээрээ байсан. Гэхдээ энд байсан яах вэ гэхээрээ 240 цагаас 720 цаг хүртэл хугацаагаар нийтэд тустай ажил хийлгэх гэсэн хөнгөн санкцыг нь авч ингэж л хуучин заалтыг хэвээр үлдээж байгаа. Хүндрүүлэх нөхцөл дээр бол малын тоо толгойг зааж өгсөн. Энэ дээр Байнгын хороод яах вэ гэхээр бас зарчмын зөрүүтэй санал гаргаж саналуудаа гаргаж хураасан байна. Чуулган дээр энэ асуудлуудаар санал хураагаад нэг мөр шийдээд явчихад энэ асуудал шийдэгдэх байх аа.
Үнэндээ бол сүүлийн үед мал хулгайлах гэмт хэрэг хэрээс хэтэрч байгаа юм. Зохион байгуулалттай, бүлэглэсэн шинжтэй, уулын мухарт байгаа хөөрхий малчид маань тодорхой тооны мал сүргээ гэмт хэрэг, хулгайд алдчихдаг. Араас нь зардал чирэгдэл болж хөөцөлддөг. Тэр зардал чирэгдэл нь маш их хэмжээгээр зардал чирэгдэл гардаг. Хууль хяналтын байгууллага, цагдаагийн байгууллагатай холбоотой энэ гэмт хэргийн илрүүлэлт муу байна гэсэн гомдол бол малчдаас маш ихээр ирж байгаа. Манай аймгийн Эрдэнэцогт сумын аварга малчид нэлээнд олон малчид, Баян-Овоо сумын малчид гэх мэтээр малаа алдчихсан эзэн холбогдол нь тогтоогддоггүй, 2, 3 жил хойноос нь хөөцөлддөг. Тэгээд замхардаг. Тэр асуудлаа хөөцөлдөж явсаар байгаад бараг алдсан малаасаа илүү зардал чирэгдлийг гаргадаг ийм хүндрэлтэй нөхцөл байдлууд байгаад байгаа юм. 

Тэгэхээр бид нар Улсын Их Хурлаас энэ хуулийн бодлогыг чангаруулах асуудлыг хэлэлцэж батлахын зэрэгцээгээр урьдчилан сэргийлэх арга 

Г.Занданшатар: Элдэв-Очир гишүүн 1 минут

Л.Элдэв-Очир: Урьдчилан сэргийлэх арга хэмжээг маш сайн авахгүй бол болохгүй нь ээ. Гэмт хэргээс урьдчилан сэргийлэх тухай хуулийн сурталчилгааны асуудлуудыг, хэрэгжилтийн асуудал дээр ер нь Засгийн газар төдийгүй Улсын Их Хурал ч гэсэн анхаарах цаг нь болсон. Тэгэхгүй бол хуулийн зүйл, заалт, санкцууд нь чангараад ирдэг, 1 мал хулгайлсан хайран сайхан залуучууд мэдээгүйгээсээ гэнэн томоогүйгээсээ хуулийн сурталчилгаа муу байснаас бас хайран сайхан залуу насаа ял эдэлж өнгөрүүлэх шорон гяндан мөрдөнгөөр явах энэ асуудал бий болчхож байгаа юм. Тийм учраас энэ урьдчилан сэргийлэх арга хэмжээ дээр нь хуулийн дагуу Засгийн газар, Улсын Их Хурал аль аль талдаа бид нар анхаарч энэ бодлого дээрээ төвлөрч ажиллах нь зүйтэй юм аа гэсэн бодолтой байна.

Г.Занданшатар: Жадамбын Бат-Эрдэнэ гишүүн асуулт асууна.
Ж.Бат-Эрдэнэ: Миний бие энэ хуулийг хамтран санаачилсан гишүүн байна л даа. Монгол Улсад малын хулгай гэдэг асуудал зүгээр нэг байдаг юм шиг ийм ойлголт ер нь явчихлаа шүү. Энэ дээр гоц анхаарахгүй бол болохгүй болчхоод байна. Тэгээд 8 бод 24 бог хулгайлбал эрүүгийн хэрэг үүсэж байдаг, тэрнээс наана бол тэгээд нэг асуугдаж байгаад алга болчихдог. Ийм хавтгайрсан байдал бий болчхоод байна шүү дээ. Мал аж ахуй гэдэг бол Монгол Улсын үндэсний уламжлалт аж ахуй. Уламжлалт ахуй. Ер нь бол хулгай гэдэг юм чинь байхгүй байх л ёстой шүү дээ. Үүнийг заавал одоо ингээд манайхан нэлээн хууль яриад байх шиг байна, хууль зүйн бодлого яриад байх шиг байна. Хатуу хөнгөн ч байдаг юм уу энэ бодлого яриад байх шиг байна. Ер нь өөрсдийн амьжиргаа хийж байгаа энэ мал аж ахуй руу энэ хүний өмч рүү халдахгүй байх л ёстой энэ хуулийн үндэслэлийг л бид нар гаргаж өгөх ёстой шүү дээ. Тэр тусмаа мал ахуй гэдэг бол уламжлалт, тэр тусмаа иргэний тухай гэр бүлийн амьжиргаа шүү дээ, энэ чинь тийм болохоор бид нар энэ өнцгөөс нь хармаар байна. Тэгэхгүй бол тэгээд нэг шорон дүүрчихнэ ч гэдэг ч юм уу эсвэл ялын бодлого гэж ийм тодорхой байх ёстой ч гэдэг юм уу наад хохироосон хүнийхээ талаас бид нар харж ажиллаад байх шиг байх юм. 
Тийм болохоор энэ бодлого дээр одоо тодорхой зүйлүүд дээр анхаарал хандуулаач. Бүлэглэн хулгай байгаа энэ чинь ерөөсөө. Ерөөсөө бүлэглэн хулгай байгаа. Хуучин бол 4 хөлтөөс нь айдаг байсан бол одоо 2 хөлтүүдээс нь айдаг болчхоод байна шүү дээ. Тийм болохоор энэ хулгайны онцлог бол бүлэглэн хулгайтай. Тэр гаргадаг, тэр хулгайлдаг, борлуулдаг, тээвэрлэдэг, ашиг илүү дутуу юм аа хуваадаг байдаг юм уу янз янзын ийм том бүлэглэсэн хулгай болоод байна шүү дээ. Энэ бүр хэрээс хэтрээд байна. Тэгэхээр энэ бүлэг хулгай гэдэг асуудал дээр онцгой анхаарсан бодлого маань яг яаж орж ирж байгаа билээ гэдэг дээр хэлж өгөөч ээ.

1 өнчин ишиг л гэж бид нар яриад байна. Гол нь хулгай бол хулгай гэдэг талаас нь авмаар байна. Энэ бол хүний эрхэнд халдаж байгаа хүний аж ахуй руу орж ирж байгаа ийм гэмт хэрэг гэдэг өнцгөөс нь бид нар харж ялын төлөвлөгөө дээр гоц тусгамаар байна. Тийм болохоор Нямбаатар болон энэ манай прокурорууд энэ тал дээр бас нэг хариулт хэлж өгөх хэрэгтэй байна. Нэлээн хариултууд орж ирж байх шиг байна. Гэхдээ энэ ялын бодлогыг бид нар цаашдаа яг яаж авч явах юм, ер нь бид яг энэ уламжлалт аж ахуй дээрээ хулгай гэдэг зүйлийг хүний малыг хулгайлж болдоггүй гэсэн ойлголтыг л хэвшүүлэх ёстой хамгийн гол зорилго маань энэ шүү дээ. Ийм л хэвшлийг бид орох хэрэгтэй байна. Хүний юмыг авч болохгүй, хүний малыг хулгайлж болохгүй, тэр мал нь хэдэн арван хоногоор явж байгаад буцаад давхиад хүрээд ирдэг, бэлчээртээ амар тайван бэлчээд явах им боломж бололцоог л бид нар олгосон. Өөрөөр хэлбэл Монгол хүний мөн чанарыг бий болгосон, эргүүлж бий болгосон ийм үндсэн гол логик үндсэн зарчим л энэ хуулийн чинь гол өөрчлөлтөд байх ёстой шүү гэдгийг л хэлэхээр байна. Түрүүний хэлсэн дээр бас нэг тодруулга авъя.
Г.Занданшатар: Нямбаатар гишүүн асуултад хариулна.

Х.Нямбаатар: Бат-Эрдэнэ гишүүнтэй ер нь санал нэг байна аа. Энэ малын хулгайн гэмт хэрэгтэй тэмцэхэд зөвхөн ял шийтгэлийн бодлогыг чангатгах төдийхнөөр энэ тэмцэл явагдахгүй. Энэ дээр гэмт хэргээс урьдчилан сэргийлэх цогц ажил, криминологийн судалгаанд суурилсан ийм томоохон ажлуудыг зохион байгуулах ёстой. Тэр бүлэг хулгай дээр бол энэ нэмэлт, өөрчлөлтөөр хүндрүүлэх бүрэлдэхүүн болж орж ирж байгаа Бат-Эрдэнэ гишүүн ээ. Өөрөөр хэлбэл 2 хүн түүнээс дээш хүн хамтраад бусдын малыг хулгайлсан бол 1 бог авсан байна уу, 5 бог авсан байна уу ялгал байхгүйгээр 2-8 жил хүртэл хугацаагаар хорих ялтай болж байгаа юм. 

Энэ хүндрүүлэх бүрэлдэхүүн дээр та бүхэн машин механизм ашиглах гэдэг бас зохицуулалт орж ирж байгааг анзаарч байгаа байх. Энэ юу гэвэл ер нь бодыг морин дээр дүүрч явна гэсэн ойлголт бол байхгүй. Бодыг тууж яваад борлуулна гэсэн ойлголт ч ер нь байхгүй. Тийм учраас бод хулгайлсан тохиолдолд ерөөсөө л техник хэрэгсэл хэрэглэж байна гэдэг агуулгаараа мөн л 2-8 жилийн хорих ялтай л болж байгаа гэсэн үг. Тэгэхээр энэ хүндрүүлэх бүрэлдэхүүнийг бид нар 5 зүйлээр ингэж хүндрүүлж өгч байгаа. Олон тооны мал, бүлэглэж улсын хилээр нэвтрүүлж, машин механизм ашиглаж, гойд ашиг шимтэй мал хулгайлж гэдэг ийм 5 зүйлээр хүндрүүлж байгаа. Энэ нь ерөөсөө сонголт байхгүйгээр 2-8 жилт хүртэл хугацаагаар хорих ялтай. Сая бас зарим хүмүүсийн тэр ярьж байгаа эмзэглэж байгаа зүйлүүд бол бий. Энэ юу вэ гэвэл энэ төрлийн гэмт хэргүүд дээр адил төрлийн гэмт хэргүүд дээр бол сонгох өөр төрлийн ялуудтай байгаа. Одоогийн энэ нэмэлт, өөрчлөлтөөр бол ерөөсөө л гарцаа байхгүй хорих ялтай болж байгаа юм. 
Дээр дурдсан хүндрүүлэх бүрэлдэхүүнгүйгээр бусдын малыг хулгайлсан тохиолдолд 6 сараас 5 жил хүртэл ялтай. Манай зарим малчид юу гэж буруу ойлгоод байсан бэ гэвэл нийтэд тустай ажил хийлгэх ялыг шүүхээр оногдуулсныг Зөрчлийн тухай хуулиар арга хэмжээ авхуулчихлаа л гэж ярьж байсан. Тийм учраас тэр иргэдээс гарсан санал, хүсэлтэд тулгуурлаж хууль санаачлагч нэр бүхий 24 гишүүн энэ нийтэд тустай хийлгэх ялыг энэ төрлийн гэмт хэргээс бүр мөсөн хасаад зөвхөн хорих ялтай байгаа. Зүгээр магадгүй Эрүүгийн хуульд заасан нөгөө зорчих эрхийг хязгаарлах ял 2021 оноос хэрэгжиж эхлэх тохиолдолд энэ төрлийн ялыг сонгох ял байдлаар шүүх хэрэглэх боломжтой. Хууль зүйн сайд бол сая ярьж байна. Солонгосын Засгийн газартай хийж байгаа гэрээ хэлэлцээрийн үндсэн дээр зорчих эрхийг хязгаарлах ялыг дэд бүтцийг барьж байгуулах, техник эдийн засгийн нөхцөлийг бүрдүүлэхээр ингээд яам ажиллаж байгаа гэсэн ийм мэдээлэлтэй байна.
Г.Занданшатар: 1 гишүүний асуулт хариултын дараа зарчмын зөрүүтэй саналын томьёоллоор санал хураалт явуулна. Асуулт хариултын цаг дуусна. Гишүүд чуулганы танхимд цуглаарай.

Бадмаанямбуугийн Бат-Эрдэнэ гишүүн асуулт

Б.Бат-Эрдэнэ: Баярлалаа. Энэ малын хулгайн гэмт хэрэгтэй холбоотой ялын бодлого, бас одоо гарч байсан зөрчил дутагдалтай холбоотой юмыг арилгаж байгаа явдалд дэмжиж байгаа. Яах вэ З.Нарантуяа гишүүн нарын 5 гишүүн бид нар бас энэ хуулийн төслийг өргөн барьсан. Тэгээд хэлэлцүүлгийн явцад зарим саналууд нь багтаад явж байгаа. Гэхдээ бид нарын өргөн барьсан хуулийн төсөлд бол энэ малын 24 бог 8 бод гэж байсан. Энэ тоог нь бууруулах бол биш ээ. Ер нь мал хулгайлсан л бол энэ асуудлыг авч үзнэ гэдэг ийм агуулга байсан. Нөгөө талынх нь асуудал бол малын үйлдвэрлэг байдал хурдан удмын ч гэдэг юм уу энэ талаас нь авч үзэхээсээ илүү тухайн айл өрхийн амьжиргааны эх үүсвэрийг нь салгаж байгаад энэ тасалсан үйл ажиллагааг нь хүндрүүлэх нөхцөлөөр авч үзье гэсэн ийм агуулга санаа юмнууд байсан л даа. 
Ямар ч байлаа гэсэн ахиц дэвшил гарч байгаа юм байна. Энэ 2017 оны хуулиар бол хийдэл гэж үзэхээр ингэж зөрчил гараад энэ нь шүүхээр тэр нийгмийн тустай хөдөлмөр хийлгэдэг тэгээд энэ нь мал хулгайлсан гэм хэрэг хийсэн хүмүүс бол сул чөлөөтэй явдаг нөхцөл байдлыг бий болгосон ийм байгаа. Тийм учраас үүнийг хааж өгч байгаа юм байна. Энэ чинь хэрэг төвөг хийсэн хүмүүс чинь ерөөсөө аймаг дээр малчид бүр хамаг хөрөнгө хогшил машин тэргээ бензин шатахуун зардал гаргаж цагдаатай хамтраад хөөцөлдөж байгаад тэрийг нь илрүүлээд өгдөг. Зарим газар цагдаа хайхардаггүй. Хайхраад хэсгийн төлөөлөгч аймаг руу аваад очдог. Нөгөө нөхдүүд нь тавигдаж ирчхээд бид бол шүүхийг, цагдааг, прокурор, хууль хяналтынхан бүгд миний гарт аа, та нарыг хүйс тэмтэрнэ ээ гээд ингээд заналхийлээд байдаг. Ийм байдал зөвхөн нэг жишээ хэлэхэд ийм нөхцөл гарч ирээд байгаа юм.
Тийм учраас энэ талынх нь юмнууд дээр анхаарах ёстой байх. Түрүүн Энх-Амгалан гишүүн бол нэлээн тодорхой статистик тоо баримтуудыг хэлнэ лээ. Энэ чинь 10 хэргийн дөнгөн данган 7 нь илрүүлсэн. Тэгээд 3 нь огт хамрагдахгүй, энэ чинь бүр зохион байгуулалттай ийм хэмжээнд орчхоод байна шүү дээ. Тэгэхээр энэ хулгай худалтай бол нэлээн тэмцэх бодлого жоохон хатуу байх нь зөв байх аа гэж.  Хамгийн гол нь энэ ялын тэр ялгамжтай байгаа байдал энд хэр өөрчлөлт орж байна. Энэ дээр нэг тодорхой ойлголт хэлж өгөөч ээ гэсэн ийм асуулт байгаа.
Г.Занданшатар: Хэн хариулах вэ. Сайнзориг. 83 дугаар микрофон.

П.Сайнзориг: Бат-Эрдэнэ гишүүний асуултад хариулъя. 2019 оны байдлаар Монгол Улсын хэмжээнд гэмт хэргийн гаралт буурсан байгаа. 13 орчим хувиар буурсан хэдий ч тодорхой төрлийн гэмт хэрэг ингэж 70 орчим хувиар өсөж байгаа нь жоохон харамсалтай байгаа. Гэхдээ энэ дээр хууль хүчний байгууллагуудын илрүүлэлт, малчдын мэдээлэх энэ байдлаас энэ тоон үзүүлэлт өсөлттэй байгаа гэдгийг хэлье. 

Түүнчлэн одоо яг энэ Эрүүгийн хуулийн нэмэлт, өөрчлөлтөөр ингээд шийдэгдэхэд өнчин ишиг хулгайлсан ч 6 сараас 5 жилийн ялтай зөвхөн хорих ял эдлүүлэх байдлаар орж байгаа. Харин энэ гэмт хэргийг буюу мал хулгайлах гэмт хэргийг олон тооны мал хулгайлсан эсвэл бүлэглэж үйлдэж байгаа, улсын хилээр нэвтрүүлж байгаа, машин механизм ашиглаж байгаа, гойд ашиг шимт малыг хулгайлсан энэ тохиолдолд 2-8 жилийн хугацаагаар хорих ял оногдуулахаар орж байна. Энэ гэмт хэргийг зохион байгуулалттай бүлэг этгээд үйлдэх юм бол 5-12 жилийн ялтай нэлээн ийм чангарсан байдлаар хууль маань хэрэгжинэ. 
Цаашдаа бид ч гэсэн урьдчилан сэргийлэх энэ ажлыг эрчимжүүлэх зайлшгүй шаардлагатай гэдэг нь харагдаж байна. Үүнийг ч гэсэн Засгийн газар дээр Хүнс, хөдөө аж ахуйн яам, Хууль зүй, дотоод хэргийн яамнаас ажлын хэсэг гарсан мал хулгайлах гэмт хэрэгтэй тэмцэх хуулийн шинэчилсэн найруулгыг хийж байгаа. Энэ дээр бас урьдчилан сэргийлэх, эргээд мах, махан бүтээгдэхүүний эцсийн хэрэглэгч буюу үйлдвэрлэгч болж байх тэр бүх сувгууд дээр хяналтын механизмыг үр дүнтэй хэрэгжүүлэх энэ арга шийдлүүдийг цаашдаа улам сайжруулах ёстой юм байна аа гэсэн байдалтай байгаа. 
Г.Занданшатар: Загдхүүгийн Нарантуяа гишүүн.
З.Нарантуяа: Баярлалаа. Эрүүгийн хуулийн мал хулгайлах гэмт хэрэгтэй тэмцэх энэ мал хулгайлах гэмт хэрэгт өгч байгаа ялыг чангаруулах тал дээр яригдаж байна. Миний хувьд бас энэ хуулийг өмнө нь санаачилж байсан гишүүний хувьд 2 зүйл ажиглагдсан. Ер нь бид нар ялыг чангаруулах гэхээсээ илүү өнөөдрийн байгаа хуульд ялыг өгч байгаа оноож байгаа энэ нөхцөл байдалдаа нэлээн сайн дүгнэлт хиймээр санагдсан. Одоо бид нар ял өгч байгаа байдал, ял өгөхдөө хуулийг хэрэглэж байгаа байдал 2 маань их учир дутагдалтай байгаа юм болов уу гэж 1 дүгээрт харагдсан. Тэгэхээр би энэ асуудал дээр прокурор бол гэмт хэрэг захиргааны зөрчил хоёуланд нь хяналт тавьж байгаа учраас прокурорынхноос нэлээн нарийвчилсан мэдээллийг хүсэж байна. 
Сая Пүрэвдорж гишүүн хэлсэн, 2019 оны эцсийн байдлаар 219 хэрэгт хорих ял өгчээ гэж. Намайг хуулийн төслийг өргөж байх үед буюу 2018 оны эцсээр 194 байсан юм. Тэр 194-ийг ямар ял өгсөн бэ гэж харахад хорих ялыг 45 хувьд нь буюу 82 хэрэгт өгсөн байсан юм. Энэ хорих ял дотроос ангилаад үзэхээр 6 сараас 3 жил буюу одоо 17.12.1-ээр өгсөн юм уу, 17.12.2-оор өгсөн юм уу мэдэхгүй 6 сараас 3 жил хүртэл хоригдсон нь бол 61, 1 сараас 3 жил яллагдсан нь 14, 3 жилээс 5 жил яллагдсан нь 7 байсан. Тэгэхээр та бүхэн яг хяналт тавьж байхдаа 12.1-ээр яг хэд хоригдов, 12.2-оор хэд хоригдов гэдгийг ялгаж хяналтаа тавьж чадав уу. 

Энэ яагаад би асууж байгаа гэхээр 5 жилээс дээш буюу хүндрүүлсэн нөхцөлөөр ял оноосон хэрэг бол байхгүй байсан байхгүй юу. Тэгэхээр бид нарын энэ ялаа оновчтой 1 дүгээрт өгч чадаж байна уу, хорих ялынхаа хугацааг тавихдаа үнэхээр хохиролтойгоо уялдуулж хуулийнхаа зүйл ангитай гэмт хэргийнхээ хор нөлөөтэй уялдуулж чадаж байна уу гэдэгт эргэлзээ төрсөн асуудал энд байгаад байгаа. Хэчнээн бид нар ялыг чангаруулаад яг ийм байдлаар ялгамжтай ялын 7 хүртэл 23 хүртэл бог хулгай хийхэд 5 хүртэл жилийг өгч л байхад түүн дотор 4 жил бас орчихсон л явж байгаа шүү дээ тийм ээ. Тэгтэл хүндрүүлсэн нөгөө 8-аас дээш, 24-өөс дээш гэдэг чинь 3 жилийг өгчхөж бас болж л байгаа байхгүй юу. Тэгэхээр энэ хуульдаа байна уу, эсвэл энэ хуулийг хэрэглэж байгаа шүүгчдийн дотоод итгэл үнэмшилд байна уу гээд яг энэ статистикаа сайн харж байж бид нар энэ хуулийг өөрчлөх юман дээрээ оновчтой томьёолохгүй бол 1 дүгээрт болохгүй юм байна лээ. Та бүхэн яг хяналт тавьж байгаа мөрдөн байцаагчдын хувьд прокуроруудын хувьд энэ дээр хэлээд өгөөч.
Г.Занданшатар: Чинбат. Ерөнхий прокурор асуултад хариулна. 83 дугаар микрофон. Ажлын хэсгийн 82. 
М.Чинбат: Нарантуяа гишүүний асуултад хариулъя. Эрүүгийн хууль 2017 оны 7 сарын 1-нээс өнөөдрийг хүртэл 2 жил 6 сар хэрэгжээд явж байна л даа. Тэгэхээр өмнө нь баталсан энэ хуулиар бол хүндрүүлэх нөхцөл байдал саяын бидний 5 хүндрүүлэх нөхцөл байдлыг чинь 4 нь ердийн бүрэлдэхүүнээрээ буюу Эрүүгийн хуулийн 17.2-ын 1 дэх хэсэг зүйлээрээ зүйлчлэгдэж явж байсан учраас ял шийтгэлийн бодлогын хувьд хөнгөрсөн байх талтай. Учир нь юу гэхээр энэ дотор бас нийтэд тустай ажил хийлгэх ял гэж байсан. Тийм учраас хорих ялын хэмжээ одоо ч гэсэн бид хөндөөгүй, 1 дэх хэсгийг хөндөөгүй, тэгэхээр энэ ял оногдуулах дээр шүүх тухайн зүйл хэсэгт зүйлчлэл нь зөв гэж үзэж байгаа бол тухайн зүйл хэсэгт заасан ялын хэмжээнийх нь дотор прокурор санал гаргаж шүүх ял шийтгэл оногдуулж байгаа.

Эрүүгийн хуулийн ерөнхий ангийн 6.7, 7.1 дүгээр зүйл буюу гэмт хэрэг үйлдсэнээ хүлээн зөвшөөрч гэм буруугаа хүлээн зөвшөөрч хохирол төлбөрөө төлсөн, төлөхөө илэрхийлсэн ийм нөхцөлд бол ял шийтгэлийн бодлогыг бас оногдуулах ялыг бол доош нь татаж оногдуулдаг ийм зарчмаа баримталж шүүх ял оногдуулсан байх аа гэж миний зүгээс бодож байна.
Ерөнхий үр дүнгээрээ бол яг мал хулгайлах гэмт хэрэгт оногдуулж байгаа ял шийтгэлийн байдал хөнгөрөх талдаа байж ирсэн. Өнөөдрөөс эхлээд энэ хуулийг батлагдах юм бол ял шийтгэлийн бодлого үйлдсэн гэмт хэргийнх нь гэм бурууд тохирсон байдлаар явах боломжтой гэж үзэж байна.

Г.Занданшатар: Гишүүд чуулганы танхимд. Асуулт хариултын цаг дууссан. Одоо зарчмын зөрүүтэй саналын томьёоллоор санал хураалт явуулна. Нарантуяа гишүүн 1 минут тодруулна.

З.Нарантуяа: Хүндрүүлэх нөхцөл дээр одоогийн мөрдөж байгаа хуулиар бол хүндрүүлэх 2 заалт байгаа шүү дээ. Олон тоогоо бол та нар багасгаж байна, тийм ээ. Дээр нь 12-ынхоо 3 буюу 2 нөхцөлтэйгөө нэмэх гэж байна тийм ээ. Энэ дотор чинь орлогынх нь, бүх малыг нь хулгай хийгээд аваад явчихвал тэр хүн олон тоонд орохгүй магадгүй 7, 24-өөр ч юм уу одоогийн та нарын 2, 7-оос доош орж ирлээ гэж бодъё. Байгаа бүх малынх нь амьдралынх нь эх үүсвэрийг аваад явчихвал яах вэ. Энэ орох уу, 1 дүгээрт. 2 дугаарт, ер нь олон тоог буулгаснаар ялын бодлого чангарна гэдгийг ямар үндэслэлээр аргументаар та нар энэ төслийг оруулж ирж байгаа вэ. Тийм тооцоо байна уу. Яагаад гэвэл олон тоог бууруулсан ч гэсэн одоо яллаж байгаа статистик чинь энд ерөөсөө хамааралгүй байгаа байхгүй юу. 
Г.Занданшатар: Хэн хариулах уу. Сайнзориг. Хууль зүйн яам. 83 дугаар микрофон.

П.Сайнзориг: Нарантуяа гишүүний асуултад хариулъя. Үндсэндээ хүндрүүлэх ердийн бүрэлдэхүүнтэй буюу 17.12 дугаар зүйлийн 1 дэх хэсэг дээр нийтэд тустай ажил хийлгэх ялыг хасаж зөвхөн хорих ялтай болж байгаа нь ялын сонголтгүй буюу ялын төрлүүдийн хамгийн хүнд хэлбэр болох хорих ялыг оногдуулж байгаа нь бас ялын бодлого чангарч өгч байгаа гэж харж байгаа. 2 дугаарт олон тооны мал буюу өнөөдөр 24 бог 8 бод гэсэн тоог заавал энэ дээр хүрч байж бас хүндрүүлэх нөхцөлөөр хүндрүүлэх бүрэлдэхүүнээр ял шийтгэл оногдуулах энэ байдал арилна. Өөрөөр хэлэхийн бол тодорхой тооны мал буюу одоо 2 бод 4 богт хүрснээрээ олон тооны мал буюу одоо бас эргээд энэ чиглэлдээ бас ялын бодлого, тоог бас бууруулснаараа чангарна гэж харж байгаа. Мэдээж тодорхой энэ хэмжээг малыг тоогоор нь тавьж байгаа асуудал мөнгөн дүнгээр тавьж болно. 

Г.Занданшатар: Гишүүд асуулт асууж, хариулт авч дууслаа. Одоо зарчмын зөрүүтэй саналын томьёоллоор санал хураалт явуулна.

Эрүүгийн хуульд өөрчлөлт оруулах тухай хуулийн талаарх зарчмын зөрүүтэй саналын томьёолол. Хууль зүйн байнгын хорооны дэмжсэн саналуудаар санал хураалт явуулъя.   
1. Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл. Эрүүгийн хуулийн 17.12 дугаар зүйлийн 2 дахь хэсгийг доор дурдсанаар өөрчлөн найруулсугай.


2.Энэ гэмт хэргийг:



2.1. олон тооны мал хулгайлж;



2.2. бүлэглэж;



2.3. улсын хилээр нэвтрүүлж;



2.4. машин механизм ашиглаж;


2.5. гойд ашиг шимт малыг хулгайлж үйлдсэн бол хоёр жилээс найман жил хүртэл хугацаагаар хорих ял шийтгэнэ.”  Санал гаргасан Улсын Их Хурлын гишүүн Бямбацогт, Дэлгэрсайхан, Пүрэвдорж, Учрал, Л.Энхболд, цаашид ажлын хэсэг гэнэ. Зарчмын зөрүүтэй саналыг дэмжсэн 3, дэмжээгүй 3 гишүүн үг хэлнэ. Кноп дараад дэмжсэн 3, дэмжээгүй 3 гишүүн үг хэлнэ.

За Даваасүрэн гишүүнээр тасаллаа. Нямаагийн Энхболд гишүүн үг хэлнэ.
Н.Энхболд: Ерөнхийдөө энэ Эрүүгийн хуульд малын хулгайтай холбоотой ял шийтгэлийг хүндрүүлэх чиглэлээр нь санал оруулж өөрчилж байгааг дэмжиж байгаа. Энэ дотроо энэ заалтыг бол дэмжиж байна гэдгээ юуны өмнө хэлчихье. Тэгэхдээ ял хүндрүүлэх бол асуудлыг олон шалтгаантай асуудлуудын нэг талыг нь бид нар авч үзэж байна гэсэн хэрэг шүү дээ. Энэ дээр ялангуяа урьдчилан сэргийлэх хамгаалах ажлын талын нэг санал хэлье гэж би бодсон юм. Түрүүн Энх-Амгалан гишүүн хэлсэн, жилдээ илэрч байгаа хэрэг, илрэхгүй байгаа хэргийг багцаалж тооцоод үзэхэд нэг 12 тэрбум орчим төгрөгийн хохирол малчдад учирч байна, хулгайд малаа алдсан улсуудад гэж. Энэ бол маш том тоо. 12 тэрбум төгрөгийг жишээ нь урьдчилан сэргийлэх ажил, малын хулгайтай тэмцэх ажилд хүчээ нэмэгдүүлэх зорилгоор цагдаа авлаа гэж бодоход сая төгрөгөөр 1 цагдааг санхүүжүүлээд унаа мал, цалин юм нь ороод орон нутагт ажиллуулна аа гэж бодоход улсын хэмжээгээр 1000 цагдаа нэмж ажиллуулж болж байгаа байхгүй юу. Улсын хэмжээгээр. Тэгэхдээ энэ цагдааг төсвөөс дан улсын төсвөөс хийгээд байхаар биш би үүнийг орон нутагт явахдаа сумд дээр ярьж явдаг юм. Хүмүүс нэлээн дэмждэг юм байна лээ. Орон нутагт эрхийг нь өгчихвөл өөрсдөө санхүүжүүлээд малчдаасаа татвар авна уу эсхүл өөрийнхөө бололцоогоор байна уу орон нутагтаа малын чиглэлээр цагдаа ажиллуулъя гэхэд нь тэрийг нь эрхийг нь нээж өгөөд санхүүжилтийг нь орон нутгаасаа гаргаж чадвал хэдэн ч цагдаа ажиллуулна гэж бодвол бас боломж байх юм билээ. 

1000 цагдаа 330 суманд бодоод үзэхэд бол 1 суманд жишээ нь 3 цагдаа нэмж болж байгаа байхгүй юу. Ийм цагдаа гаргаад ажиллуулбал энэ малын хулгайн тал дээр нэлээн ахицууд гарна аа. Бид нар ганцхан шийдэх талаас нь яриад байх юм, урьдчилан сэргийлэх орон нутагтаа хөөцөлдөх зөвхөн энэ ажилдаа цаг хөдөлмөрөө зардаг ийм хүчтэй болбол эргэлт гарна гэж боддог юм. Үүнийг цаашаа бид нар Засгийн газрын хэмжээнд, Хууль зүй, дотоод хэргийн яамны хэмжээнд авч үзэх хэрэгтэй. Орон нутгаас бол дэмжлэг авмаар юм байна лээ. 1 ийм санал байна.

2 дугаарт өнөөдөр ер нь зүгээр Их Хурал асуудлуудыг хэлэлцэж байгаатай холбоотой ганц санал хэлчихье гэж бодсон юм аа. Зөрчлийн тухай хууль ярихад хүн болгон л зөрчлийн торгууль шийтгэл нь нэмэгдлээ гээд яриад байсан болохоос зөрчил гаргахгүй байх талаар 1 ч хүн дуугарахгүй байсан. Бүгдээрээ л одоо зөрчил гаргаж байгаа хүмүүсийг хайрлаад л хамгаалаад л хохирч байна гээд л төр их буруутай юм шиг дийлэнх нь ийм санаа гаргаад байсан. Өнөөдөр харин ашгүй тэр үед тийм юм ярьж байсан улсууд одоо энэ чинь зарчим байх хэрэгтэй шүү дээ. Хэрэг л тарихгүй байх ёстой шүү дээ гэдэг юм харж байгаа нь зөв дуулдаж байгаа юм. Улсын Их Хурал ажлаа хэлэлцэхдээ нэг л зарчим барьж байх ёстой. Зөрчил хулгай 2 бол өөр л дөө. Хүнд учруулж байгаа хохирол ороод цар хүрээгээрээ нийгэмд учирч байгаа хохирлоороо ч өөр. Гэхдээ зарчим бол нэг байх хэрэгтэй. Тэр нь хамгийн түрүүнд аливаа хуулийг гаргахдаа ийм юм хийж болохгүй шүү гэж л гаргаж байгаа болохоос биш гаргасан хүнийг сайн муу хохирсон хохироогүй тухай ярих нь бол би тийм буруу уур амьсгал нийгэмд үлдээж байгаа ийм хандлага гэж болж байгаа юм. 
Өнөөдөр зарим ял нь хүнддэж байна гэж ярьж байгаа хүмүүс магадгүй өмгөөлөгч хийж байсан бол үгүй ээ энэ чинь бага зэргийн л хэрэг юм байна шүү дээ, энэ ял нь хөнгөн байх ёстой гэж ярьж байгаа. Гэтэл түрүүчийн асуудлуудыг ярьж байх үеэр жишээ нь ер нь хүн алахыг заналхийлсэн хүн алсан 2-ыг бол яг адилхан, бараг цаазаар авах шинжтэй. Зөрчлийн хууль дээр нөгөө эмэгтэй хүн рүү удаан хугацаагаар харсан бол түүнийг бараг хүчиндсэнтэй адилхан шийтгэж байх маягийн ийм уур амьсгалаар ярьж байсан бол Улсын Их Хурал дээр 
Г.Занданшатар: Жамъянгийн Мөнхбат

Ж.Мөнхбат: Малын хулгай хийсэн энэ хулгайч нарт хатуу чанга ял оногдуулдаг энэ хуулийн заалт бол зөв өө. Ажлын хэсгийнхэн бол нэлээн боломжийн санал оруулж ирж байгаа юм байна. 1 бог хулгай хийх юм бол 1 бод хулгай хийх юм бол 6 сараас 5 жилийн ялтай. 2 бодоос дээшээ 8 богоос дээшээ хулгай хийх юм бол хүндрүүлсэн буюу 2-8 жилийн ялтай байхаар ийм Эрүүгийн хуульд өөрчлөлт орж байгаа. Тэгэхээр өмнөх шиг нөгөө захиргааны хэргийн шинж чанартай шийтгэлүүд байхгүй болж байгаа. Өөрөөр хэлбэл сумын хулгай хийсэн хүнийг аймаг дээр цагдаа аваачаад гэр хороогоо, хашаа хотоо цэвэрлүүлж байгаад буцаж яваад ингээд захиргааны хэргийн шийтгэл үзүүлсэн гэдэг ийм зүйл заалт бол байхгүй болж байгаа нь сайн байгаа. Малчид маань үүнийг хүсэж байгаа. Тэгэхээр өнөөдөр бол бид нар малчдынхаа эрх ашгийг хамгаалах ёстой. Малчдынхаа хөдөлмөрийг хамгаалах ёстой. Малчдынхаа Монголын 300-аад малчдын ганц орлого нь мал шүү дээ. Тэгэхээр малаа өсгөж үржүүлэх гэж нойр хоолгүй 4 цагийн эргэлтэд цас бороотой тэмцэж зүтгэсэн энэ малчдынхаа хөдөлмөрийг нь Монголын төр, Улсын Их Хурал үнэлж байгаа 1 дүгээрт. 2 дугаарт хамгаалж байгаа ийм хууль батлагдаж байна аа гэж ингэж ойлгож байгаа. 
Ер нь сүүлийн үед хөдөлмөрлөсөн нь хохироод хөдөлмөрийн хөлсийг нь завшсан нь хождог ийм хуулийн заалт явж ирсэн. Тийм учраас энэ хуулийн заалт өнөөдрийн энэ Эрүүгийн хуулийн өөрчлөлтөөр энэ малын хулгайч нарт оногдуулж байгаа ялын бодлого дээр чангалж байгаа энэ асуудлаар бол өөр болж шийдэгдэж байгаа. Өөрөөр хэлбэл малчдын маань хүсэн хүлээж байсан тэр өнчин ишиг хулгайд алдсан ч гэсэн хулгайч нар нь өндөр хатуу хариуцлага хуулийн ял хүлээдэг ийм заалт хэрэгжиж эхэлж байна гэж ойлгож байгаа. Энэ хуулийг Улсын Их Хурал баталснаараа Монголын үндсэн аж ахуй болох мал аж ахуйн салбарт ажиллаж байгаа малчдынхаа хөдөөгийн иргэдийнхээ хөдөлмөр хөлсийг нь үнэлсэн хамгаалсан ийм сайн хууль болж байгаа гэж ойлгож байгаа. Ер нь хулгайг өөгшүүлээд байх хэрэг байхгүй ээ. Тийм учраас миний гаргаж байгаа санал бол энэ хуулийг баталсан өдрөөс нь эхэлж Их Хурлын дарга аа, дагаж мөрдүүлж өгөөч ээ. Малчид маань 1 өдрийн өмнө ч гэсэн 1 бодоо 1 богоо хулгайд алдахгүй байх гэсэн хүсэлтэй байгаа. 
Шорон орон хулгайчдаар дүүрнэ гэдэг бол дараагийн асуудал аа. Хархорин одоо дүүрнэ гэдэг бол тэр Өвөрхангайн л асуудал. Цаана нь 20 аймгийн асуудал байгаа шүү дээ. Тийм учраас энэ дээр бол ялын бодлого бол чанга байх хэрэгтэй. Шаардлагатай гэх юм бол хажууд нь гэр барьж байгаад ч гэсэн тэр хүмүүстээ арга хэмжээ аваад явж болно шүү дээ гэсэн ийм зарчмын санал гаргаж байгаа. Дэмжиж байна.

Г.Занданшатар: Магваны Билэгт гишүүн

М.Билэгт: Одоогоос 30 жилийн өмнө бид зах зээлийн эдийн засагт шилжиж байна, ардчилсан нийгэмд шилжиж байна. Энэ байгаагаасаа өшөө илүү сайхан нийгмийн байгуулах гэж байна гэж ард түмэндээ итгүүлсэн. Гэтэл өнөөдөр 30 жилийн дараа эргээд харахаар зөвхөн мал дээрээ харахад хөдөө уулын мухарт ганц ганц гэрээрээ ажиллаж амьдардаг малчид маань 30 жилийн ямар байсан гэхээр малаа хэд хоногоор бэлчээрт нь чөлөөтэй явуулчхаад хэд хоногийн дараа очоод эргэж тойрдог. Мөн үхэр, тэмээ, адуугаа өвөл намар энэ тэр зарим үед хэдэн хоногоор явуулчхаад араас нь очиж авдаг. Ёстой л нөгөө зүлгэн дээр гэрээ бариад зүгээр сайхан амьдаръя даа гэдэг ийм л ард түмэн байсан юм аа. 30 жилийн өмнө.
Одоо тэгтэл өнөөдөр бид уг нь 1992 онд Үндсэн хуульдаа 5 хошуу мал бол үндэсний баялаг мөн бөгөөд төрийн хамгаалалтад байна гэж Үндсэн хуульдаа оруулж өгчхөөд тэгсэн мөртөө нөгөө газрын мухарт байгаа нөгөө малчид дээрээ анхаарал тавьдаггүй ийм л болчихсон. Эндээс чинь хамгийн гол нь хулгай хийж байгаа хүнийг илрүүлдэггүй болчихсон. Тэгэхээр энэ дээр л онцгой анхаарах ёстой. Төрийн хамгаалалтдаа байна гэж Үндсэн хуульдаа зааж өгчхөөд энэ 30 жилийн хугацаанд ингээд зөнгөөр нь хаячхаад одоо малчид маань хөөрхий, мал маллах хүн олдохгүй болчхоод ийм л байдалд хүрч байгаа байхгүй юу. Үнэхээр мал сүрэг бол Монгол Улсын үндэсний өвөрмөц нөхөн сэргээгддэг баялаг. Монголын соёл уламжлалыг хадгалан авч яваа дэлхийн үнэт өв сан, тогтолцоо хөгжлийн үндэс нь. Эдийн засгийн тулгуурын нэг бөгөөд хүн амын амьжиргааны эх үүсвэр, хүнсний аюулгүй байдлын баталгаа бол малчин өрхийн энэ гол юм аа. Энэ дээрээ одоо бид арга хэмжээ авах тухай яриад байна. Бүр ийм хэцүү байдалд оруулчхаад. Гэтэл нөгөө муу малчин маань манай мал алдагдчихлаа гээд өргөдлөө аваачаад цагдаад өгчихөөр зэрэг тэрийг уг нь хулгайчийг хөөж олж мөрдөн шалгаж олох нь төрийн үүрэг. Гэтэл энэ нь биелдэггүй юм аа. Тэгэхээр энэ талаасаа эхэлж бид Үндсэн хуульдаа заасан энэ заалтаа хэрэгжүүлэх талаасаа Нямдорж сайд маань алга байна, ер нь энэ дээр л анхаарах хэрэгтэй байна. Эд нарт маань олоод өгдөг баймаар байна. Өргөдлөө өгчихсөн, гомдлоо өгчихсөн тэрийг хулгайчийг заавал илрүүлдэг байх юмыг хийж өгөх хэрэгтэй байна. Энэ талаас нь Хууль зүйн яам цаашдаа анхаарах хэрэгтэй байна гэдгийг зориуд хэлмээр байна.
Г.Занданшатар: 3 гишүүн дэмжиж үг хэлсэн, одоо дэмжихгүй 2 гишүүн л хэлж болно. Болорчулуун гишүүн та өөрөө санал гаргасан, үүнийг дэмжихгүй байгаа юм уу. Зарчмын зөрүүтэй саналыг дэмжиж, дэмжихгүй л үг хэлнэ. Дараагийнх дээр үг хэлж болно. Энэ дээр дэмжихгүй л үг хэлнэ. Дэгээрээ дэмжих, дэмжихгүй л үг хэлнэ. Тэгвэл дэмжихгүй үг хэлбэл, за Болорчулуун гишүүн.

Х.Болорчулуун:  Эрүүгийн хуулийн 17.12 дугаар зүйл буюу малын хулгайтай тэмцэх энэ хуулийн төслийг Улсын Их Хурлаар хэлэлцэж байна. Ерөнхийдөө бол үнэхээр малын хулгай бол гаарсан нэг шалтгаан бол хуулийн цоорхой үүсэж хулгайч нарыг давраах нэг үндэс болсон юм. Үүнийг хөдөө орон нутгаар ажиллаж байхад бүх аймгийн малчин иргэд гомдол, санал тавьж гаргаж байсан. Ялангуяа энэ хуулийн төслийг төсөвлөхдөө бол 900-аад малчин иргэдээс Дорнод, Сүхбаатар аймгийн 900-аад иргэдээс бичгээр санал авч байж бас энэ хуулийн төсөлд санал бодлыг нь боловсруулж шигтгэсэн байгаа. Мөн энэ хуулийн төслийг цуг өргөн барьж ажилласан орон нутгаас сонгогдсон гишүүддээ баярлалаа гэж хэлмээр байна. 
Энэ дээр зарчмын зөрүүтэй санал дээр хуулийн төсөл санаачлагчид бол яах вэ олон тооны мал хулгайлсан бол хүндрүүлэх нөхцөлд орох, бүлэглэх бол, улсын хилээр нэвтрүүлэх бол, машин механизм ашиглах бол хүндрүүлэх ял байгаа. Түүнээс гадна галт зэвсэг хэрэглэсэн бол хүндрүүлэх ялд байсан. Энэ ажлын хэсгийн явц харин өөрсдийн тэр галт зэвсэг хэрэглэсэн тэр зүйл заалтыг нь хасчихсан байна. Үүнийг яагаад хассаныг би ойлгохгүй байна. Ер нь галт зэвсэг хэрэглэж байгаад мал хулгайлна гэдэг бол Монголоо алдсан үйлдэл шүү. Галт зэвсэг хулгайлж байгаад мал хулгайлж байгаа хүмүүс цаашаа бол ямар ч хэрэг хийхэд бэлэн хүмүүс. Тийм учраас бид нар тэр Монголоо алдсан галт зэвсэг хэрэглэж мал хулгайлж байгаа энэ үйлдлийг хүндрүүлэх ялд оруулсан байсан. Үүнийг бол ажлын хэсэг дээр өөрчилсөн байна. Яагаад өөрчилснийг гайхаад байна. Түүнээс бусад зүйл дээр бол ажлын хэсэг сайн ажилласан. Хуулийн төсөл өргөн барьсан бидний төслийг бол ер нь 90 хувиар дэмжиж боловсруулж ажилласан байна гэдгийг хэлье.
Г.Занданшатар: Даваасүрэн гишүүн. Санал хураалт явуулна аа гишүүд суудалдаа.
Ц.Даваасүрэн:  Сүүлийн 2 жилийн хугацаанд махны үнэ өссөн, хуулийн ял хөнгөрсөн зэрэг нь бол малын хулгай гаарахад үнэхээр нөлөөлсөн. Манай аймаг ер нь бол малын хулгайгаараа эхний 1, 2-т л байдаг. Энэ нь улам баталгаажсан. Малын хулгай манай аймгийн хувьд эрс нэмэгдсэн. Тийм учраас би энэ хуулийг санаачлагч гишүүний нэг болсон байгаа юм. Би харин энэ хүндрүүлж байгаа заалт дээр 1 заалтыг дэмжихэд шаардлагагүй юм болов уу гэж хараад байгаа юм. Тэр гойд ашиг шимтэй мал хулгайлсан бол хүндэрнэ гээд байгаа. Үүнээс илүү түрүүний тэр Болорчулууны хэлээд байгаа зэвсэг хэрэглэсэн бол, мөн ядарсан 1 айлын амьжиргааны орлогот нь нөлөөлсөн, амьжиргаанд нь нөлөөлсөн бол харин ял хүндэрдэг байх хэрэгтэй байгаа байхгүй юу. Тийм учраас би Их Хурлын даргыг чиглэл өгөөд эцсийн хэлэлцүүлэг дээр гойд ашиг шимтэй мал гэдэг чинь нөгөө хурдан морь энээ тэрээ гээд буруу тайлбарлаад унавал хүн тэгж ойлгоно шүү дээ. Янз бүрээр л яриад унана. Ер нь гойд ашиг шимтэй мал бол орлого сайтай хүнд л байгаа. Харин тэрнээс илүүтэйгээр үнэхээр амьжиргааны орлогот нь нөлөөлсөн, ядарсан нэгэнд дээрэлхсэн байдлаар ийм юм хийсэн байх юм бол үнэхээр ял нь хүндэрдэг байх хэрэгтэй. Тэгж өөрчлөх чиглэл өгөөч ээ гэж би хүсэх гээд байгаа юм. Тэр галт зэвсэг энэ тэрийг. Та чиглэл өгчих юм бол эцсийн хэлэлцүүлгээр 2/3-ны саналаар энэ чинь өөрчлөгдөж болно оо. Тийм учраас энэ заалт дээр та тодорхой чиглэл өгөөд саяын миний хэлсэн 2 зүйлийг анхаарч өгөөч ээ гэж хүсэж байна.
Г.Занданшатар: Санал хураалт явуулна аа. Галт зэвсгийн тухай хуулиар галт зэвсэг өөрөө тусдаа санкцтай. Галт зэвсэг хадгалах, ашиглах хэрэглэх хадгалах гээд тусдаа санкцтай, тусдаа. Ер нь бүх төрлийн юман дээр чинь дахиад хүндрэх нөхцөл болно шүү дээ. За санал хураалт явуулъя.

Санал хураалтын дараа дэмжигдсэн тохиолдолд чиглэл өгдөг. За саналд хураалт явуулна. Санал хураалт.
65,2 хувийн саналаар энэ санал дэмжигдлээ. Даваасүрэн гишүүний гаргасан санал болон галт зэвсгийн тухай хууль, бусад хуультай нийцүүлэх, гүйцээн боловсруулах чиглэл өгч байна. Тэр амьжиргааны эх үүсвэр гэдэг чинь заалт дээрээ орчихсон байгаа.
Дараагийн санал хураалт явуулна. 
Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл. Эрүүгийн хуулийн 17.12 дугаар зүйлийн тайлбарын хоёр дахь хэсгийн “хорин дөрвөн бог, найман бодоос дээш” гэснийг “найман бог, хоёр бод, түүнээс дээш” гэж, “нэг бодыг гурван богоор” гэснийг “нэг бодыг дөрвөн богоор” гэж тус тус өөрчилсүгэй. Санал гаргасан ажлын хэсэг, санал хураалт.
63 хувийн саналаар энэ санал дэмжигдлээ.
 3. Төслийн 4 дүгээр зүйлийг хасах. Санал гаргасан ажлын хэсэг, санал хураалт.
60,9 хувийн саналаар энэ санал дэмжигдлээ.
Зөрчлийн тухай хуульд нэмэлт оруулах тухай хуулийн төслийнх талаар зарчмын зөрүүтэй саналын томьёоллоор санал хураалт явна.

Хууль зүйн байнгын хорооны дэмжсэн санал байна.
1. Төслийн 1 дүгээр зүйлийн “худалдаалсан” гэснийг “борлуулсан” гэж өөрчлөх. Санал гаргасан Улсын Их Хурлын гишүүн Сандагийн Бямбацогт, Борхүүгийн Дэлгэрсайхан, Бөхчулууны Пүрэвдорж, Ням-Осорын Учрал, Лувсангийн Энхболд. Цаашид ажлын хэсэг гэнэ. Санал хураалт.
Санал хураалтад 44 гишүүн оролцож, 32 гишүүн дэмжиж 72,7 хувийн саналаар энэ санал дэмжигдлээ.

2. Төслийн 2 дугаар зүйлийн “хууль батлагдсан өдрөөс эхлэн дагаж мөрдсүгэй.” гэснийг “хууль хүчин төгөлдөр болсон өдрөөс эхлэн дагаж мөрдөнө.” гэж өөрчлөх. Санал гаргасан ажлын хэсэг, санал хураалт.
70,5 хувийн саналаар энэ санал дэмжигдлээ.
Зарчмын зөрүүтэй саналын томьёоллоор санал хурааж дууслаа.
Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
Дараагийн асуудад орно. Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг явуулна. Төслийг эцсийн хэлэлцүүлэгт бэлтгэсэн талаарх Эдийн засгийн болон Нийгмийн бодлого, боловсрол, соёл шинжлэх ухааны байнгын хорооны хамтарсан танилцуулгыг Улсын Их Хурлын гишүүн Содбаатар танилцуулна.
Улсын Их Хурлын гишүүн Дуламсүрэнгийн Оюунхорол танилцуулна. Оюунхорол гишүүнийг индэрт урьж байна. 
Тогтохсүрэн дарга аа хуваарийн дагуу Эрүүгийн хууль орж ирнэ. Эднийх.
Дараагийн асуудалд орно. Саяны асуудал бэлэн болоогүй байгаа учраас дараагийн асуудалд орж байна. Эрүүгийн хуульд нэмэлт, өөрчлөлт оруулах тухай Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, зөрчлийн тухай хуульд нэмэлт, өөрчлөлт оруулах тухай, зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн бусад хуулийн төслийн эцсийн хэлэлцүүлгийг явуулна.

Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Даваагийн Ганболд танилцуулна. Ганболд гишүүнийг индэрт урьж байна.

Д.Ганболд: Улсын Их Хурлын дарга, эрхэм гишүүд ээ, Монгол Улсын Засгийн газраас 2019 оны 9 сарын 17-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн анхны хэлэлцүүлгийг Улсын Их Хурлын 2019 оны 12 дугаар сарын 19-ний өдөр 2020 оны 1 сарын 04-ний өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.
Хууль зүйн байнгын хороо 2020 оны 1 сарын 08-ны өдрийн хуралдаанаараа Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн эцсийн хэлэлцүүлгийг хийж төслийн агуулга, зарчмыг алдагдуулахгүйгээр үг хэллэг болон нэр томьёоны талаарх найруулгын саналыг төсөлд тусгасан жигдэлж, нэгдсэн хуралдааны анхны хэлэлцүүлгээр олонхын дэмжлэг авсан саналуудыг төслүүдэд нэмж тусган эцсийн хувилбарын төслийг бэлтгэлээ.
Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн олонх дэмжсэн болно.

Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийг нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүдийн олонх дэмжсэн бөгөөд эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн та бүхэнд тараасан болно.
Улсын Их Хурлын эрхэм гишүүд ээ, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн талаарх танилцуулга болон зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. Анхаарал тавьсанд баярлалаа.
Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу. Алга байна. За Байнгын хорооноос гаргасан зарчмын зөрүүтэй саналын томьёоллоор санал хураана. 

Зарчмын зөрүүтэй саналыг дэмжсэн, дэмжээгүй үг хэлж болно.

Санал хураалтад гишүүд бэлдээрэй. Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу

1.Төслийн 5 дугаар зүйлийн “17.12 дугаар зүйлийн 1 дэх хэсгийн “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл” гэснийг” гэснийг хасах. Санал гаргасан Хууль зүйн байнгын хороо. Санал хураалт. Гишүүд суудалдаа суугаарай. Санал хураалт.
56,1 хувийн саналаар энэ санал дэмжигдлээ.
2.Төслийн 4 дүгээр зүйлийн “19.12 дугаар зүйлийн” гэсний өмнө “19.12 дугаар зүйлийн 1 дэх хэсгийн “нууцыг” гэснийг “маш нууцад хамаарах мэдээ, баримт бичиг, эд зүйлийг” гэж, 19.13 дугаар зүйлийн 1 дэх хэсгийн “нууцад” гэснийг “маш нууцад” гэж нэмэх. Санал гаргасан Хууль зүйн байнгын хороо, санал хураалт.

59,5 хувийн саналаар санал дэмжигдлээ.
3.Төслийн 4 дүгээр зүйлийн “дугаарыг “5” гэж” гэсний дараа “20.12 дугаар зүйлийн 1 дэх хэсгийн “түгээсэн” гэснийг “түгээснээс хүний эрүүл мэндэд хүндэвтэр хохирол учирсан, эсхүл үлэмж хэмжээний хохирол учирсан” гэж, гэж нэмэх. Санал гаргасан Хууль зүйн байнгын хороо. Санал хураалт.

Санал хураалтад 42 гишүүн оролцож, 25 гишүүн дэмжиж, 59,5 хувийн саналаар энэ санал дэмжигдлээ.
Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураана. Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу

1.Төслийн 3 дугаар зүйлд доор дурдсан агуулгатай 10 дахь заалт нэмэх:


10/31.13 дугаар зүйлийн 1 дэх хэсэг:

“1.Гэмт хэрэг үйлдсэнээс хойш Эрүүгийн хуулийн 1.10 дугаар зүйлийн 1 дэх хэсэгт заасан тухайн хэргийг хөөн хэлэлцэх хугацааг хоёр дахин нэмэгдүүлсэнтэй тэнцэх хугацаа өнгөрсөн бол мөрдөн байцаалтын хугацааг сунгаж болохгүй. Энэ хуулийн 31.14 дүгээр зүйлийн 1-т заасны дагуу мөрдөн байцаалтыг түдгэлзүүлсэн, эсхүл хэргийг прокурорт шилжүүлсэн бол мөрдөн байцаалтын хугацааг зогсооно. Түдгэлзүүлсэн хэргийг сэргээсэн, эсхүл хэрэгт нэмэлт ажиллагаа хийлгэхээр прокуророос мөрдөгчид хэргийг буцааснаас эхлэн мөрдөн байцаалтын хугацааг үргэлжлүүлэн тоолно.” Санал гаргасан Хууль зүйн байнгын хороо. Санал хураалт явуулъя.
Санал хураалтад 39 гишүүн оролцож, 24 гишүүн дэмжиж, 61,5 хувийн саналаар санал дэмжигдлээ.

2.Төслийн 2 дугаар зүйлийн “5.5 дугаар зүйлийн 4 дэх хэсэг,” гэснийг “5.3 дугаар зүйлийн 4 дэх хэсэг, 5.4 дүгээр зүйлийн 2 дахь хэсэг, 5.5 дугаар зүйлийн 4 дэх хэсэг,” гэж өөрчлөх. Санал гаргасан Хууль зүйн байнгын хороо. Санал хураалт.

66,7 хувийн саналаар энэ санал дэмжигдлээ.

3.Төслийн 4 дүгээр зүйлийн “тухай хуулийн” гэсний дараа “6.1 дүгээр зүйлийн 1.2 дахь заалтын “зүйлд” гэснийг “зүйл,  20.7 дугаар зүйлийн 3.3 дахь заалтад” гэж, гэж нэмэх. Санал гаргасан Хууль зүйн байнгын хороо, санал хураалт.

59 хувийн саналаар энэ санал дэмжигдлээ.

Дараагийнх. Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураана. Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу

1.Төслийн 1 дүгээр зүйлийн 2 дахь заалт, 9 дэх заалтын “,цагаачлах” гэснийг хасах. Санал гаргасан Хууль зүйн байнгын хороо. Санал хураалт.

61,5 хувийн саналаар энэ санал дэмжигдлээ. 

2.Төслийн 4 дүгээр зүйлийн “газар, хэлтэс” гэж, гэсний дараа “164 дүгээр зүйлийн 164.5 дахь хэсэг, 224 дүгээр зүйлийн 224.2 дахь хэсэг, 225 дугаар зүйлийн 225.2 дахь хэсэг, 242 дугаар зүйлийн 242.2.1 дэх заалт, 263 дугаар зүйлийн 263.1.1 дэх заалт” гэж, мөн зүйлийн “268 дугаар зүйлийн” гэсний дараа “268.1.1 дэх заалтын “албыг” гэснийг “газар, хэлтсийг” гэж, мөн зүйлийн” гэж тус тус нэмэх. Санал хураалт.

66,7 хувийн саналаар энэ санал дэмжигдлээ.

Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу

1.Төслийн 1 дүгээр зүйлийн 12 дахь заалтын 1 дэх хэсгийг доор дурдсанаар өөрчлөн найруулж 1, 2 дахь хэсэг болгох:

“1.Стандартад нийцсэн утааны шүүлтүүргүй дизель хөдөлгүүртэй автобус, ачааны машиныг замын хөдөлгөөнд оролцуулсан бол зөрчлийг арилгуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.

2.Агаарын бохирдлоос хамгаалах, урьдчилан сэргийлэх зорилгоор тодорхой нутаг дэвсгэрт хориглолт тогтоосон захиргааны хэм хэмжээний актыг зөрчсөн, хориглосон бүсэд түүхий нүүрс зөвшөөрөлгүй тээвэрлэсэн, эсхүл нэвтрүүлсэн бол зөрчилтэй эд зүйлийг хурааж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” Санал гаргасан Хууль зүйн байнгын хороо, санал хураалт.
63,2 хувийн саналаар энэ санал дэмжигдлээ.

2.Төслийн 1 дүгээр зүйлийн 24 дэх заалтыг доор дурдсанаар өөрчлөн найруулах:


“24/11.21 дүгээр зүйлийн тайлбар:

“Энэ зүйлийн 18 дахь хэсэгт заасан гаалийн болон бусад татварыг хугацаанд нь төлөөгүй бол төлөгдөөгүй татварын дүнгээс тооцон хугацаа хожимдуулсан хоног тутам 0,3 хувийн хүү ногдуулах ба уг хүүгийн хэмжээ нөхөн төлүүлэх татварын дүнгийн 50 хувиас хэтрэхгүй байна. Энэ тайлбарт заасан “хүү” нь Иргэний хуульд заасан “анз”-д хамаарахгүй”” Санал гаргасан Хууль зүйн байнгын хороо, санал хураалт.

60,5 хувийн саналаар энэ санал дэмжигдлээ.  

Малын хулгайн хууль батлагдсан чинь энэ Мөнхбат, Лүндээжанцан гишүүн 2 гараад явчихлаа. Хааччихав. Олж ир.

3.Төслийн 2 дугаар зүйлийн “13.5 дугаар зүйлийн 1.1 дэх заалтын “тээвэрлэсэн” гэсний дараа “худалдан борлуулсан” гэж,” гэснийг хасах. Санал гаргасан Хууль зүйн байнгын хороо, санал хураалт.
63.2 хувийн саналаар энэ санал дэмжигдлээ.

4.Төслийн 3 дугаар зүйлийн 9 дэх заалтын 3 дахь хэсгийн “дутуу төлсөн, эсхүл хугацаанд нь” гэснийг “эрх бүхий байгууллагын тогтоосон хугацаанд” гэж өөрчилж, мөн зүйлийн 7 дахь заалтын 6.20 дугаар зүйлийн тайлбар, 18 дахь заалтын 4 дэх хэсгийн “талаар хуульд заасан” гэснийг тус тус хасах. Санал гаргасан Хууль зүйн байнгын хороо. Санал хураалт.
63.2 хувийн саналаар энэ санал дэмжигдлээ.

5.Төслийн 7 дугаар зүйлийг хасах. Санал гаргасан Хууль зүйн байнгын хороо. Санал хураалт.
60.5 хувийн саналаар санал дэмжигдлээ.

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу.
1.Төслийн 1 дүгээр зүйлийн 10 дахь заалтын 13 дахь хэсгийн “Улсын дээд шүүхийн ерөнхий шүүгч” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх. Санал гаргасан Хууль зүйн байнгын хороо. Санал хураалт.

65.8 хувийн саналаар санал дэмжигдлээ.

2.Төслийн 1 дүгээр зүйлийн 15 дахь заалтын 5 дахь хэсэг, 3 дугаар зүйлийн 3 дахь заалтын “5.19 дүгээр” гэснийг “6.26 дугаар” гэж өөрчлөх. Санал гаргасан Хууль зүйн байнгын хороо. Санал хураалт.
65.8 хувийн саналаар санал дэмжигдлээ.

4.Төслийн 2 дугаар зүйлийн “5.19 дүгээр зүйлийн 1 дэх хэсэг” гэснийг “6.20 дугаар зүйлийн 6 дахь хэсэг, 6.26 дугаар зүйл” гэж өөрчлөх. Санал гаргасан Хууль зүйн байнгын хороо. Санал хураалт.
68.4 хувийн саналаар санал дэмжигдлээ.

3.Төслийн 2 дугаар зүйлийн “тус тус” гэсний өмнө “,9.1 дүгээр зүйлийн 1 дэх хэсгийн “8.6” гэсний өмнө “6.20 дугаар зүйлийн 6 дахь хэсэг, 6.26 дугаар зүйл” гэж” гэж нэмэх. Санал гаргасан Хууль зүйн байнгын хороо. Санал хураалт

65.0 хувийн саналаар энэ санал дэмжигдлээ.

5.Төслийн 3 дугаар зүйлд доор дурдсан агуулгатай 4 дэх заалт нэмэх:


“4/1.8 дугаар зүйлийн 9 дэх хэсэг:

“9.Энэ зүйлийн 7 дахь хэсэгт заасан Зөрчлийн тухай хуулийн 6.20 дугаар зүйлийн 6 дахь хэсгийн зөрчлийн хэрэг бүртгэлтийг ахлах шийдвэр гүйцэтгэгч, энэ хэсэгт заасан бусад зөрчлийн хэрэг бүртгэлтийг цагдаагийн байгууллага гүйцэтгэнэ.”” Санал гаргасан Хууль зүйн байнгын хороо. Санал хураалт 

67.5 хувийн саналаар санал дэмжигдлээ.

6.Төслийн 5 дугаар зүйлийн ““,3” гэснийг” гэсний дараа “9.1 дүгээр зүйлийн 1, 7, 9, 11, 12, 13 дахь хэсгийн “Цагдаагийн байгууллагын” гэснийг тус тус” гэж нэмэх. Санал гаргасан Хууль зүйн байнгын хороо. Санал хураалт 

Байнгын хорооноос гаргасан зарчмын зөрүүтэй саналын томьёоллоор санал хурааж дууслаа.
Байнгын хорооны саналаар Эрүүгийн хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулна. Санал хураалт.
70.0 хувийн саналаар санал дэмжигдлээ.

Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

67.5 хувийн саналаар энэ санал дэмжигдлээ.

Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

62.5 хувийн саналаар санал дэмжигдлээ.

Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

67.5 хувийн саналаар санал дэмжигдлээ.

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

70.0 хувийн саналаар санал дэмжигдлээ.

Хамт өргөн мэдүүлсэн Монгол Улсын Шүүхийн тухай хуульд нэмэлт оруулах тухай, Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай, Усан замын тээврийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

67.5 хувийн саналаар санал дэмжигдлээ. Хууль батлагдлаа.
Төрийн болон албаны нууцын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

70.0 хувийн саналаар санал дэмжигдлээ.

Хог хаягдлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

65.0 хувийн саналаар санал дэмжигдлээ.

Гаалийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

65.0 хувийн саналаар санал дэмжигдлээ.

Нийгмийн даатгалын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

68.3 хувийн саналаар санал дэмжигдлээ.

Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

61.0 хувийн саналаар санал дэмжигдлээ.

Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

65.9 хувийн саналаар санал дэмжигдлээ.

Нөхөрлөлийн тухай хуульд өөрчлөлт оруулах тухай хуулийн төслийг бүхэлд нь батлах гэсэн саналын томьёоллоор санал хураалт явуулъя.

63.4 хувийн саналаар санал дэмжигдлээ.

11.Шүүхийн шинжилгээний тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

70.7 хувийн саналаар санал дэмжигдлээ.

12.Цагдаагийн албаны тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

63.4 хувийн саналаар санал дэмжигдлээ.

13.Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

14.Банкны тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

63.4 хувиар энэ санал дэмжигдсэн.

Хуулийн төслүүд батлагдлаа. Гишүүд ажлын хэсэгт баярлалаа.

Нэг дор бичсэн 3 хуулийг задлаад хураалгах гэж байна.

Монгол Улсын Шүүхийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

68.3 хувийн саналаар энэ санал дэмжигдлээ. Хуулийн төсөл батлагдлаа.
Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

Хуулийн төслүүд бүгд эцэслэн батлагдлаа. Гишүүд ажлын хэсэгт баярлалаа. Ажлын хэсгийн гишүүдэд баярлалаа.
Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулна. Төслийн анхны хэлэлцүүлгийг явуулсан талаарх Хууль зүйн байнгын хорооны санал дүгнэлтийг Улсын Их Хурлын гишүүн Даваагийн Ганболд танилцуулна. Ганболд гишүүнийг индэрт урьж байна.
Д.Ганболд: Улсын Их Хурлын дарга, эрхэм гишүүд ээ, Монгол Улсын Засгийн газраас 2019 оны 9 сарын 17-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурлын 2019 оны 12 дугаар сарын 19, 2020 оны 1 сарын 04-ний өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Эрүүгийн хуульд нэмэлт, өөрчлөлт оруулах тухай хуулийн төслөөр гэмт хэргийн хөөн хэлэлцэх хугацааг тоолох зохицуулалтыг өөрчлөхтэй холбогдуулан мөрдөн байцаалтын болон шүүхийн шатанд байгаа хэргийн хөөн хэлэлцэх хугацааг хэрхэн тоолох талаар тодорхойгүй байдал үүсэхээс урьдчилан сэргийлэх, түүнчлэн бусдад ял завшуулахгүй байх зорилгоор хөөн хэлэлцэх хугацаа дууссан үндэслэлээр хэрэгсэхгүй болсон авлига, албан тушаалын гэмт хэргийг дахин шалгах шаардлагыг харгалзан Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг боловсруулж батлуулах нь зүйтэй гэж Хууль зүйн байнгын хорооноос үзсэн болно.
Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсэгт заасныг үндэслэн Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг боловсрууллаа.

Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн Х.Нямбаатар Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу хуулийн төслийг анхны хэлэлцүүлгээр нь батлах горимын санал гаргасныг Байнгын хорооны хуралдаанд оролцсон гишүүдийн олонх дэмжиж, төслийг нэгдсэн хуралдаанд танилцуулж батлуулах нь зүйтэй гэж үзсэн болно.

Төслийн анхны хэлэлцүүлгийг явуулсан талаарх Байнгын хорооны санал, дүгнэлт болон хуулийн төслийг Та бүхэнд тараасан болно.

Улсын Их Хурлын эрхэм гишүүд ээ, Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

Г.Занданшатар: За баярлалаа. Ажлын хэсгийн гишүүд өмнөхтэйгөө ажил албан тушаал нэр овог мөн адил. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу.

Бат-Эрдэнэ гишүүнээр тасаллаа. Октябрийн Баасанхүү гишүүн.

О.Баасанхүү: Энэ Батсүрэн шүүгч, тэр Чинбат прокурор гээд энэ ажлын хэсэгт орсон хүмүүсээс асуумаар байх юм. Хүнийг чинь удаан шалгах нь чухал юм уу хурдан шалгаад шийдэх нь чухал юм уу. 10 жил шалгахаас илүү хугацаа дахиад сунгах нь ямар хэрэгтэй юм. Жишээлбэл, ЖАСТ-ын Батхүүгийн хэрэг гээд л 51 хувийн хэрэг гээд л байна, бүтэн 10 жил шалгалаа. Яагаад одоо хүртэл шийдэж чаддаггүй юм бэ. 2 байшингийн хооронд л яваад байна гээд байх юм. Тэр яриад байдаг, за 2016 онд гарч ирэнгүүтээ л баахан хулгай гарлаа, Хөгжлийн банк, Монголбанк юу юу ч гэлээ үнэ тогтворжуулах гээд л баахан юм ярьсан. Тэгээд л дахиад одоо юу гэдгийн болохоо байлаа хугацаа нь дууслаа ингэлээ тэглээ энээ тэрээ гээд явчихдаг. 4 жил чинь одоо хангалттай юм биш үү. 
Жирийн иргэн Баасанхүү гээд хүн гэмт хэрэг хийсэн бол бушуухан шорондоо ороод ялаа хурдхан шиг эдлээд явчихмаар байдаг. Гэмт хэрэг хийгээгүй бол өнөөдөр юу гэдгийн 4 жил хүнээр чичлүүлмээргүй байна шүү дээ. Яг түүн шиг өнөөдөр Баярцогт ч байна уу, Баяр ч байна уу, Сайханбилэг ч байна уу одоо яах вэ бид нар зурагтаар гэмт хэргийг гэм буруутайг нь шүүхээс тогтоогоогүй мөртөө бараг л авлигын загалмайлсан хүмүүс гэмт хэрэг аалзны тор юу юу ч гэдэг юм нэр хоч өгөөд зурагт телевизээр яриад манай Ерөнхийлөгчийн С1 бол аймаар аймаар нэвтрүүлэг хийгээд л ингээд яваад л. Бид нар бол тархи цус махандаа эд нар хулгайч юм байна аа гээд ойлгочихсон байгаа шүү дээ.
Тэгээд хуулийн байгууллага нь шийдэж чаддаггүйг хэлэхээр хугацаа нь дуусах гээд байна гээд байдаг. Аргаа бараад зарчмын бус юм яваад байна л даа. Бид Монгол төртэй учраас төр бол өнөөдрийн байгаагаараа хараад хүн бүрд хууль шүүхийн өмнө тэгш эрхтэй, гэм буруутай, гэм буруугүйг гагцхүү шүүх тогтооно. Шүүхээр тогтоогдоогүй бол хэнийг ч гэмт буруутайд тооцохгүй гээд байгаа шүү дээ. Тэгээд гэм буруутайг нь тооцъё гэхээр хугацаа хүрэхгүй байна гээд байдаг. 10 жил хангалттай юм биш үү. 8 жил хангалттай юм биш үү. Шалгах хугацаа чинь 8 жил. Хүн алсан алуурчныг бол 3 сарын дотор л илрүүлээд л бариад л 1 жилийн дотор бариад хийчихдэг. Хүн алснаас л амархан даа, энэ одоо юм алдсанаа тодорхой байна, албан тушаал хийсэн нь тодорхой байна, янз бүрийн хохирол учирсан нь тодорхой, одоо бүр Авлигатай тэмцэхийнхэн бүр 12 их наяд гэдэг тоо яриад байгаа. Хуулийн байгууллага улс төржмөөргүй байгаа байхгүй юу. Байгаа юмандаа хүн чинь нөгөө гэм хор учруулснаар нь л үнийн дүн хэлдэг. Нэртэйгээр нь Оюутолгойн өнөөдрийн юу гарна гээд тэдэн их наяд ч гэдэг юм уу ийм тоо ярьж болно л доо. Ингэж нийгмийг айдаст автуулаад байдаг. Би хуулийн байгууллагынхнаас асуугаад байна. Ягаад ажиллаж чадахгүй байгаа юм бэ. Ажиллахад юу саад болоод байна. Ямар гай болоод байна. 8 жил тийм бага тоо байна уу. 10 жил тийм бага тоо байна уу. 5 жил тийм бага
Г.Занданшатар: Прокурор. Агуулгаараа хөөн хэлэлцэх хугацаа, хүний эрх талаас нь асууж байна л даа. Прокурор мөрдөн байцаах шатанд удаж байгаад шүүх дээр ирчихдэг гэсэн шүүмжлэл байгаа шүү дээ. Ерөнхий прокурорын орлогч 82 дугаар микрофон. Чинбат прокурор асуултад хариулна. Батхүүгийн хэрэг гээд тодорхой хэргүүд яагаад удаад байдаг юм бэ гэж байна шүү дээ.
М.Чинбат: Тэгэхээр энэ Эрүүгийн хэрэг хянан шийдвэрлэх тухай хуульд өөрчлөлт орсонтой холбогдуулаад Эрүүгийн хөөн хэлэлцэх хугацааг тоолох зохицуулалт өөрчлөлт орсонтой холбогдуулаад Эрүүгийн хэрэг хянан шийдвэрлэх тухай хуулийн 31, 13 дугаар зүйлд бол мөрдөн байцаалтын хугацааг хэрхэн яаж үргэлжлүүлэн тоолох вэ гэдэг энэ зохицуулалтад бас өөрчлөлт орж байгаа. 
Эрүүгийн хэрэг үүсгэгч, яллагчаар татсан хэргийн хөөн хэлэлцэх хугацаа зогсохоор Эрүүгийн хуульд бид журамлаж оруулсан. Үүнтэй адилхан мөрдөн байцаалтын хугацаанд нэгэнт тухайн хүнийг эргүүгийн хэрэгт яллагчаар татсан бол мөрдөн байцаалтын хугацааг хэрхэн яаж тоолох вэ гэдэг дээр бид нэмэлт, өөрчлөлтийг оруулж байгаа юм аа.

Журмын тухай хуульд бол прокурорын байгууллага ямар нэгэн санал бичгээр өгөөгүй байгаа.

Г.Занданшатар: За, Баасанхүү гишүүн 1 минут тодруулъя.

О.Баасанхүү: Би ганцхан зүйл асуугаад байгаа юм аа. Ерөөсөө маш тодорхой хэлээд байна шүү дээ. Хэнийг ч өнөөдөр шалгаж байна гэдэг нэрээр 3 жил, 4 жил, 5 жил гэмт хэрэгтэй юм шиг яллагчаар татчихаад өнөөдөр шүүхээр шийдэхгүй. Одоо жишээ нь манай намын Баянсэлэнгэ гээд одоо байж л байна. Шийддэггүй. Тэгээд цагаатгамаар байна шүү дээ, одоо сонгууль ойртоод байна. Би тэр хүнийг гэм буруутай гээгүй шүү дээ. Ингээд цагаатгамаар байна. Одоо яагаад гэвэл заавал хүн хулгай хийсэн байх албагүй шүү дээ. Энэ 5 жил, 1 жил чинь одоо тэгж багадаад байгаа хугацаа юу. Та 1 жил биш шүү дээ, 8 жил, 5 жил. Бүгдээрээ 8 жил байгаа. Энэ хугацаа багадсан хугацаа юу, яагаад энэ хугацаа явахгүй байна аа. Яагаад шүүх дээр шийдэгдэхгүй байна аа. Хэний буруу юм бэ. Их Хурлын гишүүдийн буруу юм уу, хуулийн буруу юм уу. Та нарын буруу юм уу. Хэн нэгэн хариуцлага үүрмээр байна шүү дээ. Одоо бид ингээд зарчимгүй юм оруулж ирээд л онолгүй гэдэг юм уу онолгүй юм чинь тэгээд сүүлдээ эргээд нурна л даа.
Г.Занданшатар: 80 дугаар микрофон. Дээд шүүхийн шүүгч Батцэрэн асуултад хариулна. Яг хэнийх нь буруу болоод байгаа юм. Энэ чинь нэг бол шүүх.
Ажлын хэсгийн гишүүн Улсын дээд шүүхийн шүүгч Батцэрэн Баасанхүү гишүүний асуултад хариулъя. Тодорхой хэргүүдийг шийдвэрлэхгүй удааширч байгаа, үүнээс болж оролцогчид чирэгдэж байгаа, хохирогчийн эрх сэргээгдэхгүй байгаа, шударга ёс тогтохгүй байгаа энэ танын шүүмжлэлтэй би санал нэг байна аа. Тэгэхээр энэ дээр хууль сахиулах байгууллагууд шүүхийн байгууллагууд анхаарч хэргийг хуульд заасан хугацаанд нь шуурхай эцэслэн шийдвэрлэх учиртай. Би яг тодорхой хэрэг дээр бас хариулт өгөх боломжгүй байна аа. Ер нь бүхэлдээ бол гэм буруутай эсэх нь мөрдөн байцаалтын шатанд тогтоогдох, хэргийн зүйлчлэлийг зөв тогтоох, шүүхээр хянан шийдвэрлэх үед мөрдөн байцаалтын алдаа зөрчил гарсан бол түүнийг зайлшгүй одоо зөвтгөх.
Г.Занданшатар: Бадмаанямбуугийн Бат-Эрдэнэ гишүүн асуулт асууна. Микрофоноо өг.
Б.Бат-Эрдэнэ: Би нэг 3 зүйлийг асууя. 1 дүгээрт, хөөн хэлэлцэх хугацааг үгүй хийсэн ийм хууль баталсан гээд. Үүнтэй холбоотой их дуулиан гараад байна шүү дээ. Энэ дээр их бодит тайлбар авмаар юм шиг ойлгогдоод байгаа юм. Тэгэхээр энэ хөөн хэлэлцэх хугацааг яг одоо хэдэн сарын хэдэнд баталчихав, энэ батлагдсанаас хойш хугацаанд хэдий хэмжээний улсад хохиролтой албан тушаал, авлигатай холбоотой хөрөнгө мөнгө завшсан ийм хэргүүд хэрэгсэхгүй болгов. Ийм тоо баримт судалгаа байгаа юм уу, Сая Баасанхүү гишүүн яриад байна. Энэ хуулийн байгууллагуудын хоорондын ажлын уялдаатай холбоотой энэ хэрэг явдлыг шуурхай шийдэхгүй байгаатай холбоотойгоор асуудлууд хүндрээд байна гээд яриад байна шүү дээ. Тэгэхээр алиндаа байна вэ, энэ талын зүйлийг тодорхой хэлж өгөөч ээ гэж. 
2 дугаарт энэ хөөн хэлэлцэх хугацаатай холбоотой хуулийг урдаас төлөвлөж оруулж ирсэн энэ хуулиа гэж би тэгж ойлгодог. Энэ бусад хүмүүс ч гэсэн бас ингэж ярьж байгаа. Би үүнтэй санал нэг байдаг. Тухайлбал Эдийн засгийн ил тод байдлын хууль, өмнө нь 2012-2016 онд гарсан Хөгжлийн банк, үнэ тогтворжуулах хөтөлбөр, Монголбанкнаас хэвлэж тараасан энэ 7 их наяд төгрөгийн асуудалтай холбоотойгоор зэрэгцүүлээд энэ Эрүүгийн хуульд хөөн хэлэлцэх хугацаатай холбоотой асуудлыг давхар оруулж тэгээд энэ нь батлагдсан гэж байгаа. Энэ батлагдсантай холбоотойгоор 2016-2020 оны Улсын Их Хурлын Хууль зүйн байнгын хороог хариуцаж байсан Раднаасэд гишүүн, Нямбаатар гишүүн энэ хүмүүс бол миний үед энэ хууль батлагдсан, чиний үед батлагдсан гээд ингээд бөөн маргаан гарлаа шүү дээ. Тэгэхээр энэ яг бодит үндэслэл байгаа юм уу үгүй юу, миний хэлээд байгаа тэр өмнөөс одоо үгсэн хуйвалдана гэдэг шиг урдаас бэлтгэсэн зориудаар зэрэгцүүлээд явуулж байсан ийм хууль байна уу. Энэ талаар та 2 тодорхой Нямбаатар Байнгын хорооны дарга нэг тодорхой хариулт өгвөл их сайн байна аа гэж. 
3 дугаарт нь би асуух гээд байгаа юм бол одоо энэ дагаж мөрдөх журмын тухай хуулиар бол энэ хөөн хэлэлцэх хугацаагаар хэрэгсэхгүй болгосон энэ албан тушаалтнууд авлигатай холбоотой, авлига албан тушаалын хэргүүдийг сэргээж шалгах ийм бололцоо нь бүрдэнэ гэж байгаа юм. Энэ одоо баттай тийм бололцоо бүрдэх үү үгүй юу. Энэ чинь дахиад одоо улс төрийн нөлөөтэй, энэ нөлөө нь бол сулраагүй шүү дээ. Тэгээд ийм байгаа хүмүүс чинь дахиад зохион байгуулалттайгаар энэ дагаж мөрдөх журмын чинь хуулийг хэрэгжүүлэхгүй байх, хэрэглэхгүй байх, ямар нэгэн арга саам хийж хойш нь чангаах, тэгээд энэ дагаж мөрдөх журмын хуулиар энэ хэрэгсэхгүй болгосон энэ олон их наяд төгрөгийн хохиролтой хэргүүдийг сэргээгээд шалгах энэ ажил чинь улсыг хохиролгүй болгох ажил чинь гацах тийм байдал, нөхцөл үүсэх юм биш биз дээ гэж. Өнөөдөр бид нарын ярьж байгаа энэ улс Монголыг одоо шинэ Монголыг байгуулсан энэ зах зээлийн харилцааны хамгийн хүндийг нуруун дээрээ үүрч явж байгаа, тэр тэтгэвэр зээлийн барьцаанд байгаа хүмүүс, зээл аваагүй бүх ахмадуудаа анхаарч үзэх энэ асуудлыг жишээлэхийн бол энэ авлига, албан тушаалтай холбоотой, тэр АТГ-аас зарлаад байгаа 12 их наяд төгрөгийн хэмжээнд чинь харьцуулах юм бол бага хөрөнгө байна шүү дээ. Тэгэхээр энэ асуудлаа нэг талд нь шийдэх бүрэн бололцоо гарах уу үгүй юу.
Г.Занданшатар: Нямбаатар Байнгын хорооны дарга асуултад хариулна

Х.Нямбаатар: За баярлалаа. Би Бат-Эрдэнэ гишүүний асуултад маш товчхон хариулахыг бодъё. 1 дүгээрт, Эрүүгийн хуульд 2017 оны 7 дугаар сарын 1-нээс хойш орсон өөрчлөлтөөр хөөн хэлэлцэх хугацааг байхгүй болгосон тийм зохицуулалт ороогүй. Өөрөөр хэлбэл хөөн хэлэлцэх хугацаа бүх хэргүүд дээр байгаа. Зарим төрлийн гэмт хэрэг тухайлбал хүн төрөлхтний эсрэг гэмт хэргүүд дээр хөөн хэлэлцэх хугацааг огт тоологддоггүй ийм эрүүгийн эрх зүйн зарчим манайд үйлчилдэг. Гагцхүү 2017 оны 7 дугаар сарын 1-нээс хойш хөөн хэлэлцэх хугацааг тоолох аргачлалын хувьд өөрчлөлт орсон. Та бүр нэр зааж тодруулж асууж байх шиг байна. Миний ахалж ажилласан ажлын хэсэг Эрүүгийн хуулийн ерөнхий ангийн 1.10-тай холбоотой зохицуулалтыг зарчмын зөрүүтэй санал болгож оруулж ирж, өөрчлөөгүй. Үүнийг та шаардлагатай гэж үзвэл Тамгын газраас лавлагаа тодруулга авч болно.
2 дугаарт, Эрүүгийн хуульд дагаж мөрдөх журмын хууль ингээд батлагдаж байна аа. Энэ маань эргэж хургасан зүйл болох вий, энэ дээр хариулт өгөөч гэж байна. За энэ журмын хууль 3 зүйлээс бүрдэж байгаа. 1 дүгээрт, шүүхийн шатанд хөөн хэлэлцэх хугацаа дууссан гэдэг үндэслэлээр хэрэгсэхгүй болсон хэргүүдийг сэргээж шалгах, 2 дугаарт, прокурорын шатанд 2017 оны 7 дугаар сарын 1-нээс хойш өнөөдрийг хүртэлх хугацаанд прокурорын шатанд хөөн хэлэлцэх хугацаа дууссан гэдэг үндэслэлээр хэрэгсэхгүй болсон хэргүүдийг сэргээж шалгах, 3 дугаарт, өнөөдрийг хүртэлх хугацаанд мөрдөн байцаалтын шатанд байгаа хэргүүдийн хөөн хэлэлцэх хугацааг зогсоох, таслал тавиад Эрүүгийн хуулийн 1.9-д заасан зарчим, энэ Эрүүгийн хуулийн 1.10-т орсон өөрчлөлттэй уялдахгүй ээ. Энэ үйлчлэл хамаарахгүй гэсэн ийм агуулгатай зүйл орж байгаа.

Тэгэхээр манай Монгол Улсын нэгдэн орсон олон улсын гэрээ конвенцуудад үүнтэй холбоотой зохицуулалтууд бий. Тухайлахын бол Монгол Улсын нэгдэн орсон Авлигын эсрэг НҮБ-ын конвенцыг соёрхон баталсан 2005 онд. Энэ конвенцын 29 дүгээр зүйлд хөөн хэлэлцэх хугацаа гэсэн зохицуулалт бий. Энэ оролцогч улс бүр дотоодын хууль тогтоомжийнхоо дагуу зохих тохиолдолд энэхүү конвенцын дагуу тогтоосон гэмт хэрэг үүсгэх, хөөн хэлэлцэх хугацааг уртаар тогтоож, сэжигтэн этгээд шүүн таслах ажиллагаанаас зайлсхийсэн бол хөөн хэлэлцэх хугацааг илүү уртаар тогтоох буюу хөөн хэлэлцэх хугацааг түдгэлзүүлэхээр заана гэсэн ийм зохицуулалттай. Энэ хүрээнд бидний өнөөдрийн энэ оруулж ирж байгаа зохицуулалтууд орж ирж байгаа. Өөрөөр хэлбэл энэ хөөн хэлэлцэх хугацаа гэдэг үндэслэлээр гэмт буруугийнхаа асуудлыг шийдүүлээгүй, зөвхөн хөөн хэлэлцэх хугацааны энэ процессын хэм хэмжээний дагуу хэрэг нь хэрэгсэхгүй болсон хэргүүдийг сэргээж шалгая гэдэг ийм агуулгатай орж ирж байгаа. 

Мөн Монгол Улс 1976 онд иргэний болон улс төрийн эрхийн тухай олон улсын фактад нэгдэж орсон. Энэ фактын 14 дүгээр зүйлийн 7 дахь хэсэгт үйлдсэн гэмт хэрэгтээ тухайн улсынхаа Эрүүгийн байцаан шийтгэх хуулийн дагуу эцэслэн шийтгүүлсэн байх ёстой. Эцэслэн шийтгүүлж цагаатгагдсан бол тухайн хэргийг дахиж шалгахгүй, эцэслэн шийтгүүлээгүй тохиолдолд энэ фактын эн зохицуулалт хамаарахгүй гэсэн ийм агуулгатай зохицуулалт бий. Эрүүгийн хууль бол өөрөө материаллаг хэм хэмжээ. Материаллаг хэм хэмжээн дотор процессын цөөн хэм хэмжээ байдгийн нэг нь Эрүүгийн хуулийн 1.10-т заасан энэ хөөн хэлэлцэх хугацааг тоолох аргачлал юм аа. Үүнтэй холбоотойгоор бид нар процессын хэм хэмжээгээр дахиж хэргийг сэргээж шалгах зохицуулалтаа энэ хуулийн 3 дугаар зүйл болгож, 1.9 дэх зохицуулалт, 1.10-т хамаарахгүй гэдэг ийм агуулгаар оруулж ирж байгаа. Тэгээд цаг дуусаж байна, бусад улс орнуудын олон ийм тохиолдлууд бий. Жишээ, кейсүүд байгаа, үүнийг энэ цагт амжиж ярьсангүй ээ.
Г.Занданшатар: Цэндийн Нямдорж гишүүн, Хууль зүй, дотоод хэргийн сайд
Ц.Нямдорж: Энэ хөөн хэлэлцэх хугацаатай янз бүрийн юмнууд их явагдсан л даа. Одоо ерөнхий прокурорын орлогч Чинбат яг энэ асуудлаар шүүх дээр хэдэн хэрэг хөөн хэлэлцэх хугацаагаар хэрэгсэхгүй болгосон, мөрдөн байцаалтын шатанд хэдийг хэрэгсэхгүй болгосныг хэлээд өгчхөөч. Эртээд Хууль зүйн байнгын хороон дээр судалгаагаа харчихсан юм ярьж байна лээ, 1 дүгээрт. 
2 дугаарт, энэ Баасанхүү гишүүний энэ бусад гишүүд яриад байгаа энэ авлигатай тэмцэх, цагдаа, шүүх, прокурорын түвшинд хэтэрхий их удаж байгаа хэргүүд байгаа нь нууж болохгүй үнэн шүү дээ. Энэ төлөөллийнх нь хүмүүс энд сууж байна. Энэ асуудлууд ингээд бие бие рүүгээ шидээд байлгүй, би байнга л тааралдсан үед нь асуугаад л байгаа. Цагдан хоригдсоноос хойш хэрэг нь шалгагдаж дуусаагүй одоо хүртэл яах нь мэдэгдэхгүй 6 жил 4 сар 20 хоносон хэрэг байна. Тэр ЖАСТ-ын Батхүү гэдэг хүнийг чинь 2013 оны Ерөнхийлөгчийн сонгуулийн дараа 8 сарын 21-нд анх цагдан хорьсон. 6 жил 4 сар 20 хонож байна. Байлгаад л байдаг. Хүн бүхний мэддэг нэг яам дээр гарсан хүн амины хэрэг шийдэгдэлгүй жил 8 сар боллоо. Яагаад та нар ийм ил цагаан гэгээн цагаан өдөр гарчихсан хэргийг шийдэж чадахгүй ингээд бие бие рүүгээ шидээд байгаа юм бэ гэхээр хэлэх үг байхгүй. Дөнгөж сая дахиад буцсан гэж байна лээ. 
Харамсалтай нь Засгийн газар, Хууль зүйн сайд энэ мөрдөгдөж байгаа хэргүүдийн чинь шийдвэр гарах ажиллагаанд оролцох Үндсэн хуулийн ямар ч эрхгүй байдаг юм. Би өөрийгөө өмөөрч байгаа юм биш. Одоо энэ ерөнхий прокурорын асуудал яригдаад удлаа. Энэ хүн чинь хэзээ ажилдаа орох юм. Хаачсан юм. Сураг тавиад л байх юм, байхгүй. Үүнээс чинь болоод мөрдөн байцаалтын шатанд байгаа энэ хэргүүд хэрхэх нь ойлгомжгүй байдалд ороод удаж байна. Би цагдаагийн даргатай уулзсан. Уулзах бүрд ерөнхий прокурор чинь ажилд орсон уу, та нар тэр мөрдөн байцаалтын шатанд байгаа хэргээ энэ хүмүүстээ танилцуулж байгаа юу, яагаад юм чинь удаад байгаа юм бэ гэдгийг л асуугаад л байгаа, ирэхгүй байгаа л гээд байгаа юм. Одоо яах гээд байгаа юм. Ийм юм аа ярих цаг болсон Занданшатар дарга, та ч гэсэн энэ аюулгүйн зөвлөлийн гишүүний хувьд энэ асуудал, эртээд гишүүд асуугаад байна лээ. Энэ үндэслэл бүхий юм яриад байгаад байгаа юм.  Яагаад гэгээн цагаан өдөр гарсан хүн амины хэргийг 2 жилийн хугацаанд шийдэж чадалгүй ингэж удааж байгаа юм бэ. 
Намайг 2017 оны 10 сарын 20-нд буцаад очиход хүн бүхний мэддэг аймшигтай хэрэг шүүх дээр очоод дарагдаад жил 6 сар болсон байсан. Зүгээр л аваачаад дарчихсан. Ийм юмнууд энэ яг хууль хэрэгжүүлж байгаа энэ Засгийн газар оролцож болдоггүй, шүүх прокурор, АТГ-ын түвшинд байна аа. Цагдаагийн түвшинд байна аа. Цагдааг нь шахсаар байгаад тодорхой юмнуудыг нь явуулахаар ямар хэргийг нь би мэдэх биш. Прокурор дээр очоод гацчих юм. Тэгээд хотын прокурор л гэнэ, улсын прокурор л гэнэ, Улсын ерөнхий прокурор байна л гэнэ, байхгүй л гэнэ. Ийм завхарсан юмнууд байгаа байгаа. 
Г.Занданшатар: Нямдорж сайд нэмэлт 1 минут.

Ц.Нямдорж: Байнга л яриад байгаа юм. Тэгээд энэ завхраад байгаа юм. Би энэ ерөнхий шүүгч, ерөнхий прокурор 2 энэ тагнуулын шинэ дарга нар ажилдаа ороод энэ удирдаж байгаа системдээ өөрчлөлт шийдэмгий хийгдчих юм болов уу гэж горьдож байсан юм. Дахиад өнөөдөр ойлгомжгүй байдлууд бий боллоо. Үүнийг л би 1 дүгээрт хэлэх гэсэн юм. Бат-Эрдэнэ гишүүн дээр урьдчилан төлөвлөж байгаад асуудал хийчихсэн гэж нэг харддаг гишүүдийн адилаар асуулт асууж байна. Тийм юм байхгүй ээ. Одоо жишээ нь энэ 2017 оны 5 сард батлагдсан энэ хөөн хэлэлцэх хугацаатай холбогдолтой асуудлыг Дорлигжав бид 2-ыг холбож их ярьдаг юм. Дорлигжав тэр үед чинь Дорлигжав дээр хэрэг үүсээгүй байсан. 2018 онд асуудал болсон. Би тэрийг чинь яаж мэдэх юм. Жилийн дараа юу болохыг. 6 жил 4 сар 20 хоног дарчихсан хэргийн тухай над дээр биш АТГ, прокурорын түвшинд байгаад байгаа хэргийн асуудлыг яаж төлөвлөсөн гэж үзэх вэ. Ийм л юмнууд байгаа шүү дээ. Тийм учраас энд сууж байгаа энэ улсын прокурорын орлогч байна, Дээд шүүхийн шүүгч байна. Авлигынхан байгаа байх. Энэ яригдаад байгаа хэргүүдээ нэг тийшээ болго л доо. Тэр Баасанхүү гишүүний яриад байгаа бас зөв шүү дээ. Энэ Баянсэлэнгэ гэдэг хүн дээр асуудал үүсээд удаж байгаа шүү дээ. Нэг тийшээ болгох хэрэгтэй шүү дээ. Тэгээд бариад л ноолоод байлгаад байдаг. Нэг талд нь гарч чаддаггүй. Одоо нэг яргын хэргээр ёстой нэг тоглож өгч байна шүү дээ. Ийм ийм юмнууд байна аа байна. Нуух арга байхгүй.

Г.Занданшатар: Гишүүд асуулт асууж хариулт авч дууслаа. Ерөнхий прокурор 1 дэх өдөр ажилдаа орж, гэмт хэргийн нөхцөл байдлын талаар Улсын Их Хурал дээр танилцуулга хийнэ. Ингээд 82 дугаар микрофон. Чинбат. Улсын ерөнхий прокурорын орлогч.

М.Чинбат: Бат-Эрдэнэ гишүүний асуултад хариулъя. Эрүүгийн хууль хэрэгжиж эхэлсэн 2017 оны 7 дугаар сарын 1-нээс хойших хугацаанд буюу 2017 оны сүүлийн хагас жил, 2018, 2019 оны байдлаар прокуророос судалгаа гаргасан байна. Үүн дээр хөөн хэлэлцэх хугацаа дууссан үндэслэлээр мөрдөн байцаалтын хэргийг хэрэгсэхгүй болгосон хэргийн тоон судалгаа гарсан. Энэ Хууль зүйн байнгын хороонд дээр бас тооны хувьд зөрүүтэй мэдээлсэн байна. Энэ судалгаа нь бол яг бодитой гарсан байгаа юм аа. Энэ дээр 2018 онд 4 хэрэг, 2019 онд 9 хэргийг Эрүүгийн хуулийн 22 дугаар бүлэгт заасан ийм хэрэг байна. Нийтдээ 13 хэргийг хөөн хэлэлцэх хугацаа дууссан үндэслэлээр хэрэгсэхгүй болгосон. 
Энэ дотроо бол 22.1 эрх мэдэл албан тушаалын байдлаа урвуулах, хахууль өгөх, авах, хуулийн этгээдийн эрх мэдлийг урвуулан ашиглах, төрийн албан тушаалтан албаны эрх мэдэл, албан тушаалын байдлаа урвуулах, хуучин хуулиар, төрийн албан тушаалтан эрх мэдлийг хэтрүүлэх, албан тушаалтны хуурамч баримт бичиг үйлдэх гэсэн ийм зүйл хэсгүүдээр зүйлчлэгдсэн нэр бүхий 13 хэргийг бол прокурор хөөн хэлэлцэх хугацаа үндэслэлээр хэрэгсэхгүй болгож шийдвэрлэсэн хэрэг байна.
Г.Занданшатар: Авлига албан тушаалтай холбоотой хэргүүд нь. За гишүүд асуулт асууж хариулт авч дууслаа. Одоо Байнгын хороо Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн томьёоллоор санал хураалт явуулна. Дэгээрээ үг байхгүй. Санал хураалтад бэлдээрэй, гишүүд ээ. Дагаж мөрдөх журмын тухай хууль. Та нар ингэж удааж байгаад хөөн хэлэлцэх хугацааг удааж байгаа шүү, харин. Санал хураалт.

69 хувийн саналаар санал дэмжигдлээ. 
Байнгын хорооны санал дэмжигдсэн тул Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
59,5 хувийн саналаар санал дэмжигдлээ. Хуулийн төсөл батлагдлаа. Гишүүд, ажлын хэсэгт баярлалаа.
Дараагийн асуудалд орно. 

Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг явуулна.

Төслийг эцсийн хэлэлцүүлэгт бэлтгэсэн талаарх Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын хамтарсан танилцуулгыг Улсын Их Хурлын гишүүн Янгүгийн Содбаатар танилцуулна.

Содбаатар гишүүнийг индэрт урьж байна.

Я.Содбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2020 оны 1 дүгээр сарын 06-ны өдөр Улсын Их Хуралд өргөн мэдүүлсэн Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурал 2020 оны 1 дүгээр сарын 09-ний өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Эдийн засаг болон Нийгмийн бодлого, боловсрол, соёл, шинжлэх ухааны байнгын хороонд шилжүүлсэн.
Хууль хэрэгжүүлэх журмыг тодорхой болгох, тэтгэвэр барьцаалсан зээлгүй тэтгэвэр авагчдад зориулан үнэт цаас гаргах нөхцөл, зориулалтын талаарх дагаж мөрдөх журмын тухай хуулийн төсөл боловсруулан шаардлагатай тохиолдолд “Эрдэнэс силвер ресурс” компанийн аж ахуйн нэгжийн орлогын татвараас хөнгөлөх, чөлөөлөх асуудлыг судалж, танилцуулах, тэтгэврийн шинэчлэлийг эхлүүлэх чиглэлийг Засгийн газарт өгсөн Улсын Их Хурлын тогтоолын төслийг боловсруулж, батлуулах нь зүйтэй гэж тус Байнгын хороодоос үзсэн болно.
Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсэгт заасны дагуу Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг боловсруулж Та бүхэнд танилцуулж байна.
Хууль, тогтоолын төслүүдийг хамтарсан Байнгын хороодын хуралдаанаар хэлэлцэх үед Улсын Их Хурлын гишүүн Дамба-Очир Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу хууль, тогтоолын төслүүдийг анхны хэлэлцүүлгээр нь батлуулах горимын санал гаргасныг Байнгын хороодын хуралдаанд оролцсон гишүүдийн олонх дэмжлээ.
Төслүүдийн анхны хэлэлцүүлгийг явуулсан талаарх Байнгын хороодын санал, дүгнэлт болон хууль, тогтоолын төслүүдийг Та бүхэнд тараасан болно.

Улсын Их Хурлын эрхэм гишүүд ээ, Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хууль болон “Хууль, тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг хэлэлцэн, баталж өгөхийг Та бүхнээс хүсье. Баярлалаа.

Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу. Чинзориг сайдаар тасаллаа.

Октябрийн Баасанхүү гишүүн.

О.Баасанхүү: Би ийм зүйл асуух гээд байгаа юм аа. Өчигдөр баахан асуугаад тэгээд л та бүхэн яах вэ дээрэлхээд, доромжлоод хаасаар байгаад л өнөөдөр жагсаал болж байна шүү дээ. Энэ асуудлыг өнөөдөр дахиад шийдсэн үү үгүй юу гэдгийг би энэ ард түмний өмнөөс асуухгүй бол болохгүй байгаад байгаа. 1 дүгээрт нь одоо энэ эцсийн хэлэлцүүлэг дээрээ оруулж ирэхдээ 6 сарын тэтгэврийг авч болно гэж байгаа юм. Тэгэхээр 6 сарын тэтгэврийг авч болж байгаа юм бол одоо энэ өмнөх хуулиар тэглүүлсэн нь бол дахиж тэглүүлэхгүй нь ойлгомжтой. Хэн ч маргахгүй. Харин 6 сарын тэтгэврээ авч байгаа хүн одоо тэглүүлээгүй, хуульд ороогүй хүмүүс тэглүүлэх болж байна уу. Үүнийг 1 дүгээрт асуумаар байна. 
2 дугаарт нь юу гэж асуух гээд байгаа вэ гэхээр энэ 1 сая төгрөгийн чихрийн цаасаа солиод 1 сая төгрөгийг бэлнээр өгье гэж хэвлэлээр их гарч байна л даа. Хэзээ өгөх юм. 1 сая гэдэг тоог яаж гаргасан юм. Одоо гадаа жагсаж байгаа хүмүүс бол 2,5 сая байя аа, ер нь бол тэгш өгөөч ээ, ямарт нь 6 саяыг шийдээд, ямарт нь болохоор 1 сая байдаг юм бэ, бүгдэд нь адил тэгш авъя гээд ингээд жагсаад байна л даа. Тэгэхээр энэ чинь бас ард түмний дуу хоолой мөн шүү дээ. Би тэгээд өмнө нь та бүхэнд хууль сануулж яриад байсан байхгүй юу. Энэ хууль гэдгээ та нар хар л даа. Монгол Улсын Үндсэн хууль дээр хэнийг ч алагчлалгүй байх, хуулийн өмнө тэгш байх гээд байгаа шүү дээ. Энэ хууль маань өнөөдөр тэгш байх тэр зарчмыг хангаж чадсан уу. Тэгш байж чадаж байгаа юу л гэж би асуугаад байгаа юм. 
Нэг банкийг өнөөдөр юу гэдгийн тохироод дэвтрүүдийг нь буцаагаад өг өө гэхээр  зарим хүн бол жишээлбэл манай Эрдэнэтийнх гэхээр чинь 200 мянга, 300 мянгаа тэглүүлж байгаа хүн ч байна. Зарим нь бол яах вэ нэг 4, 5 сая төгрөгөө тэглүүлж байгаа хүн байна. Зарим нь бол яах вэ арай өөр байна. Зарим нь 1 ч тэглүүлээгүй ингээд ялгавартай байгаа байхгүй юу.
100 мянган төгрөг тэглүүлчхээд тэгээд сая төгрөг авч чадахгүй байна гэдэг бол бас л гомдолтой байна шүү дээ. 6 сая 200 мянган төгрөгийн тэтгэвэр авчхаад оны эцэст төлсөөр байгаад 200 мянган төгрөг үлдсэн, за 200-гаа төлье гэсэн чинь өөрийг нь тэглээд өг гэж гуйгаагүй байхад нь очиж тэглэчхээд тэгээд би одоо сая төгрөг авч болох уу гэхээр болохгүй ээ, яагаад гэвэл таны өрийг чинь тэглэчихсэн гээд. Тэгээд нөгөө шударга ёсны зарчим хаана байна аа. Өөрөөр  хэлэх юм бол адил тэнцүү байх гэдэг чинь өөрөө шударга ёсны зарчим мөн. Хуульд нийцсэн байх нь бас шударга ёсны зарчим мөн. Хуулийг алагчлахгүй байх нь шударга ёсны зарчим мөн. Тэгэхээр тэр зарчмуудаа яагаад оруулж ирэхгүй байгаа юм бэ гэж би асуугаад байгаа юм. Өөрөөр хэлэх юм бол миний асуух гээд байгаа юм бүх хүн 6 саяыг тэглүүлсэн биш шүү дээ. 6 сая хүртэл гэж байгаа юм чинь зарим нь 100 мянга, зарим нь 300 мянга, зарим нь 500 мянгыг тэглүүлж байна, 200 мянгыг ч. Тэгээд сая төгрөг авч болохгүй. Яагаад гэвэл чи тэглүүлсэн юм чинь болоо, гээд. Хэн тэглээд өг ч гэж гуйсан юм. Ийм асуудал байна аа. Үүнийг яаж шийдэж байна.
Г.Занданшатар: Янгүгийн Содбаатар гишүүн Байнгын хороодын танилцуулгаа дутуу танилцуулсан учраас 2 Байнгын хорооны танилцуулга хийх ёстой. Танилцуулгаа гүйцээж танилцуулна аа. Байж бай. Содбаатар гишүүн индэрт танилцуулгаа хийнэ ээ.

Я.Содбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2020 оны 1 дүгээр сарын 06-ны өдөр Улсын Их Хуралд өргөн мэдүүлсэн Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурлын чуулганы 2020 оны 1 дүгээр сарын 09-ний өдөр  явуулж, төслүүдийг эцсийн хэлэлцүүлэгт бэлтгүүлэхээр Эдийн засаг болон Нийгмийн бодлого, боловсрол, соёл, шинжлэх ухааны байнгын хороонд шилжүүлсэн.

Тус Байнгын хороод 2020 оны 1 дүгээр сарын 10-ны өдрийн хамтарсан хуралдаанаараа хуулийн төслүүдийн эцсийн хэлэлцүүлгийг хийж, чуулганы нэгдсэн хуралдаанаар анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг хуулийн төсөлд бүрэн тусгасан.


Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-п заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсний дагуу 5.1 дэх хэсгийг Эрдэнэс Монгол компанийн өөрийн охин компанийн эзэмшлийн Салхитын мөнгө, алтны ордыг эдийн засгийн эргэлтэд оруулсан орлогоос төрд ногдох өгөөжийг барьцаалан үнэт цаас гаргах замаар иргэний тэтгэвэр барьцаалсан зээлийн тодорхой хэсгийг төлнө гэж, мөн 4.2 дахь хэсгийг нас барсан иргэний тэтгэвэр барьцаалсан зээл 2019 оны 12 дугаар сарын 31-ний өдрөөр үлдэгдэлтэй бол энэ хуулийн үйлчлэлд хамрагдана гэж, 6.2 дахь хэсгийг банк нь тэтгэвэр авагчтай зээлийн үлдэгдэл төлбөрийн тооцоог баталгаажуулан нийгмийн даатгалын асуудал хариуцсан төрийн захиргааны байгууллагад хүргүүлнэ гэж, 7.1 дэх хэсгийг энэ хуулийн хэрэгжилтийг Монгол Улсын Засгийн газар 2020 оны хаврын ээлжит чуулганы хугацаанд багтаан Улсын Их Хуралд танилцуулна гэж тус тус өөрчлөн найруулах санал хураалтад оролцсон гишүүдийн олонх дэмжлээ.
Монгол Улсын Их Хурлын чуулганы дэгийн тухай хуулийн 23 дугаар зүйлийн 23.2.3-т нэгдсэн хуралдааны анхны хэлэлцүүлгээр санал хурааж шийдвэрлэсэн боовч Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэний дагуу төслийн 5.6 дахь хэсгийг хасах саналыг хуралдаанд оролцсон гишүүдийн 2/3-ын саналаар дахин санал хурааж дэмжээгүй болно.

Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төсөл болон эцсийн хэлэлцүүлгийн үеэр санал хураалгахаар нээлттэй үлдээсэн зарчмын зөрүүтэй саналын томьёоллыг Та бүхэнд тараасан.

Улсын Их Хурлын эрхэм гишүүд ээ, Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах хуулийн төслүүдийн эцсийн хэлэлцүүлгийг хийж, хуулийн төслийг баталж өгөхийг Та бүхнээсээ хүсье. Баярлалаа.

Ж.Батзандан: Өнөөдөр Сүхбаатарын талбайд олон мянган ахмад, тэтгэврийн зээлийг тэглэх хуулийн төсөлтэй холбогдуулж гарын үсэг цуглуулж, Улсын Их Хурлын дарга болон төрийн 3 өндөрлөг, Улсын Их Хурлын гишүүдэд хүргүүлж байна. Энэ баялгийн шударга хуваарилалтыг шаардаж байна. Зарим ахмадад 6 саяыг өгдөг. Заримд нь 1 саяыг хуваарилдаг. Заримд нь хуурамч чихрийн цаас өгдгийг ахмадууд эсэргүүцэж байна. ШИНЭ нам өнөөдөр ахмадын гарын үсгийг цуглуулж Улсын Их Хурлын дарга Занданшатарт хүргүүлж байна аа. Баялгийн шударга хуваарилалтыг бид олон түмэн та бүхнээс шаардаж байгааг албан ёсоор дуулгая. 

Г.Занданшатар: Содномын Чинзориг гишүүн асуулт асууна.
С.Чинзориг: Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хууль гээд ажлын хэсгээс Байнгын хороодоос ийм хуулийн төсөл орж ирж байгаа юм байна аа. Тийм учраас энэ Засгийн газраас санаачлаагүй, ажлын хэсгээс санаачилж оруулж ирж байгаа хуулийн төсөл учраас зарим нэг зүйлийг бас санал хэлж, Улсын Их Хурлын чуулганы хуралдааны тэмдэглэлд үлдээх нь зүйтэй болов уу гэж үзэж байна.
Гишүүд энэ журмын тухай хуулийг дэмжээд батлах нь баталж таарах л байх. 5 дугаар зүйл дээр нь үнэт цаасны хүүгийн зардлыг бууруулах зорилгоор үнэт цаасыг банк эзэмших хугацаанд нийгмийн даатгалын сангийн чөлөөт мөнгөн хөрөнгөнөөс хөнгөлөлттэй хүүтэй хадгаламжийг байршуулж болно гэсэн ийм заалт орж ирж байна л даа. Тэгэхээр энэ бол үндсэндээ энэ бонд гаргах арилжаалах асуудал маань төрийн өмчит компани, арилжааны банкнуудын хооронд явах харилцаа гэж одоо уг нь бид бодож хуулийн төсөл оруулж ирж байсан. Одоо энэ ажлын хэсгээс оруулж ирж байгаа журмын тухай хуулийн заалтаар бол  бонд босгох, худалдаалагдах асуудал маань үндсэндээ нийгмийн даатгалын сангийн хөрөнгөтэй бас холбоотой болоод ороод ирчихлээ. Тийм учраас бол энэ нийгмийн даатгалын сангийн нөхцөл байдалтай холбоотой цаашдын шинэчлэлтэй холбоотой өмнө нь Их Хурлаас баталсан хууль, тогтоомжуудын хэрэгжилттэй холбоотой хүндрэл үүсэх болов уу гэж бодож байна. Өмнө нь бид нийгмийн даатгалын сангийн төсвийн тухай хууль, Ерөнхийлөгчийн тавьсан хоригийг хүлээж аваад орлогыг 174 төгрөгөөр бас бууруулж, бусад орлогоор орох орлогыг 174-өөр нэмэгдүүлж шийдвэр гаргасан. Энэ хэрэгжихэд нэлээн хүндрэл учирна. 

2 дахь асуудал нь Нийгмийн даатгалын тухай, Төсвийн тухай хуульд 300 тэрбум төгрөгөөр Монголбанкны үнэт цаас худалдаж авах ийм хууль гарсан. Энэ одоо хууль хэрэгжих нөхцөл боломжгүй болох байдал, нөхцөл үүснэ. Нийгмийн даатгалын 2020 оны төсөв батлагдахдаа хүүгийн орлогоор арилжааны банканд 13-аас доошгүй хувиар байршуулж, нийгмийн даатгалын сангийн хөрөнгийг байршуулж, 74 тэрбум төгрөгийн орлого олох ийм даалгавар Улсын Их хурлаас өгсөн. Энэ бас хэрэгжих үндэслэлгүй болох нөхцөл байдал руу орох байх. 

3 дахь асуудал нь энэ төрөөс нэг удаа иргэдийн тэтгэврийн өрийг тэглэхтэй холбоотой хууль дотор 6 хүртэлх саяын зээлийг бас олгоно, нийгмийн даатгалын сангийн хөрөнгийг барьцаалах замаар хүүг нь бууруулах замаар орлого гэсэн ийм асуудал явж байгаа. Тэгэхээр Их Хурлаас гарсан өмнөх одоо хууль тогтоомжууд хэрэгжихгүй ийм нөхцөл байдал руу орох ийм нөхцөл байдал үүсэж байна аа гэдгийг бас гишүүдэд зайлшгүй сонордуулж, чуулганы протоколд тэмдэглэх нь зүйтэй байх гэж бодож байна аа. 

Ер нь нийгмийн даатгалын сангийн хөрөнгийг энэ бондыг хүүг бууруулах зорилгоор хүү багатайгаар байршуулна гэх юм бол 700 орчим тэрбум төгрөгийн шаардлагатай гэж ажлын хэсэг бол ярьж байгаа юм байна. Гэтэл манайд бол энэ 700 орчим тэрбум төгрөгийг байршуулах боломж байхгүй. Дээд тал нь 300 орчим тэрбум төгрөгийн хөрөнгө байршуулах ийм боломжтой. Энэ 300 тэрбум төгрөгийн хөрөнгийг байршууллаа ч гэсэн өмнө нь Их Хурлаас гаргасан орлого олох хүүгийн орлогод 74 тэрбум төгрөг олгох, 300 тэрбум төгрөгөөр Монголбанк нь үнэт цаас авах гээд өмнө нь гарсан Их Хурлын шийдвэрүүд хэрэгжихгүй болох ийм нөхцөл байдал бол үүснэ ээ. Ийм боломж гарахгүй бол төгсгөлд нь энэ бонд маань үр дүнгүй болсон гэсэн асуудал нийгмийн даатгалын байгууллагаас нийгмийн даатгалын хөрөнгийн эх үүсвэр дутсанаас болсон гэдэг ийм асуудал руу орох нөхцөл байдал үүснэ гэсэн  болгоомжлол байгааг хэлэхийг хүсэж байна.

6 дугаар зүйл дээр нь тэр иргэний тэтгэвэр барьцаалсан зээлийн төлбөрийг төрөөс нэг удаа тэглэх тухай хууль болон энэ хуулийг хэрэгжүүлэхтэй холбоотой үйл ажиллагааны журмыг Засгийн газар батална гэж байна. Гэтэл тэр өмнөх хуультай холбоотой журам бол шаардлагагүй. Яг энэ дагаж гарах журмын тухай хуулийг өргөхдөө хэрэгжүүлэхтэй холбоотой журам бол гарах шаардлагатай байх л гэж бодож байна. Их Хурлын тогтоол гарах юм байна. Их Хурлын тогтоол дээр зөвхөн тэтгэврийн шинэчлэлтэй холбоотой асуудлыг оруулж байна. Би бол банкны шинэчлэлтэй холбоотой асуусан
Л.Энх-Амгалан: За, Байнгын хорооны дарга Оюунхорол гишүүн

Д.Оюунхорол:  За, би иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг Монгол Улсын Засгийн газраас өргөн барьж Улсын Их Хурлын чуулганаараа хэлэлцэж, Эдийн засгийн байнгын хороо, Нийгмийн бодлогын байнгын хороо хэлэлцэж дууссан. Энэ хууль бол анх орж ирэхдээ манай ШИНЭ намынхан, Ардчилсан намынхан бүгд ойлгож байгаа байх. Ер нь бол өртэй байгаа 230 мянган иргэний асуудлыг хамааруулж шийдвэрлэхээр орж ирсэн юм аа. Улсын Их Хурлын гишүүд болон улс төрийн намын бүлгүүдээс гаргасан саналын дагуу ер нь бол 421 мянган ахмадыг ингэж орхигдуулж байна аа. 194 мянган ахмадууд маань орхигдох гэж байна аа. Тийм учраас энэ хүмүүсийг орхихгүйгээр асуудлыг нь оруулж шийдвэрлэх нь зүйтэй. 194 мянган ахмад нь боломжтойдоо зээл аваагүй үлдсэн юм биш ээ. Үр хүүхдэдээ өр үлдээж өгөхгүй өөрөө өөрийнхөө амьдралыг болгож бүтээж яваа болно гэж асуудалдаа ханддаг зарчимтай бас ёс суртахуунтай, үр хүүхдэдээ ачаа үүрүүлэхгүй гэж бодсон ийм хөдөлмөрч сайхан ахмадуудын маань буян байсан гэж бодох хэрэгтэй.
Ер нь энэ Монголын сүүлийн 30 жилийн түүхэнд энэ улс орныхоо хөгжлийг бий болгосон, бүтээсэн, бас зах зээлийн шуурга хахир хатуу үед ямар ч асуудлыг хүнд бэрхшээлийг даван туулж гарч чадсан өнөөдрийн нийгмийн бий болгож чадсан энэ хөдөлмөрч ахмадуудын хөдөлмөрийг үнэлж дүгнэсэн ийм шийдвэрийг энэ 30 жилд ганц ч гаргаагүй ээ. Анх удаа хийж байгаа ийм том эдийн засгийн реформын шинж чанартай ийм асуудлыг Үндсэн хуулиа баталсан шинэ дүрэм журамдаа нийцүүлж өнөөдөр Монгол Улсын төр засаг шийдвэр гаргаж байна аа. Энд улс төрийн ямар ч талцал хуваагдал байх шаардлагагүй ээ. Өнөөдөр үндэсний аюулгүй байдлын зөвлөлийн 3 гишүүний 1 нь Ардчилсан нам, 2 нь Ардын нам. Өнөөдөр энэ ажлын хэсэгт орж ажилласан гишүүд бол ШИНЭ намын төлөөлөл, Ардчилсан намын төлөөлөл, Монгол Ардын хувьсгалт намын төлөөлөл орж ажилласан. Асуудлыг ярьж зөвшилцөж шийдвэрлэсэн. 

Бие даасан гишүүн Баасанхүүгийн санал, Жавхлангийн саналууд бас орж туссан гэдгийг энд бүр анхааруулж бас хэлмээр байна аа. Тийм учраас энэ улс төрийн ширээний ард улс төрчид зөвшилцөж сууж байж гарч байгаа олонхоороо шийдэж байгаа ардчиллын зарчмаар шийдвэрлэж байгаа энэ хуулийг иргэдэд гадна талдаа гудамжинд гарч буруу сурталчилж, буруу ухуулга хийж, ярьж хэлэлцэж байгааг бол зарчмын хувьд буруу гэж бодож байна. Зөвхөн өртэй байгаа гэж үзэж багаа 229 мянган иргэний асуудлыг шийдэх гэж байсныг 421 мянган ахмадыг бүрэн хамруулаад нас барсан талийгаач болсон иргэдийн өрийг бүрэн дуусгавар болгож тэглэж өгөхөөр болгоод, 3 дугаарт нь энэ хуулийг өргөн барихдаа тэтгэврийн зээл авах боломжгүй болгож оруулж ирсэн байсан хуулийн заалтыг өөрчилж, 6 сар хүртэлх хугацаанд иргэн тэтгэврээ барьцаалж зээл авч болно гэдгийг оруулж ирж шийдвэрлүүлж байгаа нь өөрөө энэ хуулийг амь оруулсан том заалт болсон. 
Тэр 194 мянган ахмадад чихрийн цаас тарааж өгөх гэж байна, бондын эрхийн бичиг өгөх гэж байна гэж ярьж байна. Ингэж бол бид бие биеийнхээ хийж байгаа төрийнхөө ажилд хүндэтгэлгүй хандаж болохгүй. Монгол Улсын Их Хурлаас батлан гаргасан хуулийг хэрэгжүүлэх үүрэг нь дараа дараагийн Засгийн газар хэрэгжүүлэх төрийн ажлын залгамж шинж чанар хуулиараа хэрэгжээд явна аа. Аль нам нь ялдаг ч бай энэ Их Хурлын заланд Монголын ард түмнийг ахмадуудыг хүндэлдэг, дээдэлдэг, энэ шийдвэрийг хэрэгжүүлэх улс төрчид нь орж ирнэ гэдэгт би эргэлзэхгүй байна аа. 

Тийм учраас энэ хуулийг батлахад оролцсон энэ шийдвэрийг

Г.Занданшатар: Оюунхорол гишүүнд нэмэлт

Д.Оюунхорол: Тийм учраас би бодож байна. Энэ хууль хэрэгжихгүй чихрийн цаас тараалаа гэж. Битгий ингэж яриасай л гэж бодож байна. Энэ хууль төрийн ажлын залгамж шинж чанараараа дараа дараагийн Засаг төр, дараагийн Их Хурал нь хэрэгжүүлээд л явах ёстой. Энэ бол Их Хурлаас баталж байгаа хууль. Үүнийг 1 хүн авдарлаж байгаа юм биш. Улсын Их Хурлын 76 гишүүн энд сууж байгаад баталж байгаа хууль аа. 2 дугаарт энэ хуулийг хэрэгжүүлэх Улсын Их Хурлын гишүүд нь дараагийн сонгуульд энэ заланд орж ирж суугаасай гэж хүсэж байна. Тийм учраас өнөөдөр улс төрчдөд асуудалд хариуцлагатай ханддаг, асуудлыг үнэн бодитойгоор нь ярьдаг, эдийн засгийн тооцоо судалгаатай үнэн юм яриасай. Бид нар өнөөдөр бэлэн мөнгө 1 сая төгрөгийг тараах юм бол энэ улс орны эдийн засаг ямар аюулгүй байдалд орох вэ. Эдийн засгийн баталгаагаа алдана. Төгрөгийн ханш нь унана. Долларын ханш нь өснө. Өргөн хэрэглээний бараа бүтээгдэхүүний үнэ нь өснө гээд эдийн засагт бий болж болох бүх л дарамтууд ирнэ гэдгийг бүх хүн мэдэж байгаа мөртөө албаар өнөөдөр ийм буруу мэдээлэл тарааж иргэдийг гудамжинд  

Г.Занданшатар: Гишүүд асуулт асууж хариулт авч дууслаа. Одоо Байнгын хорооноос гаргасан зарчмын зөрүүтэй саналын томьёоллоор санал хураалт явуулна. 

Санал хураалт явуулна. Асуулт, хариултын цаг дууссан.

Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төслийн талаарх зарчмын зөрүүтэй саналын томьёоллоор санал хураалт явуулна.

Нэг. Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын дэмжсэн санал байна.
1.Төслийн 5.1 дэх хэсгийг доор дурдсанаар өөрчлөн найруулах:

“5.1.Эрдэнэс Монгол ХХК өөрийн охин компанийн эзэмшлийн Салхитын мөнгө, алтны ордыг эдийн засгийн эргэлтэд оруулсан орлогоос төрд ногдох өгөөжийг барьцаалан үнэт цаас гаргах замаар иргэний тэтгэвэр барьцаалсан зээлийн тодорхой хэсгийг төлнө.” 
2.Төслийн 4 дүгээр зүйлийн 4.2 дахь хэсгийг доор дурдсанаар өөрчлөн найруулах:

“4.2.Нас барсан иргэний тэтгэвэр барьцаалсан зээл 2019 оны 12 дугаар сарын 31-ний өдрөөр үлдэгдэлтэй бол энэ хуулийн үйлчлэлд хамрагдана.” 

Энэ дээрээ зөв бичиж өг л дөө. Тэгээд.

За. 1. Төслийн 5.1 дэх хэсгийг доор дурдсанаар өөрчлөн найруулах:

“5.1.Эрдэнэс Монгол ХХК өөрийн охин компанийн эзэмшлийн Салхитын мөнгө, алтны ордыг эдийн засгийн эргэлтэд оруулсан орлогоос төрд ногдох өгөөжийг барьцаалан үнэт цаас гаргах замаар иргэний тэтгэвэр барьцаалсан зээлийн тодорхой хэсгийг төлнө.” Санал гаргасан Эдийн засгийн болон Нийгмийн бодлогын байнгын хороо. Санал хураалт явуулъя. Санал хураалт.
73,8 хувийн саналаар энэ санал дэмжигдлээ.

2. Төслийн 4 дүгээр зүйлийн 4.2 дахь хэсгийг доор дурдсанаар өөрчлөн найруулах:

“4.2.Нас барсан иргэний тэтгэвэр барьцаалсан зээл 2019 оны 12 дугаар сарын 31-ний өдрөөр үлдэгдэлтэй бол энэ хуулийн үйлчлэлд хамрагдана.” Санал гаргасан Эдийн засгийн болон Нийгмийн бодлогын байнгын хороо. Ажлын хэсэг. Санал хураалт 

81.4 хувийн саналаар санал дэмжигдлээ.

3.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

“6.2.Банк нь тэтгэвэр авагчтай зээлийн үлдэгдэл төлбөрийн тооцоог баталгаажуулан нийгмийн даатгалын асуудал хариуцсан төрийн захиргааны байгууллагад хүргүүлнэ.” Санал гаргасан Эдийн засгийн болон Нийгмийн бодлого, боловсрол, соёл, шинжлэх ухааны байнгын хороо. Санал хураалт
79.5 хувийн саналаар энэ санал дэмжигдлээ.

4.Төслийн 7 дугаар зүйлийн 7.1 дэх хэсгийг доор дурдсанаар өөрчлөн найруулах:

“7.1.Энэ хуулийн хэрэгжилтийг Монгол Улсын Засгийн газар 2020 оны хаврын ээлжит чуулганы хугацаанд багтаан Улсын Их Хуралд танилцуулна.” Санал гаргасан Эдийн засгийн болон Нийгмийн бодлого, боловсрол, соёл, шинжлэх ухааны байнгын хороо. Санал хураалт

75.0 хувийн саналаар санал дэмжигдлээ.


5.Төслийн 8 дугаар зүйлийн 8.1 дэх хэсгийг доор дурдсанаар өөрчлөн найруулах:

“8.1.Энэ хуулийг 2020 оны 01 дүгээр сарын 10-ны өдрөөс эхлэн дагаж мөрдөнө.” Санал гаргасан Эдийн засгийн болон Нийгмийн бодлого, боловсрол, соёл, шинжлэх ухааны байнгын хороо. Санал хураалт

77.3 хувийн саналаар санал дэмжигдлээ.

Хоёр.Эдийн засгийн болон Нийгмийн бодлого, боловсрол, соёл, шинжлэх ухааны байнгын хороодын дэмжээгүй санал.
1. Төслийн 5 дугаар зүйлийн 5.6 дахь хэсгийг бүхэлд нь хасах. Санал хураалт. 


70.5 хувийн саналаар энэ санал дэмжигдлээ.


За ингээд зармын зөрүүтэй саналын томьёоллоор санал хурааж дууслаа.

 Одоо Байнгын хорооны саналаар Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төслийг бүхэлд нь баталъя гэсэн саналын томьёоллоор санал хураалт явуулна аа. Санал хураалт. 

79.5 хувийн саналаар санал дэмжигдлээ.

Хамт өргөн мэдүүлсэн Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор  санал хураалт явуулъя.

  
81.8 хувийн саналаар санал дэмжигдлээ. Хуулийн төслүүд батлагдлаа. Гишүүд, ажлын хэсэгт баярлалаа.
Дараагийн асуудалд орно. 
Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай  хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийн анхны хэлэлцүүлгийг явуулна.
 Төслийн анхны хэлэлцүүлгийн явуулсан талаарх Эдийн засгийн болон Нийгмийн бодлого, боловсрол, соёл, шинжлэх ухааны байнгын хорооны хамтарсан санал, дүгнэлтийг Улсын Их Хурлын гишүүн Янгүгийн Содбаатар танилцуулна.
Түрүүн андуураад хоёуланг нь танилцуулчих болсон доо. Товчхон танилцуулчих.

Я.Содбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2020 оны 1 дүгээр сарын 06-ны өдөр Улсын Их Хуралд өргөн мэдүүлсэн Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурал 2020 оны 1 дүгээр сарын 09-ний өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Эдийн засаг болон Нийгмийн бодлого, боловсрол, соёл, шинжлэх ухааны байнгын хороонд шилжүүлсэн.

Хууль хэрэгжүүлэх журмыг тодорхой болгох, тэтгэвэр барьцаалсан зээлгүй тэтгэвэр авагчдад зориулан үнэт цаас гаргах нөхцөл, зориулалтын талаарх дагаж мөрдөх журмын тухай хуулийн төсөл боловсруулан шаардлагатай тохиолдолд “Эрдэнэс силвер ресурс” компанийн аж ахуйн нэгжийн орлогын татвараас хөнгөлөх, чөлөөлөх асуудлыг судалж, танилцуулах, тэтгэврийн шинэчлэлийг эхлүүлэх чиглэлийг Засгийн газарт өгсөн Улсын Их Хурлын тогтоолын төслийг боловсруулж, батлуулах нь зүйтэй гэж тус Байнгын хороодоос үзсэн болно.

Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсэгт заасны дагуу Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг боловсруулж Та бүхэнд танилцуулж байна.

Хууль, тогтоолын төслүүдийг хамтарсан Байнгын хороодын хуралдаанаар хэлэлцэх үед Улсын Их Хурлын гишүүн Дамба-Очир Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу хууль, тогтоолын төслүүдийг анхны хэлэлцүүлгээр нь батлах горимын санал гаргасныг Байнгын хороодын хуралдаанд оролцсон гишүүдийн олонх дэмжлээ.

Төслүүдийн анхны хэлэлцүүлгийг явуулсан талаарх Байнгын хороодын санал, дүгнэлт болон хууль, тогтоолын төслүүдийг Та бүхэнд тараасан болно.

Улсын Их Хурлын эрхэм гишүүд ээ, Иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хууль болон “Хууль, тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг хэлэлцэн, баталж өгнө үү. Баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу. Бат-Эрдэнэ гишүүнээр тасаллаа. Бадмаанямбуугийн Бат-Эрдэнэ гишүүн асуулт асууна.

Б.Бат-Эрдэнэ: Баярлалаа. Энэ дагаж мөрдөх журмын тухай хуулийн 1 дээр Салхитын мөнгө, алтны ордыг эдийн засгийн эргэлтэд оруулсан орлогыг барьцаалан 1 удаа гаргах үнэт цааснаас 1 сая төгрөгтэй тэнцэх үнэтэй үнэт цаасыг эзэмшүүлнэ гээд заасан байна л даа. Би энэ хэлэлцэх үеэр нь байр суурь, саналаа хэлж байсан. Нэгэнт одоо энэ Үндсэн хуулийн нэмэлт, өөрчлөлтөд орсон энэ өөрчлөлтийн дагуу байгалийн баялгийн тэгш шударга, хуваарилах зарчмын үүднээс баялгийн хуваарилалтын хүрээнд тэтгэврийн зээлийг нэг удаа төрөөс тэглэх тухай асуудлыг шийдэж байгаа учраас энэ зээл аваагүй ахмадуудынхаа асуудлыг аль болохоор ялгамжгүйгээр тогтоох, энэ чиглэлийг ажлын хэсэг, Байнгын ороод анхаарч үзээрэй гэдэг саналыг би хэлж байсан. 

Тэгээд энэ 1 сая төгрөгийн үнэт цаас эзэмшүүлнэ гэдэг бол арай дэндүү зөрүүтэй байна аа. Яагаад энэ Байнгын хорооны ажлын хэсэг, Байнгын хороогоор энэ үнэт цаас эзэмшүүлэх асуудлыг нэмэгдүүлэх бололцоо гараагүй юм уу. Бололцоо байх юм бол 3 сая төгрөгийн үнэт цаас эзэмшүүлэх энэ эрхийг нь олгоод өгчих юм бол тэтгэвэр зээл тэглэхтэй холбоотой асуудал 6 сая төгрөг байхад ойролцоо ийм хэмжээнд хүрэх юм биш үү гэсэн санал байх юм, асуулт байх юм. Энэ дээр нэг тодорхой хариулт өгөөч ээ гэж.

Г.Занданшатар: Оюунхорол. Нийгмийн бодлого, боловсрол, соёл, шинжлэх ухааны байнгын хорооны дарга асуултад хариулна.

Д.Оюунхорол: Бат-Эрдэнэ гишүүний асуултад хариулъя. Монгол Улсын Засгийн газраас өргөн барьсан хуулиараа бол 230 мянган ахмадын банканд байгаа тэтгэвэр барьцаалсан зээлийн төлбөрийг барагдуулахаар орж ирсэн. Бид бол Улсын Их Хурлын гишүүдийнхээ гаргасан саналыг үндэслээд Монгол Улсад тэтгэвэр авч байгаа 421 мянган иргэдийг маань тэтгэврийнхээ ахмадуудыг бас ялгаварлан гадуурхаж байна аа. Тэтгэвэр аваагүй, тэтгэврээ барьцаалж зээл аваагүй иргэд орхигдох гээд байна аа. Тийм учраас энэ хүмүүсийг орхигдуулахгүйгээр ижил тэгш асуудалд хандаач ээ гэсэн Их Хурлын гишүүдийн та бүхний гаргасан саналыг үндэслээд энэ 194 мянган ахмадыг хамруулахаар болсон. 

2 дугаарт өнөөдөр энэ Салхитын мөнгөний ордыг эдийн засгийн эргэлтэд оруулаад одоогийн байгаа Салхитын мөнгөний ордны техник эдийн засгийн үндэслэлийг нь шинэчлээд үйлдвэрээ томруулаад ашиглалтад оруулж томруулж байж энэ орлогууд орж ирнэ. Ер нь бол Үндсэн хуулиа батлахдаа бид байгалийн баялгийн үр шим өгөөжийг ард иргэдэд тэгш шударга хуваарилдаг байя аа. Нэг хэсэг цөөхөн хүмүүс хэт их баяжиж байна аа гэдэг ийм зүйлийг та бүхэн маань ирж ярьдаг. Энэ Үндсэн хуулиа баталсан гарааны шан бол зөвхөн Монгол Улсын төлөө 30 жил хахир хатуу хүнд хэцүүг туулж энэ улс орныг үлдээсэн ахмадуудаараа эхэлж байна аа гэж харж байна. Тийм учраас хөнжлийнхөө хэрээр хөлөө жийнэ. Бид улс төрчид бас эдийн засгийн тооцоо судалгаатай, улс орныхоо эдийн засгийг баллачхаад бас дампууруулчхаад эдийн засгийн аюулгүй байдалд нөлөөлөх тийм шийдвэрүүдийг гаргаж болохгүй. Тийм учраас одоогийн байгаа эдийн засгийн тооцоо судалгаан дээрээ үндэслэж өнөөдрийн гаргах шийдвэрүүдийг гаргаж байгаа юм аа. Тийм учраас дараа дараадаа нэгхэн ордыг ашиглаад энэ орлогоос энэ олон хүнд хүртээж болдог юм байна аа гэдэг энэ Үндсэн хуулийн маань зүйл, заалтууд хэрэгжих боломж бүрдэх юм байна аа. Тийм учраас дараа дараагийн арга хэмжээнүүд бол үе шаттайгаар ингээд энэ байгалийн баялгийн үр өгөөжийг олон түмэнд хүртээх боломжтой юм байна аа гэж үзэж байгаа учраас манай гишүүд сайхан дэмжиж өгч байгаа гэж би ойлгож байгаа. Баярлалаа.
Г.Занданшатар: Гишүүд асуулт асууж хариулт авч дууслаа. 

Байнгын хороод иргэдийн тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн төсөл болон “Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг дэмжье гэсэн томьёоллоор санал хураалт явуулна. Санал хураалт. 
62,8 хувийн саналаар санал дэмжигдлээ.

Байнгын хороодын санал дэмжигдсэн тул Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалт.

62,8 хувийн саналаар санал дэмжигдэж, хууль, тогтоолын төсөл батлагдлаа. Ажлын хэсэг, гишүүдэд баярлалаа. 

Дараагийн асуудалд орно оо. Сүүлийн ганц асуудал үлдэж байна. Өнөөдрийн хэлэлцэхээс.

“Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийг, байж байгаарай гишүүд. 1 санал хураалт. Учрал гишүүн суугаарай.
“Хууль, тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулна. Тогтоолыг нь тусад нь батлах юм байна. Төслийг бүхэлд нь баталъя гэсэн саналын томьёоллоор санал хураалт явуулъя.

Энэ тэтгэврийн шинэчлэл, банкны шинэчлэл явж байгаа шүү.  64,3 хувийн саналаар санал дэмжигдлээ. Хууль тогтоолын төсөл батлагдлаа. 

Дараагийн асуудалд орно. “Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ. Хууль санаачлагчийн илтгэлийг Байгаль орчин, аялал жуулчлалын сайд Намсрайн Цэрэнбат танилцуулна. Цэрэнбат сайдыг индэрт урьж байна.

Н.Цэрэнбат: Улсын Их Хурлын дарга, эрхэм гишүүд ээ, Тусгай хамгаалалттай газар нутгийн үндэсний хөтөлбөрийн 3.4-т байгалийн унаган төрхийг хадгалах, экологийн тэнцлийг хангах, байгалийн баялгийг арвижуулах, байгаль, түүх, соёлын өвийг хамгаалах зорилгоор байгалийн бүс, бүслүүрийн үндсэн шинж, иж бүрдлийг төлөөлсөн, экологийн онцгой ач холбогдол бүхий газар нутгаар тусгай хамгаалалттай газар нутгийн сүлжээг өргөжүүлж, нийт улсын нутаг дэвсгэрийн 30-аас доошгүй хувьд хүргэнэ.
Монгол Улсын үндэсний аюулгүй байдлын үзэл баримтлал, ногоон хөгжлийн бодлого, 3.2.1 байгалийн унаган төрх, эко системийн тэнцвэрт байдлыг хадгалах, цэнгэг усны нөөц, гол мөрний ус бүрдэх эрхийн 60-аас доошгүй хувийг тусгай хамгаалалтад авах, Монгол Улсын тогтвортой хөгжлийн үзэл баримтлал-2030, усны нөөц, гол мөрний урсац бүрдэх эхийн 50-аас доошгүй хувийг тусгай хамгаалалтад авах, Монгол Улсын Засгийн газрын 2016-2020 оны үйл ажиллагааны хөтөлбөрт байгалийн унаган төрхөө хадгалсан газар, цэнгэг усны нөөц, томоохон гол мөрний урсац бүрдэх эхийн 50-аас доошгүй хувийг улсын тусгай хамгаалалтад авна хэмжээн тодорхойлсон төрийн бодлого, зорилтыг хэрэгжүүлэх зорилгоор дараах газар нутгийг улсын тусгай хамгаалалтад хамруулахаар судалгаа хийж, үндэслэлийг боловсрууллаа.
1/ Онон Балжийн байгалийн цогцолборт газрын хилийн заагт Хэнтий аймгийн Дадал, Биндэр сумын зарим хэсгийг хамруулан өргөтгөлөөр,  

2/ Дэвэлийн аралын байгалийн нөөц газрын хилийн заагт Увс аймгийн Ховд, Бөхмөрөн сум, Баян-Өлгий аймгийн Ногооннуур сумын нутагт орших Ачит нуурыг хамруулан өргөтгөж байгалийн цогцолборт газрын ангиллаар,  

3/ Завхан аймгийн Дөрвөлжин сумын нутагт орших Хомын талыг байгалийн цогцолборт газрын ангиллаар, 

4/ Хэнтий аймгийн Батширээт, Биндэр сумын нутагт орших Гутайн даваа-Хөмүүл голын эхийг байгалийн цогцолборт газрын ангиллаар,

5/ Баянхонгор аймгийн Галуут сумын нутагт орших Хан уул орчмын газрыг Хангайн нурууны байгалийн цогцолборт газрын өргөтгөлөөр,

6/ Алтан хөхий уулын байгалийн нөөц газрын хилийн заагт Ховд аймгийн Мянгад сумын зарим хэсгийг хамруулан өргөтгөлөөр,

7/ Баянхонгор аймгийн Гурванбулаг, Завхан аймгийн Отгон сумын нутагт орших Хөх нуур-Бумбат орчмын газрыг байгалийн нөөц газрын ангиллаар,

8/ Хэнтий аймгийн Өмнөдэлгэр, Батширээт, Биндэр, Баян-Адрага сумын нутагт орших Хурх хүйтний хөндий орчмын газрыг байгалийн нөөц газрын ангиллаар, 

9/ Баянхонгор аймгийн Галуут сумын нутагт орших Баянхонгор хайрхан уулыг дурсгалт газрын ангиллаар,

10/ Орхоны Хөндийн байгалийн цогцолборт газрын хязгаарлалтын бүс дэх Өвөрхангай аймгийн Бат-Өлзий сумын төв орчмын 3108,92 га газрын тусгай хамгаалалттай газар нутгаас чөлөөлж, хилийн заагт өөрчлөлт оруулах
Эдгээр газрууд нь 6 аймгийн 13 сумын нутаг дэвсгэрийг хамарч байгаа бөгөөд Улсын тусгай хамгаалалтад авснаар талбайн хэмжээ 1,2 сая га-аар буюу нийт нутаг дэвсгэрт эзлэх хувь 0.83 хувиар нэмэгдэнэ. Ингэснээр Тусгай хамгаалалттай газар нутгийн талбайн хэмжээ 31,4 сая га байсан бол шинээр болон өргөтгөлөөр авснаар 32,7 сая га буюу Монгол Улсын тусгай хамгаалалттай нийт газар нутгийн 20.94 хувь болж эзлэх юм. 

Энэхүү тогтоолын төсөл нь Монгол Улсын Үндсэн хууль, бусад хууль тогтоомжтой нийцэж байгаа бөгөөд тогтоол батлагдсантай холбогдуулан “Зарим газар нутгийг улсын тусгай хамгаалалтад авах тухай” Улсын Их Хурлын 2000 оны 29 дүгээр тогтоолын 1 дэх хэсгийн 2 дахь заалт, “Хилийн зааг тогтоох тухай” Монгол Улсын Засгийн газрын 2000 оны 74 дугаар тогтоолыг тус тус хүчингүй болгохоор тогтоолын төсөлд тусгасан болно.

Тогтоолын төслийг дэмжиж өгнө үү. Анхаарал тавьсанд баярлалаа.

Г.Занданшатар: Төслийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Бадмаанямбуугийн Бат-Эрдэнэ танилцуулна. 

Б.Бат-Эрдэнэ: Улсын Их Хурлын дарга, эрхэм гишүүд ээ, Монгол Улсын Засгийн газраас 2019 оны 11 дүгээр сарын 11-ний өдөр Улсын Их Хуралд өргөн мэдүүлсэн “Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийн хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2020 оны 01 дүгээр сарын 07-ны өдрийн хуралдаанаараа хэлэлцлээ.
Тогтоолын төсөлд нийтдээ 6 аймгийн 13 сумын нутаг дэвсгэрийн 1,2 сая га талбай хамарсан газрыг байгалийн цогцолборт газрын ангиллаар, байгалийн цогцолборт, байгалийн нөөц газрын өргөтгөлөөр, байгалийн дурсгалт газрын ангиллаар тус тус улсын тусгай хамгаалалтад авахаар, Орхоны Хөндийн байгалийн цогцолборт газрын хязгаарлалтын бүс дэх Өвөрхангай аймгийн Бат-Өлзий сумын төв орчмын газар нутгийг улсын тусгай хамгаалалттай газар нутгаас чөлөөлж хилийн заагт өөрчлөлт оруулахаар тусгажээ.

Байнгын хорооны хуралдаанаар тогтоолын төслийн хэлэлцэх эсэх асуудлыг хэлэлцэх үед Улсын Их Хурлын гишүүн Сүхбат, Болорчулуун, Тэмүүлэн, Тэрбишдагва, Бат-Эрдэнэ нар хууль санаачлагчаас асуулт асууж, хариулт авсан.
Улсын Их Хурлын гишүүн Содбаатар Өвөрхангай аймгийн Бат-Өлзийн сумын төв орчмын газар нутаг улсын тусгай хамгаалалттай бүсэд байдаг учраас иргэд газар эзэмших, өмчлөх гэрчилгээгээ авч чадахгүй, түүнчлэн эдийн засгийн эргэлтэд өмч хөрөнгөө оруулах боломж хязгаарлагдмал зэрэг олон бэрхшээл байдаг тухай уг тогтоолын төслийг хэлэлцүүлэгт бэлтгэх ажлын хэсэг байгуулагдахад ажлын хэсэг орон нутгаас ирүүлсэн хилийн цэс тогтоох саналыг дахин нягталж үзэх шаардлагатай байгаа тухай, Улсын Их Хурлын гишүүн Тэрбишдагва нэр бүхий газруудыг улсын тусгай хамгаалалтад авснаар байгалийн болон хүний үйл ажиллагааны сөрөг нөлөөллийн улмаас байгалийн унаган төрх алдагдах, байгаль орчин доройтож байгалийн нөөц хомсдох, түүх дурсгалын үнэт зүйлс устах, эко системийн тэнцвэрт байдал өөрчлөгдөх үйл явцыг хязгаарлан зогсоох, улмаар устах аюулд орсон амьтан, ургамал хэвийн өсөж үржих, амьдрах, тохиромжтой нөхцөл бүрдэх, байгаль орчноо хамгаалах тал дээр орон нутгийн иргэд, төрийн болон төрийн бус байгууллагууд хамтарч ажиллах, сурталчлан таниулах ажлыг өрнүүлэх хэрэгтэй байгаа тухай, Улсын Их Хурлын гишүүн Бат-Эрдэнэ Монгол орны байгалийн тэнцвэрийг хадгалдаг хамгийн чухал бүс нутаг болох газар нутгийг улсын тусгай хамгаалалтад авснаар байгаль экологийн тэнцвэрт байдлыг хадгалах, цэвэр усныхаа нөөц, эх үүсвэрүүдийг хадгалах чухал ач холбогдолтой учраас энэ бүс нутгаа улсын тусгай хамгаалалтад авах ажлыг шуурхай хийх шаардлагатай байгаа тухай, Улсын Их Хурлын гишүүн Болорчулуун тогтоолын төслийг хэлэлцүүлэгт бэлтгэх ажлын хэсэг байгуулах, ажлын хэсэг үүсээд байгаа нөхцөл байдалтай газар дээр нь очиж танилцах нь зүйтэй гэсэн саналыг тус тус хэлсэн болно.

Байнгын хорооны хуралдаанд оролцсон гишүүдийн олонх тогтоолын төслийг үзэл баримтлалын хүрээнд хэлэлцэхийг дэмжсэн болно.

Улсын Их Хурлын эрхэм гишүүд ээ, “Зарим газар нутгийг улсын тусгай хамгаалалтад авах, хилийн заагт өөрчлөлт оруулах тухай” Улсын Их Хурлын тогтоолын төслийн хэлэлцэх эсэх талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Баярлалаа.

Г.Занданшатар: За баярлалаа, тогтоолын төсөлтэй холбогдуулан асуулт асуух Улсын Их Хурлын гишүүн байна уу. Элдэв-Очир гишүүн, Нямбаатар гишүүнээр тасаллаа. Баттөмөр гишүүн, Энх-Амгалан гишүүн, Баасанхүү гишүүн, Саранчимэг гишүүн, Раднаасэд гишүүн, Мөнхцэцэг гишүүн, Ж.Бат-Эрдэнэ гишүүн, Сүхбат гишүүн, Дамба-Очир гишүүн. 
Л.Энх-Амгалан: За, Элдэв-Очир гишүүн асуултаа асууя.

Л.Элдэв-Очир: Өнөөдөр Монгол Улсын хэмжээнд мөрдөгдөж байгаа байгаль орчныг хамгаалах багц хууль тогтоомжуудаар байгалийг ашиглах, хамгаалах асуудлуудыг зохицуулж байгаа хэдий ч байгаль орчны төлөв байдлын судалгаа шинжилгээгээр манай орны байгаль экологийн тэнцвэрт байдал алдагдаж, байгалийн баялаг хомсдох, ан амьтан, ургамал устах, нэн ховор ангилалд орох гол булаг, шанд хатаж ширгэх, газар нутаг маань цөлжиж, цөлжилт цаашид нэмэгдэх аюул нүүрлэж байгаль экологийн тэнцвэрт байдал алдагдаж байгаа сэрэмжлүүлэг дохионууд бидэнд ирсээр байна аа. 

Бид нэн даруй анхаарч арга хэмжээ авахгүй бол хойшид байдал улам хүндэрч ирээдүй хойч үр хүүхдэдээ үлдээх газар нутаг маань үнэхээр эмзэг байдалд орж байгааг хэлэхийг хүсэж байна. Байгаль орчин, аялал жуулчлалын яамнаас олон талын судалгаа шинжилгээг хийж 2019 онд гаргасан Монгол орны байгаль орчны төлөв байдал 2017-2018 он гэсэн тайланд Монгол орны ихэнх нууруудын усны түвшин сүүлийн 23 жилд буурч байгаа, 2018 оны дүнгээр улсын хэмжээнд 527 гадаргын усны эх үүсвэр хатаж ширгэсэн, 2016 оны байдлаар нийт нутаг дэвсгэрийн 76,8 хувь нь цөлжилт газрын доройтолд өртсөн, үүнээс 22,9 нь дунд хүчтэй, нэн хүчтэй доройтолд орсон төдийгүй цаашид энэ цөлжилт нэмэгдэх ийм хандлагатай гэсэн тоо баримтууд байгаа юм. Хүний хүчин зүйлээс шалтгаалж багаль орчинд багагүй хохирол бас учирч байгаа. Зөвхөн 1 жишээг дурдахад, улсын хэмжээнд 2018 онд явагдсан газрын тооллогын дүнгээр уул уурхайн ашиглалтын улмаас эвдэрсэн 27405 га газар байгаагаас 8871 га талбайд нөхөн сэргээлтийг зайлшгүй хийх шаардлагатай гэсэн ийм дүгнэлт гарсан байгаа юм. Иймээс байгаль орчныхоо унаган төрхийг хадгалж хойч үедээ үлдээх, байгалийн тэнцвэрт байдлыг хангах, түүх соёл шинжлэх ухааны ач холбогдол бүхий газар нутгаа хадгалж хамгаалах, байгалийн нөөцийг хадгалж төрийн тусгай хамгаалалтад оруулахаар оруулж ирж байгаа энэ хуулийн төслийг дэмжиж байгаа. 

Өнөөдөр хадгалж хамгаалалтад авахгүй бол энэ нутаг орон маань эзгүйрч, үгүйрч, устаж үгүй болох ийм аюултай болж байгааг хэлэхийг хүсэж байгаа юм. Энэ тогтоолд Баянхонгор аймгийн Галуут сумын нутагт орших Хан-Уул орчмын газрыг Хангай нурууны байгалийн цогцолборт газрын өргөтгөлөөр авч байгаа. Уг газар нь Монгол орны байгаль орчны төлөв байдлын 2019 оны тайланд тусгагдсан Монгол орны усны нөөцийн 70 бүрэлдэх Алтай Хангай, Хэнтийн уулс, Их хянган зэрэг уулс нуруудын өндөрлөг хэсэг буюу Монгол Улсын нутаг дэвсгэрийн 30 хувийг тусгай хамгаалалттай газар нутгийн сүлжээд бүрэн хамруулж хамгаалалтын дэгийг нягтлан боловсруулах шаардлагатай байна гэж дүгнэсэн газар нутагт багтаж байгаа. Мөн Баянхонгор аймгийн Гурван булаг, Завхан аймгийн Отгон сумын нутагт орших Хөх нуур, Бумбат орчмын газрыг байгалийн нөөц газрын ангиллаар, Баянхонгор аймгийн Галуут сумын нутагт орших Баянхонгор хайрхан уулыг дурсгалт газрын ангиллаар тусгай хамгаалалтад авахаар орж ирж байгааг дэмжиж байгаа. Баянхонгор хайрхны энгэрт анх Баянхонгор аймаг байгуулагдаж уг хайрхны нэрээр аймгийн төвөө нэрлэсэн байдаг. Энд хадгалж хамгаалах ёстой түүх соёлын дурсгалт газрууд зөндөө бий.

Энэ бүхнийг дурдахын зэрэгцээ цаашид тусгай хамгаалалтад авахаар оруулж ирж байгаа газар нутгийн хэмжээ, нэршлийг бас Байгаль орчны яамны ажлын хэсгийн нөхдүүдээс асууж байна. Дараагийн шатанд орж ирэхээр бэлтгэгдэж төлөвлөгдөж байгаа газар нутгийн асуудлаар мэдээлэл өгнө үү.

Л.Энх-Амгалан: Цэрэнбатаа сайд хариулах уу

Н.Цэрэнбат: Элдэв-Очир гишүүний асуултад хариулъя. Энд орон нутгийн удирдлагууд холбогдох байгууллагууд нь хүсэлтээ өгөөд бичиг баримтын бүрдэл, судалгаа шинжилгээний байгууллагын гарсан дүгнэлт нь бүрдсэн юунуудыг оруулж ирж байгаа нь энэ байна. Тэгээд цаашид одоогоор Байгаль орчин, аялал жуулчлалын яаман дээр 5 газар яригдаад явж байгаа. Энэ онд зарим нэг байгууллагын судалгааны ажил нь бүрдчих юм бол удахгүй Их Хуралд өргөн барина гэж үзэж байгаа.
Л.Энх-Амгалан: Мөнхбаатар гишүүн

Л.Мөнхбаатар: Байгаль орчныг хамгаалах нэг томоохон шийдэл бол энэ тусгай хамгаалалтад авах асуудал байдаг л даа. Тийм ч учраас энэ тусгай хамгаалалтад газар нутгаа хамруулж байгаа энэ сүлжээг өргөтгөж байгаа асуудлыг дэмжиж байгаа. Өнгөрсөн оны буюу 2019 оны 5 дугаар сард Улсын Их Хурал мөн зарим газар нутгийг тусгай хамгаалалтад авах тухай шийдвэр гаргасан. Энэ шийдвэр дотор бол Хөвсгөл аймгаас Цагаан-Уул, Цэцэрлэг, Шинэ идэр, Бүрэнтогтох сумдыг дамнасан Тэсийн гол, Булнай нурууг байгалийн цогцолборт хамруулж, Улсын Их Хурал шийдвэр гаргасан байгаа. Энэ бол Их Хурлаас хойш шийдвэр нь гарчихсан, харин одоо Тэсийн гол, Булнайн нурууны байгалийн цогцолборт газрын хамгаалалтын захиргаа байгуулах асуудал шийдэгдээгүй байна. Энэ асуудал хэзээ шийдэгдэх вэ.  Хэзээ ажилд орж хамгаалалтын захиргаа ажилд орж, энэ байгаль орчноо хамгаалах энэ ажлаа эхлэх вэ гэдгийг Байгаль орчны яамнаас тодруулъя.
2 дугаарт би өмнө нь чуулганы нэгдсэн хуралдаан дээр тавьж байсан, Байгаль орчны яаманд удаа дараа бичгээр хүсэлт тавьсан байгаа. Хөвсгөл аймгийн Бүрэнтогтох, Төмөрбулаг, Тосонцэнгэл сумдын нутаг дэвсгэрийг дамнасан Эрчмийн нурууг тусгай хамгаалалтад авах зайлшгүй шаардлага байна аа гэдэг зүйлийг үндэслэл бүхий албан бичгээр хандсан. Энд мэдээж байгалийн хэв шинж, байгалийн унаган төрхийг хадгалах, аялал жуулчлалыг хөгжүүлэх, хүний үйл ажиллагаа буюу сөрөг үйл ажиллагаанаас хамгаалах зорилгоор Эрчмийн нурууг хамгаалалтад авах шаардлага байгаа. Ингэснээр энэ орчим уул уурхайгаас ангид болж байгалийн унаган төрх нь хадгалагдан үлдэх ийм боломжтой болох ёстой. Ийм үндэслэл шаардлага нэлээн байгаа учраас эдгээрийг дурдсан албан бичгийг бас явуулсан. Чуулган дээр уг асуудлаар асуулга тавихад бол тун ойрын үед оруулж ирнэ, судалж байгаа ойрын үед оруулж ирнэ гэсэн. Энэ хэзээ орж ирэх вэ, 2 дугаарт энэ асуултыг би яагаад тавьж байна гэхээр тусгай хамгаалалттай газар нутагт хамруулах асуудлыг Засгийн газар л өргөн мэдүүлдэг хуультай. Тийм учраас Засгийн газар буюу Байгаль орчны яам оруулж ирэх ёстой. Энэ 2 зүйл дээр тодруулга, хариулт авъя.
Л.Энх-Амгалан: Хэн хариулах уу, Цэрэнбатаа сайд уу, ажлын хэсэг үү. Ажлын хэсэг 84 дүгээр микрофон. Ажлын хэсгийг танилцуулъя.
Сансарбаяр Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг орлон гүйцэтгэгч, Энхмөнх мөн яамны Тусгай хамгаалалттай нутгийн удирдлагын ахлах мэргэжилтэн, Бадарчин тус яамны Ой ус, тусгай хамгаалалттай газрын Кадастрын хэлтсийн мэргэжилтэн, Баярхангай Уул уурхай, хүнд үйлдвэрийн яамны Геологийн хэлтсийн ахлах мэргэжилтэн, Хүрэлхүү яамны Газрын тосны хэлтсийн ахлах мэргэжилтэн, Намхай судлаач, доктор гэсэн ийм ажлын хэсэг хүрэлцэж ирсэн байгаа юм байна. 84 дүгээр микрофон.

Мөнхбаатар гишүүний асуултад хариулъя. Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга Сансарбаяр. Тэсийн гол, Булнайн нуруу орчмын газрыг улсын тусгай хамгаалалтад авсантай холбоотойгоор мөн 22 газрын өргөтгөлтэй холбоотойгоор тус яаманд нэмэлт санхүүжилт батлагдсан байгаа. Энэ ажлын хүрээнд Тэсийн гол Булнай нурууны хамгаалалтын захиргаа байгуулах асуудал яригдаад явж байгаа. Удахгүй байгуулагдах талаар холбогдох газруудад танилцуулна. Мөн Эрчмийн нурууны асуудлаар бол бид нар 2018 онд нарийвчилсан судалгаагаа хийгээд бүх нарийвчилсан судалгаагаа хийгээд гаргасан байгаа. Энэ судалгаа хийгээд бид нар холбогдох газарт нь орон нутгийн байгууллагад нь хүргүүлээд энэ талаар хуулиараа бол орон нутаг, сум болон аймгийн ИТХ-ын тогтоол гаргаж ирүүлэх ёстой. Энэ тогтоол маань ирүүлээгүй байгаа, ийм асуудал байгаа.
Л.Энх-Амгалан: Баттөмөр гишүүн

Б.Баттөмөр:  Энэ Улсын Их Хурлын тогтоолыг хэлэлцэхийг дэмжиж байгаа юм аа. Энэ бол тусгай хамгаалалтад авснаар Монголын нийт газар нутгийн 0,83 хувь 1,3 сая га газар тусгай хамгаалалтад орох юм байна гэж ойлгож байгаа. Энэ дэлхий нийтээрээ дэлхийн дулаарал уур амьсгалын өөрчлөлтийн эсрэг нэгдэж байгаа энэ цаг үед бид нар маш анхааралтай хандаж, энэ санал санаачилгыг бол дэмжих ёстой байгаа юм аа. Яагаад гэхээр үүнийг тусгай хамгаалалтад авснаар олз хайдаг янз бүрийн лиценз ашиглаж хуулийн дагуу болон хууль бус энэ чиглэлээр ажиллаж байгаа хүмүүсийн хууль бус үйлдлийг байгаль орчинд үзүүлж байгаа энэ хохирлыг үзүүлж болох хохирлоос сэргийлэх ийм ач холбогдолтой гэж ойлгож байгаа юм аа. Энэ олон тоонууд байна л даа. Тогтвортой хөгжил 2030-д бол 50 хувь, Засгийн газрын 2016-2020 оны мөрийн хөтөлбөрт 50 хувь, ногоон хөгжилд 60 хувь гээд, урсац бүрдүүлэх гээд ингээд тоонууд байдаг. Тэгэхээр 1 дэх асуулт энд, энэ нийт газар нутгийн хэдэн хувь болж байна аа. Энэ тогтоол батлагдсанаар энэ тогтоол батлагдаж энэ 10 газар тусгай хамгаалалтад орсноор нийт газар нутгийн хэдэн хувь болж байна гэсэн ийм асуулт байна. Манайхан бол үндсэндээ нийт газар нутгийн 70 хувь нь цөлжилтөд, бэлчээрийн 70 хувь нь тийм талхлагдсан гэдэг ийм тоо байгаа шүү дээ. Энэ олон гол горхи ширгэсэн, эко системд хор хохирол учруулсан ялангуяа алтны жижиг уурхайнууд байгаль экологид бол үнэхээр сөрөг нөлөө үзүүлж байна л даа.

Энэ гарсан статистик мэдээллээр бол 2019 онд 139 алтны зөвшөөрөл олгосон гэсэн тоо байгаа. Тэгэхээр нөгөө эко систем бол хамгийн эхэнд байдаг гэдэг угаараа энэ тусгай зөвшөөрөл өгөхөд Байгаль орчны байгууллагууд лиценз олгох ажил дээр нь оролцдог юм уу. Одоо энэ 139 лицензэд та нар оролцсон юм уу, зөвшөөрөл олгосон юм уу. Ийм асуултыг би асуух гэж байгаа юм. Мөн энэ 10 газрыг тусгай хамгаалалтад авснаараа айхтар зардал гаргахгүй, 1 хамгаалалтын газар байгуулаад 9 нь бол үндсэндээ бусад газрууд хүрээгээ тэлэх байдлаар ажиллах юм байна. Шинжлэх ухаан технологийн дэвшилд сансрын хиймэл дагуулын мэдээ мэдээллийг авахад энэ систем манайд хэр зэрэг байдаг юм бэ, дрон ашиглалт ямар байна аа, дрон бол үндсэндээ асар өндөр хурдацтай хөгжиж байна шүү дээ. Үндсэндээ ямар ч, дроноор одоо бодчихож байна шүү дээ, сая одоо Иранд болсон үйл явдал гэхэд. Тэгэхээр дрон ашиглалт шинжлэх ухаан технологийн энэ дэвшлийг ер нь яаж ашиглаж байна. Олон улсын байгууллагуудтай яаж хамтарч ажиллаж байна. Тухайлбал дэлхий 1, 1 дэлхийд амьдарч байгаа шүү дээ. Монголын газар нутаг бол Монголоос гадна дэлхийн 7, 7 тэрбум хүний амьдарч байгаа, тэдний эрх ашигт нийцэж байгаа шүү дээ. Тэгэхээр олон улсын байгууллага бол манайх шиг хөгжиж байгаа орнууд, эко систем нь алдагдсан орнуудад тусалдаг хөтөлбөрүүд, хамтарч ажилладаг тийм арга хэмжээнүүд их байдаг. Энэ чиглэлээр ер нь ямар ажлууд хийгдэж байна. Энэ чиглэл одоо тэр гэрээ хэлцлүүд нь нэгдсэн, хамтарч ажилладаг ийм зүйлүүд байна уу. Ийм асуултуудад хариулт авъя.
Л.Энх-Амгалан: Цэрэнбатаа сайд

Н.Цэрэнбат: Баттөмөр гишүүний асуултад хариулъя. Нийтдээ өргөтгөлөөр авснаар бид Монгол Улсын тусгай хамгаалалттай газар нутгийн 20,94 хувийг нь ингээд тусгай хамгаалалтад авч байгаа гэдэг тоо баримт байгаа. Лиценз олгох дээр бол Байгаль орчин, аялал жуулчлалын яам албан ёсоор санал өгдөггүй ийм хуулийн зохицуулалттай учраас энэ олон хийдэл, давхардал гарч нэн ялангуяа энэ алттай холбоотой лицензийн олголт явсан. Үүнийг залруулах гээд Их Хурлын гишүүнийхээ хувиар хайгуулын болон ашиглалтын тусгай зөвшөөрөл авахад Байгаль орчин, аялал жуулчлалын байгаль орчны төрийн захиргааны саналыг авна гэдэг ийм хуулийн нэмэлт, өөрчлөлт хийхээр Их Хуралд өргөн барихад бэлэн болчихсон байгаа. Үүнийг удахгүй барина аа гэдгийг хэлье.
Дрон ашиглалт буюу шинэ техник технологи дрон ямар ч байсан тусгай хамгаалалттай газар нутгийнхаа хүмүүсийг одоогийн нөхцөл байдалд нь тохируулаад 5-7 км-ийн радиуст нисэх боломжтой дроноор бас хангасан нь зардал хэмнэх боломжтой болж байгаа. Архангайн Цэнхэр сум, Сэлэнгийн саяын Ерөө, Бугант, Хүдэр сумдын газар нутаг дээр тусгайлан өндөр нарийвчлалтай сансрын хиймэл дагуулын программ кадастртай нь ашиглах гээд холбогдох байгууллагууд маань санал тавьсан, тэр саяын хэлсэн 3 сум дээр бодит рейл тайм гэдэг хиймэл дагуулын мэдээ авч ашиглахын тулд 28 сая төгрөгийн байдлаар урьдчилсан төсөв гарах гээд эхний ээлжид тэрийг нь аваад хэрэгжүүлдэг болъё гэж байгаа. Үүнээс хойш цаашид сансрын хиймэл дагуулын бодит мэдээллийг авч нэн ялангуяа хууль бус уул уурхайн олборлолт яваад байгаа цэгүүд дээр энэ хиймэл дагуулын мэдээгээр хөдөлгөөн нэмэгдсэн байдал дээр нь хянаж ашиглана гэж зорьж байгаа гэдгийг бас хэлье.
Олон улсын байгууллагууд дээр бидэнд хамгийн их тусламж дэмжлэг өгдөг ХБНГУ өгч байгаа. Энэ дээр тусгай хамгаалалттай газар нутгийн бэхжүүлэх, менежментийг нь сайжруулах мөн тухайн бүс нутагт ажиллаж амьдарч байгаа ард иргэдийг орлоготой нь байгалийн нөхөн сэргээгддэг баялгийг нь түшиглэн ажлын байр бий болгох гэдэг дээр бас ажлууд явж байгаа гэдгийг та бүгдэд хэлье. Цөлжилттэй холбоотойгоор бид Ногоон хэрэм төсөл маань үргэлжлээд ямар ч байсан говийн бүс дээр Замын-Үүд дээр 650 мянган долларын төсөл хэрэгжихээр явж байгаа. Энэ дээр эхний ажлууд маань судалгааны ажлууд хийгдчихсэн, энэ хавраас бүтээн байгуулалтын ажлууд хийгдэнэ. Мөн Азийн ойн байгууллагуудтай холбогдож цөлжилтийг бууруулах, говийн эмзэг хөрсөнд таарсан ургамлын гено банкныхаа барилгыг төсөл хөтөлбөрөөр эхлүүлчих юм бол тухайн нутаг дэвсгэрт нь дасан зохицсон одоо өчигдөр хэлэлцсэн нөгөө Байгалийн ургамлын тухай хуульд тусгагдсан гено банкаа байгуулахаар бидэнд илүү боломж үүснэ. Гэхдээ энэ дандаа шинжлэх ухааны үндэслэлтэй мэргэжлийн хүмүүсийн удирдлага доор эдгээр төслүүд хэрэгжсэнээр илүү үр дүнд хүрнэ гэж тооцож байгаа.

Л.Энх-Амгалан: Саранчимэг гишүүн
Б.Саранчимэг: Баярлалаа. Тэгэхээр байгалийн эко системийн тэнцвэрт байдлыг хадгалах, хамгаалах, мөн соёлын түүх өвийг хамгаалах зорилгоор зарим газар нутгийг улсын тусгай хамгаалалтад авдаг. Энэ удаагийн тогтоолын төслөөр 10 газрыг тусгай хамгаалалтад оруулахаар оруулж ирж байна. Миний бие бол Канад-Монголын парламентын бүлгийн тэргүүн хийдгийн хувьд албан тоотоор албан хүсэлтээр санал ирсний дагуу энэ тогтоолын төсөл дээр тодруулж асуух зүйл байгаа юм. Тодруулах гол асуудал бол Хэнтий аймгийн Батширээт, Биндэр сумын нутагт орших Гутайн даваа, Хөмүүл голын эхийг байгалийн цогцолборт газрын ангиллаар тусгай хамгаалалтад авахтай холбоотой байгаа юм. Тэгэхээр энэ газарт Канадын хөрөнгө оруулалттай компанид 2015 онд алтны далд уурхайн лиценз олгосон байна. Тэгэхээр мэдээж миний бие энэ байгалийн эко системийн тэнцвэрийг хамгаалах хадгалах, цаашилбал энэ тусгай хамгаалалттай газрыг өргөжүүлэхийг бол дэмжиж байдаг. Нөгөө талаасаа 2016 онд манай улс Канад улсын Засгийн газартай хөрөнгө оруулалтыг хөхүүлэн дэмжих харилцан хамгаалах бас гэрээ байгуулсан байгаа. Монгол Улсын хөрөнгө оруулалтын тухай ч гэсэн хууль байгаа. Тэгэхээр энэ газрыг тусгай хамгаалалтад авснаар бид нар энэ гэрээ болон хуулийн хэрэгжилтийг зөрчих нөхцөл үүсэж байгаа юу, энэ тогтоолын төслийг боловсруулахдаа тэр орон нутгийн иргэдийн хурал болоод Уул уурхайн яам, Ашигт малтмалын газраас ингэж санал авсан зүйл байгаа юу. Энэ тал дээр тодорхой хариултыг авахыг хүсэж байна. Баярлалаа.

Л.Энх-Амгалан: Цэрэнбатаа сайд

Н.Цэрэнбат: Саранчимэг гишүүний асуултад хариулъя. Одоо уул уурхай дээр лиценз авах процесс нь хууль зөрчсөн илт ашиг сонирхлын зөрчилтэйгөөр олгогдсон лицензүүд маань ингээд нийтлэг эрх ашгаа зөрчигдсөнтэй холбогдуулаад цуцлах асуудал болоод ирэхээр гаднын хөрөнгө оруулагчдын эрх ашгийг хамгаална гээд байгаа юм. Өргөдлийн байнгын хороон дээр 3960 хүний өргөдөл ирсэн, гарын үсэгтэй. Энэ дээр бид одоо бас хариуцлагатай байх хэрэгтэй. Яагаад вэ гэхээр 2004-2011 онд Гутайн даваа ХХК нь энэ лиценз эзэмшдэг байсан. Хайгуулын. Гэтэл 2009 онд урт нэртэй хууль батлагдахад ойн сан бүхий газар бүрэн давхцалтай байсан. Дээр нь усан сан бүхий гол мөрний урсац бүрэлдэх эх, усан сан бүхий газрын хамгаалалтын бүст ойн сан бүхий газарт хориглоно гэж энэ дагаж мөрдөх журмын тухай хуулийг лоббидож байгаад л өөрчлөөд л авчихсан. Тэгээд бид нар одоо яах юм, Канадын хөрөнгө оруулагч их мөнгө нэхлээ гээд Монголынхоо ард иргэдийг цэвэр аюулгүй орчинд амьдрах, усыг нь Канадын хөрөнгө оруулагч нарыг авчирч тэр бүс нутгийн хүмүүсийн усыг өгөх юм уу. 
Яагаад эхнээсээ ойн санд давхцалтай байсан лиценз олгогдсон бэ. Тэр олголтод оролцсон албан тушаалтнуудтай нөхөж хариуцлага тооцохгүй бол хэн Монгол хүмүүсийг өмөөрөх юм. Монголын хойш ирээдүйг хэн хамгаалах юм. Энэ дээр би бол хатуу байр суурьтай байгаа. Яагаад вэ гэвэл, бүрэн 100 хувийн ойн сан бүхий газар давхцалтай байхдаа лицензээ яаж авсан юм бэ гэдэг дээрээ сайн шалгах ёстой байх ёстой. Хууль хяналтын байгууллагууд. Надад тэр Андерсон энд Андерсон гэж хуулийн өргөдөл нь ирсэн, ирсэн. Гомдол ингэсэн. Тэгээд сумын ИТХ чинь зөвшөөрөөгүй, тусгай хамгаалалтад авахгүй ээ гээд бичиг өгчихсөн байхад чинь та нар авч байна аа, энэ алдаа дээр чинь дөрөөлж Монгол Улсын Засгийн газрыг олон улсын шүүхэд өгнө гэж байгаа. 

Гэтэл Улсын Их Хурал чинь Монгол Улсын төрийн эрх барих дээд байгууллага биз дээ. Монгол Улсын иргэдийн аюулгүй орчинд амьдрах эрхийг хэн баталгаажуулах юм тэгээд. Би энэ дээр ийм хатуу байр суурьтай байгаа. Тийм учраас хэд хэдэн сум дээр ийм асуудал гарч байгаа. Сумын Иргэдийн хурлын төлөөлөгчид нийтлэг ард иргэдийнхээ эрхийг хамгаалж улс, сум, орноо хөгжүүлнэ гэж үүрэг хүлээж сонгогдчихоод байгалийг нь хамгаалъя гэхээр эсрэг байгаа тэр магадгүй тэр компани нь нөгөө худалдаад авчихдаг Монголын дунд түвшний төрийн албан хаагчид гээд байдаг нь тэр л юм шиг байгаа юм. Хуулийн хувьд бол эхнээсээ тэгж авсан. Дээр нь их олон хэмжээний хөрөнгө оруулалт хийсэн гэсэн ийм мэдээлэл бидэнд өгч байгаа. Гэтэл малталт дээр 1 ам байгаа гэдэг тооцоололтой байгаа. Тэгээд эзэн холбогдогч нь хэд дахин шилжсэн байгаа. Авсан лиценз нь эхнээсээ Шургадгийн гол гэдэг лиценз бүр нэр нь хүртэл гол дээр. Гэтэл ус мөрний голын эх усад бүрэлдэх эх дээр хамаарагдаагүй гээд явж байсан хийдлүүд байгаа. 
Мөн 2015 онд Ерөнхий сайд Сайханбилэгийн үед Засгийн газрын тогтоол гараад хилийн заагийг тогтоохдоо ийм хийдэл гаргаад 3.4-ийг далимдуулаад энэ бол яг тусгайлан энэ компанид зориулсан заалт гэж би үзэж байгаа. Далд уурхайгаар олборлох нөөц нь ойн сан бүхий газрын доор газрын доорх усны нөөц бүхий давхаргаас дээш орших байгаль орчинд сөрөг нөлөөгүй болох нь тогтоосон бол үүнийг чөлөөлж болно гээд тусгайлан зөвхөн энэ заалт зөвхөн энэ Фигматит майнд л үйлчилж байгаа энэ заалтыг баталсан. Тийм учраас одоо бид байгалийн хуулийнхаа дагуу явъя. Байгалийн хуулийг өөрчилж цаасан дээр өөр гарц бий болгосноос ард иргэдийн амьдрах эрх болохоо байна аа, зөрчигдөөд байна аа гэдгийг анхаарах ёстой. Дээр нь их олон хэмжээний мөнгө төлсөн гэж байгаа. Гэтэл ашигт малтмалын газраас ирсэн дүнгээр бол 67,8 саяыг одоо тусгай зөвшөөрлийн лицензийн төлбөрт төлсөн ийм компани байгаа. Тэгээд Өргөдлийн байнгын хороо чиглэл өгөөд хэлэлцүүлэг хийгээд энэ асуудлыг тусгай хэрэгцээнд энд өргөтгөлөөр авах ёстой гэсний дагуу бүгд ажиллаад авсан учраас энэ би бол
Л.Энх-Амгалан: Би бас хэдийгээр хурал удирдаж байгаа ч гэсэн гишүүнийхээ бүрэн эрхийг эдлээд бас асуулт асууж үг хэлэх ёстой гэж би бодож байна. Энэ асуудал бол чухал асуудал аа. Сая Цэрэнбатаа сайд хэлж байна. Нийт Монголын газар нутгийн бараг 21 орчим хувь тиймээ. 21 орчим хувийг байгалийн тусгай хамгаалалттай газарт авчихлаа. Энэ бол сайн мэдээ, сайн мэдээ. Гэтэл нөгөө талдаа манай мал аж ахуй маш өсөж байгаа. Малын тоо. Бараг үндсэндээ 70 сая хүрчхээд байж байна. Гэтэл Монгол Улсын бэлчээрийн даац бол яг хонин толгойд шилжүүлснээр 43,5 сая толгой мал буюу нийт 5 хошуу малаар бол 26,5 сая мал л багтах ийм хэмжээтэй бэлчээрийн даацтай улс байгаад байгаа. Одоогийн байдлаар манай бэлчээрийн даац 2, 3 дахин нэмэгдчихсэн байгаа. Нийт газар нутгийн бэлчээр талхагдал 70 хувь болтлоо ингээд цөлжилт явагдсан байгаа. 

Хамгийн гол нь энэ нөгөө Хөвсгөл аймгийн хэмжээнд нэлээн онцлогтой асуудал болчхоод байгаа юм л даа. Юу гэхээр тусгай хамгаалалтад авахад ард иргэд маш их сонирхдог. Гэтэл Хөвсгөл аймгийн Рэнчинлхүмбэ сум, Улаан-Уул сум, Баянзүрх сум, Ханх сум гээд нийт газар нутгийнх нь хэмжээний бараг 70, 80 хувь нь тусгай хамгаалалттай газар нутагт орчхож байгаа байгаа юу. Нийт сумынх нь газар нутгийн 70, 80 хувь. Гэтэл тэнд хүн амьдрах ёстой, мал аж ахуй хөгжих ёстой, ингээд мал бэлчээрлэх газаргүй болчихсон ийм сум орон нутгууд байна. Тийм учраас би энэ тусгай хамгаалалтад авахдаа тухайн сум, орон нутгийнх нь бэлчээрийн даацтай уялдуулж, сум орон нутгийнх нь амьдрал ахуйтай холбогдуулж энэ тусгай хамгаалалттай газар нутгийн ихэнх сумын, тухайн сумынх нь газар нутгийн ихэнх нь тусгай хамгаалалтад орж байгаа энэ сумууд дээр арай нэг жоохон хөнгөлөлттэй горимууд байх ёстой гэж би ойлгодог байхгүй. Арай жоохон хөнгөлөлттэй горим. Ерөөсөө хатуу шүү дээ. Зарим айлуудын хаваржаа намаржаа хүртэл орчихсон мөртөө тусгай хамгаалалттай газар нутгаар баахан хашаа татаад ордог ч үгүй. Иргэд бол манай хойд талын сумд бол байгалийн баялаг, самар жимсээрээ бол амьжиргааны гол эх үүсвэр байгаад байдаг. Гэтэл нөгөө амьжиргааны гол эх үүсвэр болсон энэ байгалийн баялгаа ингээд ашиглаж чаддаггүй үлддэг ийм зовлон байна. 
Монгол чинь өөрөө онцлогтой, аймаг бүхэн онцлогтой. Сум бүхэн онцлогтой. Тийм учраас энэ байгалийн тусгай хамгаалалттай газар нутгийн тавьж байгаа нөхцөл, горим шаардлагууд дээр яг Хөвсгөл аймгийн хэмжээнд ихэнх сумынх нь газар нутгийн 70, 80 хувь нь орчхож байгаа энэ сумууд дээр арай өөр хөнгөлөлттэй горим, тухайн иргэдтэй нь бид нар гэрээ байгуулж болно шүү дээ. Энэ мэтчилэнгээр орон нутгийнх нь онцлогт тохирсон бодлогуудыг явуулах ёстой шүү Цэрэнбат сайдаа. Энэ дээр бүр онцгойлон анхаарч тодорхой хэмжээний газар нутгийг авч байгаа, газар нутаг нь авагдчихсан байгаа энэ сумын ард иргэдийн өмнө тулгамдаж байгаа энэ асуудлуудыг шийдвэрлэх шинэ гарцууд хайх ёстой шүү гэж би хэлэхийг хүсэж байгаа юм.
Би үг хэлсэн. Баасанхүү гишүүн байхгүй байна, за Раднаасэд гишүүн.

Ш.Раднаасэд: Цэрэнбат сайдаас асууя. Энэ тусгай хамгаалалттай газар нутгийг авах гэдэг өөрөө бас Их Хурлын тогтоолоор хамгаалж өгч байгаа хамгийн том хамгаалалт олчхоод байгаа байхгүй юу. Орон нутгийн иргэдийн хурлууд, сум, аймаг ч гэдэг юм уу, орон нутгийн тусгай хэрэгцээнд гээд хамгаалалт явдаг. Тэр нь бүрэн төгс байж чадахгүй байгаа юм. Манай аймаг дээр, би энэ юутай холбож ярих гээд байна гэвэл түрүүний таны ярьдаг тэр лиценз олголттой холбоотой. 2014-2016 онд Говь-Алтай аймагт 138 хайгуулын лиценз олгосон. Энэ дотор ямар хэмжээний юм орчхоод байгаа гэхээр одоо зарим сумуудын шүтдэг хэдэн үеэрээ шүтэж ирсэн уул, ус байгаа юм. Одоо Эрдэнэ сумын Цагаан хайрхан ч гэдэг юм уу. Цогт, Бигэр, Халиун сумын Бурхан буудайн ч гэдэг юм уу. Ийм уул уснуудын нэг хэсгийг нь ингээд хайгуулын лиценз хэлбэрээр олгосон байна. Орон нутгийн хэрэгцээнд тусгай хамгаалалтад байдаг ч гэсэн. Тэгэхээр энэ бол байгалийн дурсгалт ч гэдэг юм уу цогцолбор, эсхүл нөгөө ус юутай газар гэдэг ч юм уу аль алинд нь хамаарахааргүй, гэхдээ зайлшгүй төр өөрийнхөө хамгаалалтад байлгаж байх ёстой ийм томоохон шүтээн уул усыг яаж багтаах вэ, үүнийг нэг энэ ашигт малтмалынхаа хуультай эсхүл цэгцэлж бид нар авахгүй бол Засгийн газраас ажлын хэсэг гараад, ажлын хэсэгт орсон гэсэн тэр ашигт малтмалын лиценз олголтыг зогсоосон байгаа гэсэн. Би үүнийг дэмжээд байгаа юм. Одоо энэ хүрээндээ энэ олгосон олон замбараагүй лицензүүдээ бас нэг сайн цэгцэлж авахгүй бол үүний цаана маш, Ашигт малтмалын газар бол энэ тогтоол гарахаас өмнө тусгай хамгаалалтад авсан газар дотор Сутай хайрхныг оруулж төрийн тусгай хамгаалалтад авсан. Гэтэл Ашигт малтмалын газрынхантай уулзаад яагаад энэ Сутай хайрхныг газар нутгийг ашигт малтмалын лиценз олгочхов оо нэг хэсгийг нь. Төрийн тахилгатай хайрхныхаа талыг нь лиценз болгочихсон байна шүү дээ гэхэд бид нар энэ уул уу, төрийн тахилгатай юу гэдгийг нь мэдэх аргагүй ээ, энд масштабаар тавиад уртраг, өргөрөг гээд ингээд градустай юу ороод ирдэг, үүгээр нь харж байгаад чөлөөтэй байгаа бол өгөөд явдаг ийм хэлбэртэй. Аймаг нь тухайн үедээ зөвшөөрсөн бол ингээд олгогдчихоод байдаг юм аа гэдэг тайлбар хэлж байгаа байхгүй юу. Тэгээд энэ лиценз олголт дээр Байгаль орчны яамны оролцоог ер нь санал авдаг тийм зүйлүүд байна уу 1 дүгээрт. 

2 дугаарт, аймаг болгон сум болгонд байгаа ард иргэдийн шүтдэг энэ уул усыг ямар ангилалд багтааж хамгаалалтад авах ёстой юм бэ. Би бол энэ Бурхан буудай хайрхныг бол зайлшгүй хамгаалалтад авах ёстой гэж боддог. Хэдэн үеэрээ шүтэж ирсэн, Монголд байдаг бурхан нэртэй хоёрхон уулын нэг нь. Бурхан халдун, Бурхан буудай гэж. Тийм учраас энэ шүтээн хайрхнууд, уул ус яаж, ямар ангилалд нь багтааж явуулах ёстой юм бэ, би энэ тал дээр бас тодорхой хариулт байвал сонсъё гэж бодоод байна л даа. 
Л.Энх-Амгалан:  Хэн хариулах уу, Цэрэнбат сайд

Н.Цэрэнбат: Раднаасэд гишүүний асуултад хариулъя. Таны хэлж байгаа үнэн. Одоо орон нутгийн хэм хэмжээ мөрдөгдөж байгаа мэдээллээ Монгол төр нэгтгэж чадаагүй явж ирсэн. Үүний тод жишээ Ноён уул байгаа. Аймаг нь 1995 онд орон нутгийн тусгай хэрэгцээнд авсан газар дээр лиценз олгогдсон. Гэтэл тэр тусгай хэрэгцээнд авсан газраа аймаг нь 2015 онд цуцалсан байгаа шүү дээ. Тэгээд асуудал үүсээд Ноён уулуудын лиценз яагаад олгогдсон бэ гэхээр бүртгэл зөрүүтэй байсан учраас гэдэг юмаар гаргачхаад байгаа. Түрүүний миний хэлж байгаа. Лиценз авахдаа хуулийг хийдүүлсэн, давхардуулсан, ашиг сонирхол бий болгож олгочхоод цуцлах болохоор Байгаль орчны яамны ажил болж яваад ирсэн. Ийм учраас өнгөрсөн 5 сард баталсан тэр хэлэлцүүлгийн үеэр 56.1.5-д байгаль орчны менежментийн төлөвлөгөөнд заасан үүргээ биелүүлээгүй бол лицензийг нь цуцлах эрхийг Байгаль орчин, аялал жуулчлалын яамны саналыг үндэслэж цуцална гэдэг заалт бид нар оруулж өгсөн байгаа. 

Одоо бид нар цаашид энэ бүртгэлээ кадастр бүх мэдээллээ нэг л болгож авахгүй бол Фигматид майнд дээр гарсан жишээ тэр. 100 хувь ойн санд давхцалтай байхад лиценз олгогдсон. Дахиад тэр урт нэртэй хуулийн усан санд бас давхцалтай байхад лицензийг А болгочихсон. Тийм учраас түрүүн би хэлсэн Их Хурлын гишүүнийхээ хувиар хайгуулын болон ашиглалтын лиценз авахад Байгаль орчны Төрийн захиргааны төв байгууллагын албан ёсны саналыг авдаг байж байж бид энэ алдааг засах ёстой. Дээр нь орон нутгуудын авсан тусгай хэрэгцээнд цогцолборт, дурсгалт газраар авч байгаа энэ бүртгэлийг кадастрын координатуудыг нь нэгдсэн байдлаар нэгтгэдэг ийм системийг хурдан нэвтрүүлэх ёстой. Энэ утгаар тэр И Монгол гээд байгаа цахим төрийн бүх дата-нууд нэгтгэхээр Засгийн газрын санаачилж явж байгаа дотор энэ кадастр зураглалын асуудлууд нь нэгтгэгдэнэ ээ гэдгийг хэлье. Дээрээс нь бид нар Монголын төр сүүлийн жилүүдэд эдийн засгийн хүндрэлээс шалтгаалаад бүх баялагтайгаа холбоодтойгоо, байгалийнхаа нөөцтэй холбоотой тэр мөнгийг нь дандаа хасаж ирсэн. Усны тооллогыг томоохон мөнгө тавьж өгдөггүй хасангуут усан сан бүхээ тоолж чадахаа байсан, нөөц газруудаа тоолж чаддаггүй, аймаг орон нутаг нь төсөвгүй гээд. Ийм учраас ийм хүндрэлтэй байгаа.

Таны хэлж байгаа Бурхан буудайгийн хувьд бол орон нутаг нь саналаа гаргаад орон нутгийн дурсгалт газрын ангиллаар авах бүрэн боломжтой байгаа. Энэ дээр материал нь бүрдээд Байгаль орчны яамны холбогдох хүмүүс маань мэргэжлийн зөвлөгөө өгөөд энэ асуудал шийдэгдчихнэ ээ гэж үзэж байгаа. Дээр нь Уул уурхай, хүнд үйлдвэрийн яамтайгаа хариуцлагагүй уул уурхайг цэгцлээд уул уурхайн бүсүүдээ тодорхой болгож өгье гэж байгаа. Аль бүс дээр тасралтгүй уул уурхайг бид дэмжиж явах юм, аль бүс дээр нь одоо асуудлуудыг нь дахин нягтлаад үйл ажиллагааг нь аль болох хариуцлагатай болгох чиглэлд нь анхааръя л гэсэн байр суурьтай байгаа.

Л.Энх-Амгалан: Сүхбат гишүүн

А.Сүхбат: Баярлалаа. Зарим газар нутгийг улсын тусгай хамгаалалтад авах энэ тогтоолын төслийг дэмжиж байгаа. Манай Байнгын хороогоор орж хэлэлцэгдсэн. Тэгэхээр энэ газар нутгийг улсын тусгай хамгаалалтад авна гэдэг бол сүүлийн үед хариуцлагагүй уул уурхайгаас болж иймэрхүү шийдэлд хүрээд байгаа нь ажиглагдаад байгаа. Тэгэхээр Уул уурхайн яам, кадастрын алба, орон нутаг өөрсдөө энэ байгаль орчиндоо хариуцлагатай хандаж чадахгүй болохоор ийм арга хэмжээ аваад байгаа гэж ойлгогдоод байгаа юм. 

Монгол Улсын газар нутгийн хэмжээнд эрдэс баялаггүй байсан бол яах байсан болоо гэж би хааяа боддог юм аа. Бусад улс орнууд далайгаа шүүрдээд л оюун ухаанаа хөгжүүлээд л дэлхий дээр тэргүүлэх улс орон болчхоод яваад байдаг. Бид бүхэн дандаа л энэ газар нутаг, байгаль эх рүүгээ л халдсан, довтолсон, тэгээд байгаль орчиндоо дандаа сөрөг байдлыг үүсгэсэн иймэрхүү он жилүүдийг үдэж байна. 
Ноён уултай холбоотой шүүх хуралд 51, 52, 53, 54, 55 дахь шүүх хуралд оролцсон. Энэ бол Монголчуудыг бассан, газар нутаг эд баялгийг үнэгүйдүүлсэн иймэрхүү байдлаар хар бор аргаар энэ уул уурхайн лицензийг авсан байдаг юм. Гол урсаад байхад голгүй гээд. Эд баялгийн зүйлс, булш бунхан байна гэхэд байхгүй гээд. Ийм дүгнэлт гаргуулсаар байгаад л ухдаг, цөлмөдөг байдалтай, дээрэм тонуулаа хийгээд байна л даа. Ноён уултай холбоотой асуудлаар би асуулт асуух гэсэн юм. Ноён уулын шүүхийн шийдвэр гарчихсан байгаа. Тэр урьд нь шийдэж байсан 7000 га газраар нь л авах хэрэгтэй. 37 мянган га газраар тийм. 

Ноён уулыг тойрсон салбар уулс байна. Энэ уулсын нэг болох Төв аймгийн Борнуур сумын нутаг Сүжигтийн ам. Энд эрчим хүч татсан, том байгууламж бариад эхлээд байдаг. Тэгэхээр хөрсөн дээрээ хүнцлийн байх ёстой хэмжээнээс 10 дахин илүү агууламжтай байдаг газар. Үндсэн орд болгоод ашиглахаар агаарт 5 сая дахин илүү хүнцэл дэгдэнэ гэсэн ийм судалгааг гаргаад олон улсад цацсан байгаа шүү дээ. Гэтэл та бүхэн ажлын хэсэг, дэд ажлын хэсэг, орон нутгийн санал ирээгүй байна. Тэгэхээр үүнийг шийдэж чадахгүй байна гэж эртээд ярьж байсан. Ингэж болохгүй. Шүүхийн шийдвэр гарсан ийм тохиолдолд шууд л төр засаг үүнийг улсын тусгай хамгаалалтад авна. Авахдаа байгалийн цогцолборт газраар авна гэсэн ийм шийдвэртэй л бат зогсох хэрэгтэй. 
Сүжигтийн амнаас гадна Мон лаа компанийн элит компани гээд олон компаниудын нэр дурдагдаад байгаа юм. Юм эхэн дээрээ л хэлсэн дээр. Шулуухан байсан дээр. Цэгцтэй байсан дээр. Хариуцлагатай байсан дээр. Энэ компаниудын үыл ажиллагааг явуулж болохгүй шүү. Төв аймгийн Борнуур, Батсүмбэр, Сэлэнгэ аймгийн Мандал сумд бол хүнцлийн бүс нутаг. Судалгаагаар тогтоогдсон байгаа. Ямар ямар газар нутаг хүнцлийн идэвхтэй байгалийн химийн хортой бүсэд хамаарагддаг юм бэ гэдгийг та нөхдүүд тогтоож аваад үүнийг бүр хамгаалах ёстой. Түүнээс биш сум, орон нутгийн санал авна гэдэг юм бол байхгүй шүү, одоо. Ард иргэд тэр уул уурхайтай холбоотой асуудал дээр үнэхээрийн цөхөрч гүйцэж байгаа шүү дээ. Тэгэхээр энэ газар дээр ямар арга хэмжээ авч байгаа вэ. Үүнийг цааш нь явуулж болохгүй шүү гэдэг дээр саналаа хэлье, бас асуулт асууж байна. Баярлалаа.
Л.Энх-Амгалан: Цэрэнбатаа сайд хариулах уу, эхний асуултад

Н.Цэрэнбат: Сүхбат гишүүний асуултад хариулъя. Монгол Улсын Засгийн газраас Ноён уул орчмын байгалийн нөөц болон дурсгалт газрын хилийн заагийг өргөтгөж, дархан цаазат газрын ангиллаар улсын тусгай хамгаалалтад авахаар Засгийн газрын тогтоол гарсан байгаа. Гол маргаантай гээд байгаа орон нутгууд маань түрүүн хэлсэн, 7 сараас хойш Сэлэнгэ аймгийнхан хурлаа хуралдуулаад хилийн зааг дээрх саналаа эцэслээд албан ёсоор өгөөдхөөч гээд л одоо болтол хуралдахгүй л байгаа, авч хэлэлцэхгүй. Мандал сумынхан хуралдаж өгдөггүй. Гол асуудал. Хилийн заагийн хэмжээг 1995 онд аймгийн нөөц газар авсан хэмжээгээр нь бид нар оруулаад явчихъя гэсэн, тэр дээр нь албан бичиг хүлээгдээд байгаа. 
Гэсэн хэдий ч сая Дээд шүүхийн шийдвэр гарсан байгаа. Ингээд албажсан учраас Засгийн газар 1995 оны өргөтгөсөн том хэмжээгээр нь Ноён уулыг, тэр бүсийг дархан цаазат газрын ангиллаар нь авна аа. Энэ дээр удахгүй Их Хуралд өргөн баригдчихна аа. Зарим нэг судалгаа шинжилгээний байгууллагуудыг цаашид бид нар хяналт тавьж байх хэрэгтэй байна аа. Уул уурхайн компаниас санхүүждэг Байгаль орчны болон нэртэй олон улсын байгууллагын мэргэжилтэн, экспертүүд уул уурхайн компанийнхаа талд хамааралтай мэдээллийг хийж цацаж байгаа. 
Одоо шүүх дээр явж байгаа маргаан дээр өөрийнх нь уул уурхайн том компани нь санхүүжүүлдэг, байгаль орчныг хамгаалдаг, төрийн бус байгууллагын дүгнэлтийг бариад хоргүй гэсэн экологийн тэнцвэл алдуулахгүй гэсэн олон улсын экспертийн дүгнэлт гарсан байхад Монголчууд ингэж байна, Монгол Улсын Засгийн газар ингэж байна гэж яриад байгаа. Тэгэхээр цаашид бол тэр хэлсэн байгалийн нөөцийн судалгаа болон ашиглалттай холбоотой юун дээр гаднын санхүүжилттэй төрийн бус байгууллагын дүгнэлтийг бид албан ёсны байр суурь болгож авахгүй. Өөрсдийнхөө байгаль орчны чиглэлийн хүрээлэнгүүдээ чадавхжуулж үүнийгээ шинэ түвшинд гаргана гэж зорьж байгаа.
Л.Энх-Амгалан: Сансарбаяр дарга, тэр Төв аймгийн Сүжигтийн амтай холбоотой асуудлууд. Нэмэлт хариулт хэл дээ. 84 дүгээр микрофон.
Э.Сансарбаяр: Энэ Төв аймгийн Сүжигтийн хавцалд үндсэндээ бид нар судалгаа бол хийгдэх төлөвлөгөөнд тусгаж болно. Түнээс гадна орон нутгийн санал байгалийн нөөц, дурсгалт газрын ангиллаар авчихсан байдаг. Тэгэхдээ Сүжигтийн хавцлын хэсэг ороогүй байгаа. Үүнийг Сүжигтийн амны хэсэг, энэ хэсгийг бид нар орон нутгийн санал ирүүлээд мөн ангилал ахиулах тал дээр санал ирүүлэх юм бол бид нар дэмжих бүрэн боломжтой. Мөн шүүхийн шийдвэртэй холбоотойгоор судалгааг бид нар анхаарч цаашаа ажиллана гэж бодож байна. Сүжигтийн хавцлын асуудлаар. 
Л.Энх-Амгалан: Сүхбат гишүүн 1 минут тодруулъя.
А.Сүхбат: Аюултай асар өндөр хор холбогдолтой гээд хэлээд байхад чинь та бүхэн иймэрхүү л байдалтай ажиллаад байгаа шүү дээ. Судалж болох юм. Тэр сумын иргэдийн хурал хуралдахгүй болохоор саналаа ирүүлэхгүй болохоор бид ингээд сууж байгаа. Дээд шүүхийн тогтоол шийдвэр гарсан байгаа. Засгийн газар шийдвэрээ гаргачихсан байгаа. Улсын тусгай хамгаалалтад авна, дархан газрын ангиллаар авна гээд гаргачихсан байхад чинь иймэрхүү байдлаар л хүлээгээд байх юм уу. Тэгэхээр төр засгийн ажил яаж явах юм. Яаж шийдвэрүүд чинь биелэх юм. Сэлэнгэ аймгийн Мандал сумын иргэдийн хурал хуралдахгүйгээр төрийн ажлыг энэ яамны ажлыг ингээд боомилоод ингээд л блок тавиад сууж байна шүү дээ. Тийм. Тэгэхээр энэ тал дээр яах ёстой юм, Цэрэнбат сайд аа.

Л.Энх-Амгалан: Цэрэнбат сайд нэмж хариулъя.

Н.Цэрэнбат: Сүхбат гишүүний тодруулж байгаа зөв өө. Энэ бол би 6 сараас хойш үүнтэй хөөцөлдөөд л албан бичиг бичээд л шидэлцдэг. Гэтэл Хууль зүйн яам болон Их Хурлын Тамгын газар маань бүрдэлт дутуу гэдэг статуст орчхоод байгаа юм аа. Тэр хилийн зааг дээр. Тийм учраас л хойшлоод байгаа. Дээр нь манай энэ лиценз эзэмшиж байгаа аж ахуйн нэгжүүд нь буруу ойлголттой байгаад байгаа. 
1992 онд батлагдсан Үндсэн хууль дээр Монгол Улсын иргэдэд өмчлүүлснээс бусад газар түүнчлэн газрын хэвлий түүний баялаг, ой усны нөөц, ан амьтан төрийн өмч өө гэчихсэн. Сая бид нар нэмэлт, өөрчлөлтөөр юу гэсэн бэ гэхээр төрийн нийтийн өмч өө гэж үүнийг бүх хүний баялаг аа гэдгийг яасан. Гэтэл аж ахуйн нэгжүүд маань арбитрт өгөөд байгаа. Гэтэл Үндсэн хуулийн 6.4 дээр ийм байгаа. Төр газрыг иргэнд нь газартай нь холбогдсон үүрэг хүлээлгэх, улсын тусгай хэрэгцээг үндэслэн нөхөн олговортойгоор газрыг солих буюу эргүүлэн авах гэж байгаа. Дээр нь уг газрыг хүн амын эрүүл мэнд, байгаль хамгаалал, 

Л.Энх-Амгалан: Мөнхцэцэг гишүүн

Г.Мөнхцэцэг: Зарим газар нутгийг улсын тусгай хамгаалалтад авах ажлыг Байгаль орчин, аялал жуулчлалын яам сүүлийн жилүүдэд эрчимжүүлээд явж байгаа нь сайшаалтай. Өнгөрсөн жил 22 газрыг авч байсан, өнөөдөр 6 аймгийн 13 газрыг нэмж тусгай хамгаалалтад авахаар орж ирж байгаа юм байна аа. Гэхдээ энэ тоо бол бас би хангалттай тоо гэж үзэхгүй байна. Ер нь энэ байдлаараа бид нар яваад байх юм бол үндсэндээ бид нарт дахиад зайлшгүй авах шаардлагатай байгаа гээд мэдээлэл дотор байгаа 215 газар байна аа гэж байгаа. Ингээд явах юм бол бид нарт бас дахиад нэг 60-70 жил хэрэгтэй болж бараг харагдаж байна. Тэгээд ирэхээр өөрийнхөө тавьж байсан зарим нэг саналуудынхаа дагуу ажлын хэсгээс энэ асуултыг асууя гэж бодсон юм. 
Би 2-3 жилийн өмнө сүүлийн жилүүдэд ч энэ хүсэлтүүдийг Байгаль орчин, аялал жуулчлалын яаманд тавьж байсан. Тухайлбал Дорноговь аймгийн Аргалын уулыг хамгаалах, мөн Дорноговь аймгийн Мандах сумын Сүйхэнт гээд тусгай хамгаалалтын өргөтгөлийг сайжруулж өгөх, Говьсүмбэр аймгийн Чойрын богдын өргөтгөлийг мөн Дорноговь аймгийн Хамрын хийд, Өмнөговь аймгийн Дэмчигийн хийд орчмыг улсын тусгай хамгаалалтад авах талын асуудлуудыг тавьж байсан. Судалгаа хийж байна гээд та бүхэн маань ийм хариулт өгсөн. 
Өнөөдөр энэ газруудын маань нэр энэ хамгаалалтад орж ирсэнгүй байна. Тэгэхээр энэ дээр ямаршуу байдалтай ажиллаж байгаа вэ. Танай яам. Энэ дээр асуулт байна, хариулт авъя. Мөн дээрээс нь орон нутгийн тусгай хамгаалалтад авах ажил маш үр дүнгүй явдаг юм байна аа гэж би боддог. 5 жилийн хугацаа бол маш богино хугацаа. Энэ хугацаагаа сунгаж болдоггүй юм уу. Ихэнх газруудынх нь хугацаа нь дуусаж байгаа нь харагдана лээ. Тэгэхээр орон нутгийн тусгай хамгаалалтад авах шийдвэр гарсан, бүртгэл дээрээ гарчихсан гэхэд л ер нь 2000 газар байна гэж мэдээлэл өгч байсан. Тэгэхээр энэ асуудал дээр яам ер нь бодлого чиглэлээ хааш нь яаж хандуулж явж байгаа юм бэ. 
Дахиад цаашаа судалгаагаа үндэслээд энэ тусгай хамгаалалтад авах газруудынхаа тоог нэмэх тал дээр ямаршуу байр суурьтай байгаа юм бэ. Би бол ер нь тусгай хамгаалалтад авч байж энэ байгаль орчин чинь өөрөө сэргэнэ, хамгаалалтад орж байж байгаль гэдэг юм чинь шавхагддаг зүйл, тийм учраас хамгаалалт авч байж сайжирна гэдэг ийм бодолтой явдаг хүн. Тэгэхээр миний түрүүчийн тавьсан саналууд, судалгааны ажлууд хаана орхигдчихов оо. Яагаад орж ирсэнгүй вэ гэдэг асуултыг тавьж байна.

Л.Энх-Амгалан: Хэн хариулах уу, 82 дугаар микрофон. Үүний дараа түрүүн Болорчулуун, Байнгын хорооны дарга нэмж хариулт өгөх гээд байх шиг байна тийм ээ. Ажлын хэсгийн дараа та нэмээд хариулт өгчих үү. Эхлээд ажлын хэсэг, 82 дугаар микрофон.
Байгаль орчин, аялал жуулчлалын яамны ахлах мэргэжилтэн Энхмөнх. Мөнхцэцэг гишүүний асуултад хариулъя. Мөнхцэцэг гишүүний 1 дүгээр асуултад дурдсан Аргалын уул гээд. Аргалын уул маань үндсэндээ 22 газрын нэгэнд багтсан Гүн гашууны хоолойд хамрагдаж байгаа. Тийм учраас энэ маань улсын тусгай хамгаалалтад авах нөхцөл нь бүрдсэн гэж ойлгож болно. Таны дараагийн хэлж байгаа Чойрын богдын өргөтгөл, Хамрын хийд, Дэмчигийн хийдтэй холбоотой асуудал энэ жил эрдэмтийн нарийвчилсан судалгаа нь хийгдсэн. Ингээд бид сая өнгөрсөн намар энэ судалгааны ажлуудаа хэлэлцүүлээд эхний ээлжид Хамрын хийдийг улсын тусгай хамгаалалтад авах Иргэдийн хурлын тогтоол нь ирчихсэн байна. Тийм учраас үлдсэн энэ 2 газрын тогтоол нь ирсний дараа бид энэ зарим газар нутгийг улсын тусгай хамгаалалтад авах тухай тогтоолын төсөлдөө тусгаад явах ийм бүрэн боломж байгаа.
2 дугаарт нь Сүйхэнтэй холбоотой асуудал ярилаа. Сүйхэнтэй холбоотой асуудал дээр бол бид говийн ба дархан цаазат газар, А, Б гээд 2 хэсэг байдаг. А, Б 2 хэсгийг бол үндсэндээ хамгааллын асуудлыг сайжруулах зорилгоор говийн багийн Б хэсгийн хамгаалалтыг 2 хэсэг хуваагаад Хатанбулаг сум дээр байгуулах эдийн засгийн тооцоог хийгээд явж байгаа. Хэрвээ бид Хатанбулаг сум дээр байгуулчих юм бол тэндээ Сүйхэнтийг, Эргэлийн зоог, мөн говийн багийн Б хэсгийг хариуцсан нэг хамгаалалтын захиргаа бий болгох бүрэн боломж бололцоо байгаа. Тийм учраас цаашдаа энэ хамгаалалтын захиргаа бий болсноор таны яриад байгаа Сүйхэнтэй холбоотой, Эргэлийн зоотой холбоотой асуудал бүрэн шийдэгдээд явах бололцоо байгаа.
Л.Энх-Амгалан: Сүхбат гишүүний асуултад Байнгын хорооны дарга нэмж тодруулга өгөх үү. Болорчулуун гишүүн.

Х.Болорчулуун: Түрүүн Сүхбат гишүүн Ноён уултай холбоотой асуулт асуусан. Дээд шүүхийн тогтоолт шийдвэр гарчихлаа. Засгийн газрын чиглэл шийдвэр гарчхаад байхад Ноён уулыг тусгай хамгаалалтад юм уу Дархан цаазат газар болгох асуудлыг удаашраад байна гэсэнтэй холбоотой асуултыг тавьсан. Байгаль орчин, аялал жуулчлалын яамныхан бол орон нутгаас нь бичиг ирээгүй, тийм учраас бүрдэл дутуу гэж Хууль зүйн яам хэлээд байгаа юм аа гэсэн асуудлыг тавьж байна. Тэгэхээр энэ тэгж хариулж болмооргүй байгаа юм. Яагаад гэвэл яг үнэндээ Ноён уулын үндсэн зөв тэр орон нутгийн шийдвэр гарсан нь бол 2005 оны 5 сард орон нутгийн тусгай хамгаалалтад авчихсан юм. Түүнийг нь харин сүүлд давхардуулаад интернэт сүлжээ байхгүй мэдээлэлгүйн улмаас гэнгүүтээ далимдуулаад хууль бусаар лиценз олгочихсон. Энэ уул уурхайн яам дээр. Тийм учраас анхных нь орон нутгийн тусгай хамгаалалтад авсан тэр шийдвэрийг үндэслээд түүнийг орон нутгийн эрх бүхий байгууллагын бичиг тоот тогтоол гэж үндэслэх ёстой байхгүй юу. Тэгж цаашдаа тусгай хамгаалалтад юм уу дархан цаазат газарт авахдаа ашиглах хэрэгтэй гэж хэлэх байна. 

Түүнээс гадна Ноён уул дээр 10 мянган хүний өргөдөл Өргөдлийн байнгын хороонд ирсэн байгаа шүү дээ. Энэ болгон чинь орон нутгийн ард иргэд засаг захиргааны байгууллагын шийдвэр болно шүү дээ. Тэгэхээр энэ Ноён уулынхаа асуудлыг яаравчлах хэрэгтэй гэдгийг хэлмээр байна.
Л.Энх-Амгалан: Дамба-Очир гишүүн

Д.Дамба-Очир: Би орж ирж байгаа зарим газруудыг тусгай хамгаалалтад авах энэ хуулийн төслийг дэмжиж байгаа юм аа. Би 1, 2, 3 зүйл тодруулж асуух гэсэн юм. 1 дүгээрт хэлэлцэх эсэх нь шийдсэний дараа ажлын хэсэгт нь ороод явъя гэж бодож байгаа, ороод дэмжээд, 2 дугаарт нь дархан цаазат газар, тусгай хамгаалалтын газар 2 тусдаа тийм ээ тус тусдаа. Тусгай хамгаалалтын газар бол хашиж бариад байдаг юм уу мал бэлчих, хадлан авах энэ тэр гээд энэ бүх юм чөлөөтэй, асуудал байхгүй гэж ойлгож байгаа тийм ээ, зүгээр сумын төв дээрх энэ тэр 0,7 га энэ тэр авах асуудал дээр хүндрэл гарах юм шиг байгаа юм. Үүнийхээ хуулийн төслүүдийг арилгах хэрэгтэй байх. Би тэгж ойлгож байгаа тийм ээ.

Би зүгээр өнөөдөр орж ирж байгаа 6 аймгийн 13 газар дээр нэмж, Дундговь аймгийн Адаацаг сумын аавынхаа өвөлжөөний хажуу талд байгаа хэдэн жоншны үйлдвэр, уурхайнуудыг хаах бодолтой байгаа. Би ажлын хэсэгт чинь орж байгаад үүнийг оруулж байгаад л сумынхаа иргэдийн хурлын бүх тусгай хамгаалалтад авах бичгийг нь гаргуулаад авсан. Сумын иргэдийн хурлын бичиг баримтуудыг аваад ирсэн. Бүгдээрээ бэлэн байгаа. Тийм учраас би зүгээр энэ дээр нь оруулж байгаад хийхгүй бол цаашдаа бүр өвөлжөө ч үгүй болох юм байна, юу ч үгүй болох юм байна гэсэн ийм бодолтой байгаа. Тийм болохоор энэ дээр та бүхэн яамныхан, хууль оруулж байгаа ажлын хэсгийнхэн анхаарч хараадхаач ээ. Тэгэхгүй болохоор баахан жонш орон нутгийн хөгжилд нь нэмэр болж байгаа юм байхгүй, очоод иргэдтэй нь уулзахаар баруун хойд талд нь салхины дээр жоншны уурхай байгуулагдсан, тоосонцор янз бүрийн юм яриад л байнга ярьдаг. Аягүй, төвөгтэй. Одоо сүүлдээ энд тэндгүй жоншных нь судал нь яваад байгаа юм шиг байгаа. Энд тэндгүй нээгээд эхэлсэн. Тэр нь орон нутагт нэмэр болж байгаа юм ерөөсөө байхгүй. Орон нутгийнх нь иргэдийн хурлынхан, сумын иргэдийн хурлынх нь бүх бичиг баримтууд нь бүгдээрээ ирсэн байгаа. Тийм учраас энэ 13 дээр чинь нэмж оруулах гэж байгаа юм. Орно, оруулна аа, ажлын хэсэгт нь орж байгаад оруулна аа. Энэ чинь ухаандаа бид нар оруулах ёстой бол оруулаад өгнө. Би тэгж л бодож байна. Тийм учраас энэ дээр нь оруулж өгөхийг та бүхнээс хүсэж байна. Тэгээд энэ 2, 3 зүйл дээр сайд нь хариулаад өгөөч гэж хэлэх гэж байгаа юм. Баярлалаа.

Л.Энх-Амгалан: Цэрэнбатаа сайд
Н.Цэрэнбат: Дамба-Очир гишүүний асуултад хариулъя. Гол асуудал нь бидэнд байгаа хүндрэл ийм л болчхоод байгаа юм л даа. Түрүүн хэлээд байсан. Хайгуулын болон ашиглалтын лиценз авахдаа орон нутгийн саналаас гээд 30 хоногийн дотор хариу ирэхгүй бол дэмжсэн гэдэг хийдэл гаргаад л лицензүүд олгогдсон. Дээрээс нь манай уул уурхай маань мэргэжлийн уул уурхайн концепцоор яваагүй. Ордыг бүрэн ашигладаг ийм байхгүй, ордыг сэгчээд хэсэгчлээд жижиглэчихсэн. Тэгээд байгаль хамгаалалдаа хөрөнгө зарж чаддаггүй. Дээр нь жонштой холбоотой асуудлууд, гомдлууд ирсэн. Дараагийн ээлжид тэр асуудлаар бид ажлын хэсэг гаргаж газар дээр нь ажиллахаар төлөвлөж байгаа. Өнгөрсөн онд батлагдсан 56.1.5-д байгаа гол заалт маань байгаль орчны менежментийн төлөвлөгөөгөөр заасан үүргээ биелүүлээгүй бол энэ лицензийг бид нар цуцлах саналаа Уул уурхай, хүнд үйлдвэрийн яам, кадастр руу явуулна гэдэг заалт дээрээ л ингэж явж байгаа. 
Сая өнгөрсөн онд байгаль орчны менежментийн төлөвлөгөөг үнэлээд тэнцсэн гэдэг үнэлгээ авахын тулд 80 хувьтай байсныг бид 90 хувь болгож өсгөж өгсөн. Энэ төлөвлөгөөг нь орон нутгийн удирдлагууд нь дүгнээд үнэлээд 90-ээс дээшээ гарахгүй байгаа бол угаасаа тэр уурхайнууд хаагдана. Дээр нь бас ард иргэдийн дунд нэг ийм буруу ойлголт яваад байна л даа. Цэрэнбат энэ нэг уурхайнуудыг хаагаад л эдийн засгийг зогсоох гээд байна гэдэг хандлага байгаад байгаа. Би нэг л хариулт тавьж байгаа. Хариуцлагатай уул уурхайг 100-аас дээш хувиар дэмжээд явна аа. Нөөцийг дахин ашигладаг, байгальд ээлтэй технологийг нэвтрүүлдэг нөхөн сэргээлтээ хийдэг уурхайнуудыг дэмжээд явна. Харин мэргэжлийн хүн байхгүй, лицензийг нь өөр хүн эзэмшдэг, гэрээтээр юм уу өөр нэг хэн түрээслээд олборлолт хийгээд тэр өдрийнхөө юм уу тухайн сар жилийнхээ ашгийг бодоод хаяад явж байгаа ийм уурхайнуудтай бид хатуу тэмцэж зогсоохоос өөр арга байхгүй. Энэ дээр таны хэлээд байгаа тэр үнэхээр хууль бус үйлдлүүд тухайн газар нутаг сумд байгаа бол мэргэжлийн баг ажиллаад дүгнэлтээ хийгээд явах ёстой. 

Дараагийн нэг асуудал нь үеийн үед бид нар аливаа асуудлыг тухайн тойргоос сонгогдсон Их Хурлын гишүүнээр дамжуулж шийдсээр байгаад дунд шатны дарга нар ажлаа хийхээ больсон. Нэг ийм бичиг явуулсан, яам чинь дэмжсэн шүү дээ, яам шийднэ бид нар шийдэхгүй гэдэг. Гэтэл засаг захиргаа, нутаг дэвсгэрийн нэгжийн тухай хуульд чинь тухайн шатны засаг дарга нутаг дэвсгэрийнхээ хүрээнд Монгол Улсын хуулийг хэрэгжүүлнэ гээд заалт өгсөн. Тэгэхээр энэ орон нутгийн удирдлагууд маань өөрсдөө хариуцлагатай байх ёстой. Сумын удирдлагууд маань. Энэ дээр бас бид аль аль нь хариуцлагаа дунд түвшиндээ шахаж ажиллуулж чадах юм бол бид энэ байгаль орчныг тойрсон хүндрэлээс гарчихна аа гэж бодож байгаа.
Дараагийн нэг хүндрэл маань шүүх дээр байгаа. Шүүх асуудлыг сэргээх гэдэг алх цохиод л шийдчихдэг. Гэтэл байгаль орчны мэргэжлийн хүмүүсийн дүгнэлт, тэр шүүх дээр очоод хэрэгсэхгүй болоод лиценз сэргэсэн асуудал байгаад байгаа. Энэ дээрээ хаана хаанаа хариуцлагатай байж ойлгохгүй бол уул уурхай, хүнд үйлдвэрийн яам ч тэр, манйа яам ч тэр шүүхийн шийдвэрийг биелүүлэх үүрэгтэй л байдаг ийм болчхоод байгаа гэдгийг хэлье. Баярлалаа.

Л.Энх-Амгалан: Дамба-Очир гишүүн нэмж тодруулъя. Гишүүд ээ одоо хоёрхон гишүүн үг хэлээд шууд санал хураалт болох гэж байна. Гишүүд чуулганы танхимд орж ирье.

Д.Дамба-Очир: Цэрэнбат сайд аа. Би нэг юм хэлэх гэж байна. Байгаль орчны байцаагчийнх нь дүгнэлт гарчихсан байгаа юм. Сумынх нь. Засаг даргынх нь дүгнэлт нь гаргаад өгчихсөн. Байгаль орчны гээд хамгаалах талаас нь үнэлгээ талаас нь үүргээ хүлээгээд биелүүлээгүй байна гээд дүгнэлтүүд гаргаад ирсэн. Одоо би танай яаманд өгөх гэж байгаа. Өгөөд та нараар дүгнэлт гаргуулаад Ашигт малтмалын газар руу өгнө тэгвэл. Би өөр аргаар л явна, болж байна уу тиймээ. Тэгэхээр би өнөө маргаашгүй өгнө, та бүхэн шийдвэр гаргаж өгөөрэй, надад. Ойлгосон тийм ээ, за.

Л.Энх-Амгалан: Ж.Бат-Эрдэнэ гишүүн

Ж.Бат-Эрдэнэ: Энэ 6 аймгийн 13 сумын 1,2 сая га газрыг тусгай хамгаалалтад авах хуулийн төсөл орж ирж байх шиг байна. Ерөнхийдөө үүнийг зөв зүйтэй байх аа гэж дэмжиж байгаа. Цаана нь ингээд жилдээ оруулаад л яваад байх юм уу, эхлээд энэ дүгнэх юмнууд чинь яг яаж гарч байгаа вэ. Өнөөдөр бүх монгол Улсынхаа хэмжээнд энэ дүгнэлтээ гаргаад ямар тооцоолол байдаг юм, тэр тооцооллоо гаргаад нэг мөр оруулж ирдэг, эсвэл орон нутгийнх нь хэмжээнийх нь саналуудыг авч байгаад нэг мөр оруулж ирэх ийм юм болдоггүй юм уу. Эсвэл байгалийн өөрчлөлтөөс нь шалтгаалаад оруулж ирээд байдаг юм уу. Энэ цувуулж орж ирдэг нь ямар учиртай юм бэ. Яам дээрээ ийм дүгнэлт бүгдийг нь нэг дор гаргах боломж бололцоо байдаггүй юу уу гэсэн ийм асуултууд гарч ирэх гээд байна, 1 дүгээрт, мэдээж заасан хууль дүрэм журам байгаа байх. Та нарт. 
2 дугаарт, бид тусгай хамгаалалттай газар гээд ингээд хааж боогоод явчих шинжтэй болоод байна л даа. Зарим газар бол та бүхний тэр харьяаллын дагуу ажиллаж байгаа байгууллагууд чинь тас хаагаад байх шиг байх юм. Энд мал аж ахуй эрхлэх, хадлан тэжээлээ авах ч байдаг юм уу, байгалийн баялгийг ашиглах ч байдаг юм уу, тодорхой хууль дүрэмд заасан журам юмнууд чинь байгаа шүү дээ. Үүнийхээ нэгдсэн тийм ойлголттой, орон нутагтай хамтарч ажилладаг ийм зүйлүүд чинь хэр явж байгаа юм бэ. Ер нь бид Үндсэн хуульдаа бол хүнээ дээдэлсэн, ийм үндсэн ардчилсан хуультай улс шүү дээ. Тэгэхээр хүндээ хандсан хүн тэнд амьдарч болох, хүн байгалийн баялгийг ашиглаж болох, мал аж ахуйгаа эрхэлж болох ийм зүйлүүд нь хэр хангагдаж байгаа юм бэ.

Жишээ нь Булган чиглэлийн цаашаагаа Хэнтий, Хөвсгөл чиглэлийн энэ аймгуудад бэлчээрийн асуудлууд маш их хомсдолтой байгаа. Тэгээд мал аж ахуйгаас өөр тэнд боломж бололцоо бид нарт үнэндээ байхгүй байгаа шүү дээ. Үндсэндээ Монгол Улсын үндэсний уламжлалт мал аж ахуй гэдэг бол бид нарыг өнөөдөр тэжээгээд явж байгаа. Тэгээд үүнтэйгээ хэрхэн уялдуулах юм бэ. Хөдөө аж ахуйн яамтайгаа хэр их санал оноо авсан юм. Ингээд цаашаагаа хааж боогоод байх юм уу. Эсвэл тодорхой улирлын чанартай байдаг юм уу, цаг хугацааны байдлаар зохицуулалт байдаг юм уу. Тэр мод чулуу юмыг нь ашиглах, хадлан тэжээл авах, бэлчээр болгож ашиглах эсвэл суурьшлын цаг хугацаагаар суурьшиж нүүж, хаваржих, өвөлжих ч байдаг юм уу. Ийм зүйлүүдийг нь нээж өгөх бололцоо байхгүй юу.  Энэ дээр ямар бодлого барьж байгаа юм бэ гэдэг талаас хариулт өгөөч ээ гэж бодож байна.

Л.Энх-Амгалан: Цэрэнбатаа сайд

Н.Цэрэнбат: Бат-Эрдэнэ гишүүний асуултад хариулъя. Нэгдсэн байдлаар статусыг нь дээшлүүлж л улсын дээд түвшинд авахын тулд Их Хурлаар, Засгийн газраар орж байгаа. Орон нутаг маань тусгай хэрэгцээндээ аваад байх асуудал маань эрх нь нээлттэй байгаа. Гол нь орон нутгийн тусгай хэрэгцээнд авсан тэр кадастр зураглалын мэдээлэл яамнуудын маань мэдээлэлтэй уялдаа холбоогүйгээс болж лиценз олголтын алдаа гарсныг засах гээд явж байгаа. Тэгэхээр удахгүй энэ кадастр дээр хийх шинэчлэл болон бусад юман дээр нэгтгэгдээд алдаа засагдчих юм бол заавал бүх орон нутгийн хэрэгцээг улсын тусгай хамгаалалтад авах гээд байх шаардлага үүсэхгүй гэдгийг хэлье.

Яагаад цуварч орж ирдэг юм бэ гэхээр нөгөө байгалийн бүс бүслүүрийн үндсэн шинж, эко систем, унаган төрхөө хадгалсан эсэх дээр тухайн орон нутгийн санал, эрдэм шинжилгээний байгууллага, эрдэмтэн судлаачдын ийм ажлын үр дүн гараад дүгнэлт гараад түүнийг нь Байгаль орчны яам үзэж танилцаад ийм дүгнэлт гарсан байна, энэ дээр хил хязгаар болон өөр өөрчлөлттэй асуудал байна уу гэж орон нутгийн удирдлага руу нь явуулж байж албан бичгийн бүрдэл хангаад тэгээд Засгийн газрын хурлаар ороод Их Хуралд өргөн барьж байгаа гэдгийг хэлье. 

Таны хэлж байгаа зарим нэг хуулийг буруу тайлбарлаад бүгд байгаад байгаа юм байгаад байгаа. Яагаад вэ гэвэл тусгай хамгаалалттай газар нутгийн хуулийн 17 дугаар зүйлийн 2 дахь хэсэгт байгалийн цогцолборт газрын хязгаарлалын бүсэд уламжлалт аргаар мал аж ахуй эрхлэхийг зөвшөөрсөн байгаа. Мөн 21 дүгээр зүйлд байгалийн нөөц газрын хамгаалалтад авсан байгалийн хэв шинж тодорхой баялгийн төрх байдал, ургамал амьтны байршил, өсөлт үржилд нь сөрөг нөлөөгүйгээр уламжлалт аж ахуй эрхэлж болно гэдэг нь бидний уламжлалт аж ахуй. Мөн хуулийн 11 дүгээр зүйл заалтад дархан цаазат газрын хязгаарлалтын бүсэд нутгийн оршин суугчид ахуйн хэрэгцээнд зориулан байгалийн дагалдах баялаг, эмийн болон хүнсний ургамлыг зохих журмын дагуу түүж, ашиглах гэж байгаа, мөн 15,16 дугаар зүйл заалт цогцолбор газрын аялал жуулчлалын болон хязгаарлалтын бүсэд орон нутгийн оршин суугчид ахуйн хэрэгцээндээ зориулан байгалийн дагалдах баялаг эмийн болон хүнсний ургамлыг зохих журмын дагуу түүж ашиглах, зөвшөөрөгдсөн газар загас барих, уламжлалт мал аж ахуй эрхлэх зэрэг үйл ажиллагааг зөвшөөрнө гэсэн ийм зүйл заалт байгаад байгаа юм. Үүнийг бүгд зөв зүйтэй ойлгох ёстой байх аа.
Л.Энх-Амгалан: Хамгийн гол хуулиа хэрэгжүүлдэггүй юм л даа, Цэрэнбатаа сайд аа. Танай тэнд байгаа байцаагч нар чинь ард иргэдийг оруулдаггүй, малын бэлчээрийг нь өгдөггүй, тийм л зовлон байгаад байгаа. Хуулийн хэрэгжилт дээр нь бид нар хяналт тавимаар юм байна лээ, Их Хурлаас тийм ээ. За, Содбаатар гишүүн.
Я.Содбаатар: Энэ юуг дэмжиж байгаа. Ер нь сүүлийн үед Засгийн газраас Хангайн нуруу, Хэнтий нурууны усны гол хагалбар газруудыг хамгаалах чиглэлд тодорхой санал санаачилга гаргаж, хариуцлагагүй уул уурхай эрхэлж байгаа хууль зөрчиж байгаа үйлдлүүдийг таслан зогсоох чиглэлээр шат дараатай арга хэмжээ авч зарим газар нутгуудыг тусгай хамгаалалттай газрын асуудлыг шийдвэрлэж байгаа. Өнгөрсөн жил манай Дулаанхайрханы Сайхан гэж авсан. Энэ жил энэ тусгай хамгаалалттай юунд ороод явж байгаа юм. Энэ хүрээнд ялангуяа Хангай, Хэнтий нурууны усны хагалбар газар байгалийн үзэсгэлэнт газруудтай холбоотой асуудал энэ удаа орж ирж байна. Энэ жил үнэхээр Засгийн газраас Орхон голтой холбоотой шийдвэртэй арга хэмжээ авсан. Орхон гол бол нэг амарч байгаа. Орхон түшээ маань амарч байгаа. Тийм учраас энд нутгийн ард иргэд сэтгэл өндөр байгаа гэдгийг хэлье.
Энэ зарим газар нутгийг тусгай хамгаалалтад авахаас гадна ганцхан сумын газар нутгийг тусгай хамгаалалтаас гаргахаар оруулж ирж байгаа. Энэ бол их олон жил яригдсан. Сүүлийн 3 жил Өвөрхангай аймгийн ИТХ, Бат-Өлзий сумын ИТХ 3, 4 удаа саналаа ирүүлсэн. Би Цэрэнбат сайдад бас баярлалаа гэж хэлэх гэж байгаа юм. Ард иргэдийн олон жил ярьсан асуудлыг өнөөдөр оруулж шийдүүлж байна. Үнэхээр манай Бат-Өлзий сумын 8000 гаруй оршин суугчид иргэд 2003 онд Монгол Улсын иргэнд газар эзэмшүүлэх, түүхэн шийдвэр гарснаас хойш бараг 20 жил хашааны газраа өмчлөх эрх байхгүй, хашааныхаа өөрийнхөө өмчлөх ёстой улсаас өгч байгаа иргэнд газар эзэмшүүлж байгаа энэ түүхэн шийдвэрийн ашиг, үр шимийг хүртэх боломжгүй 20 жил явж ирсэн юм аа. 
Тэгээд энд ганц Бат-Өлзий сумын төвийн 3000 га газрыг тусгай хамгаалалтаас гаргаж, энд сууж байгаа 8000 иргэдийн 20 жил ярьсан асуудлыг нэг тийш нь болгож цаашдаа газраа өмчлөх хашааныхаа газрынхаа гэрчилгээг авах, эдийн засгийн эргэлтэд оруулах, ийм боломж нөхцөл бүрдэх эрх зүйн орчин бүрдэж байгаад маш их баяртай байгаа юм. Энэ асуудлыг шийдвэрлэх хүрээндээ харин хэлэлцсэнийх нь дараа ажлын хэсэг дээр зарим кадастрын зөрүүг арилгах, анх аймгийн, сумын ИТХ-уудын оруулсан ирүүлсэн саналыг бас тулгаж үзэж, газар нутгийг тэр 3000-аас арай нэмэгдүүлэх ийм зайлшгүй шаардлагууд байгаа. Тийм учраас энэ асуудлыг өнөөдөр бас оруулж ирж шийдвэрлэж байна. Тийм учраас энэ зарим газар нутгийг тусгай хамгаалалтад авахын зэрэгцээ Өвөрхангай аймгийн Бат-Өлзий сумын төвийн иргэдийн оршин сууж байгаа суурьшмал болсон энэ газар нутгийг тусгай хамгаалалтаас гаргаж байгаа явдалд талархал илэрхийлье. Энэ асуудлыг дэмжиж байна. Баярлалаа.
Л.Энх-Амгалан: Содбаатар гишүүн үг хэлчихлээ. Тийм ээ. Одоо санал хураалт. Гишүүд асуулт асууж үг хэлж дууслаа. Санал хураалт. Хураачих уу. Болорчулуун гишүүн ээ Байнгын хорооны гишүүд чинь байгаа тийм ээ. 
“Зарим газар нутгийг улсын тусгай хамгаалалтад авах, хилийг заагт өөрчлөлт оруулах тухай“ Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт хийе. Санал хураалт гишүүд ээ.
39 гишүүн оролцож, 20 гишүүн зөвшөөрч, 51,3 хувийн саналаар энэ санал дэмжигдэж байна.
За протоколд Саранчимэг гишүүнийг дэмжсэнээр, Содбаатар гишүүн 2-ыг дэмжсэнээр, за Батнасан гишүүн 3 гишүүнийг дэмжсэнээр оруулаарай. 

Тогтоолын төслийг хэлэлцэх нь зүйтэй гэж гишүүдийн олонх нь үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Гишүүд ээ, одоо эцсийн найруулга сонсох саяын баталсан хуулиуд байгаа.

Эцсийн найруулга сонсчихъё, тэгэх үү. Эцсийн найруулга. Содбаатар гишүүнэ ээ. Хуулиудынхаа нэрүүдийг уншина. Хэдэн хуулийн эцсийн найруулга сонсох билээ.
Баталсан хууль, тогтоолын эцсийн найруулгыг сонсъё.

1.“Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх, түүнтэй холбогдуулан авах арга хэмжээний тухай” Улсын Их Хурлын тогтоолын эцсийн найруулга дээр саналтай гишүүд байгаа юу. Алга байна. Эцсийн найруулгыг сонссонд тооцлоо.

2.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Энэ хуулийг дагалдан гарч байгаа

3.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай хуулийн эцсийн найруулга дээр саналтай гишүүд байна уу. Алга байна. Эцсийн найруулгыг сонссонд тооцлоо.

4.Иргэний тэтгэвэр барьцаалсан зээлийн төлбөрийг төрөөс нэг удаа төлөх тухай хуулийг дагаж мөрдөх журмын тухай хуулийн эцсийн найруулга дээр саналтай гишүүд байна уу. Алга байна. Эцсийн найруулгыг сонссонд тооцлоо.

5.“Хууль тогтоомжийн хэрэгжилтийг хангах арга хэмжээний тухай” Улсын Их Хурлын тогтоолын эцсийн найруулга дээр саналтай гишүүд байна уу. Алга байна. Эцсийн найруулгыг сонссонд тооцлоо.

6.“Хуулийн төсөл буцаах тухай” Улсын Их Хурлын тогтоолын төслийн эцсийн найруулга дээр саналтай гишүүд байна уу. Алга байна. Эцсийн найруулгыг сонссонд тооцлоо.

     Энд зарлал байгаа юм байна. Монгол Улсын Үндсэн хуулийн өдрийг тохиолдуулан 1 дүгээр сарын 13-ны Даваа гарагийн 12 цагт Жанжин Сүхбаатарын хөшөөнд цэцэг өргөж, Их эзэн Чингис хааны хөшөөнд хүндэтгэл үзүүлэх ёслолд Улсын Их Хурлын гишүүд та бүхнийг өргөнөөр оролцохыг урьж байна. 
Ингээд өнөөдрийн чуулган өндөрлөж байна. Гишүүддээ баярлалаа.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

